
ረቡዕ ብዕራችን ለኢትዮጵያ ህዳሴ ይተጋል!83ኛ   ዓመት   ቁጥር  163   የካቲት 13  ቀን  2016   ዓ.ም   ዋጋ 10.00

ፎ
ቶ

፡ 
ዳ

ኜ
 አ

በራ

ለሉዓላዊነታችን ... ወደ ገጽ 4 ዞሯል

ገጽ 4

ልጅዓለም ፍቅሬ 

አዲስ አበባ፡- ለሀገር ሉዓላዊነትና ለግዛት አንድነት 
የሕይወት መስዋዕትነት የከፈሉ ጀግኖች ውለታ 
የሚመለሰው የሠላምና የልማት አርበኛ መሆን ሲቻል 
ነው ሲሉ የአዲስ አበባ ከተማ አስተዳደር ከንቲባ ወይዘሮ 
አዳነች አቤቤ ገለጹ።

87ኛው የየካቲት 12 የሰማዕታት መታሰቢያ በዓል 
አዲስ አበባ ስድስት ኪሎ በሚገኘው የሰማዕታት ሐውልት 
በተለያዩ ዝግጅቶች ትናንት ተከብሯል፡፡

የአዲስ አበባ ከተማ ከንቲባ ወይዘሮ አዳነች አቤቤ 
በዕለቱ እንደተናገሩት፤ ለሀገር ሉዓላዊነት መስዋዕትነት 
የከፈሉ ጀግኖች  ውለታ የሚመለሰው የሠላምና የልማት 
አርበኛ መሆን ሲቻል ነው፡፡

ኢትዮጵያ የዛሬውን መልክ የያዘችው እንዲሁ 
በአጋጣሚ ሳይሆን ብዙ አባቶችና እናቶች ደምና አጥንት 
ገብረውላት ነው ያሉት ከንቲባዋ፤ ይህንን ውለታ 
ለመመለስ ታሪክ ከማውራት በዘለለ ለአንድነትና ለልማት 
በጋራ መቆም እንደሚገባ ተናግረዋል፡፡

ወይዘሮ አዳነች አክለውም፤ የቀደሙ አባቶችና 
እናቶች በአንድነትና በአብሮነት በመቆማቸው ዛሬን 
በነፃነትና በኩራት እንድንኖር አድርገውናል ያሉ ሲሆን፤ 
አዲሱ ትውልድም ይህንን ታላቅ ታሪክ በልማትና 
በአብሮነት በመድገም ሊያስቀጥለው ይገባል ብለዋል።

እንደ ወይዘሮ አዳነች ገለጻ፤ በቀደምቶች የሕይወት 
መስዋዕትነት የየካቲት ወር ለኢትዮጵያ በርካታ የሕይወት 
መስዋዕት የተከፈለበትና በዓለም መድረክ እኩልነትንና 
ነፃነት ሊያውጅ የሚችል ድል የተገኘበት ወር ነው። 
ይህንን መነሻ በማድረግ ትናንትናን ከዛሬ፣ ዛሬን ከነገ 
የሚያስተሳስሩ እሴቶችን ከፍ አድርጎ በመገንባት አዳዲስ 
ታሪክ መሥራት ወሳኝ መሆኑን አመላክተዋል፡፡

ሞገስ ፀጋዬ

አዲስ አበባ፡- በ37ኛው የአፍሪካ ኅብረት 
የመሪዎች ጉባኤ ላይ በሶማሊያ ፕሬዚዳንት በኩል 
የተፈጠሩ ችግሮች ከመረጃ ክፍተት ሳይሆን 
በመደበኛነት በአግባቡ እየሄዱ ያሉ ሥራዎችን 
ለማደናቀፍ የተደረገ ጥረት መሆኑን የውጭ ጉዳይ 
ሚኒስቴር አስታወቀ፡፡

37ኛው የአፍሪካ ኅብረት መደበኛ የመሪዎች 
ጉባኤን አስመልክቶ የውጭ ጉዳይ ሚኒስትር 
ዴኤታ አምባሳደር ብርቱካን አያኖና አምባሳደር 
ምስጋኑ አርጋ በጋራ መግለጫ ሰጥተዋል፡፡

የውጭ ጉዳይ ሚኒስትር ዴኤታ አምባሳደር 
ብርቱካን አያኖ እንደገለጹት፤ እንግዶችን 
መቀበል፣ ማስተናገድ፣ መሸኘት፣ ማረፊያ 
ቦታቸውን የማዘጋጀት፣ ፕሮቶኮላቸውንና 

በጉባኤው የሶማሊያ ፕሬዚዳንት የፈጠሯቸው ችግሮች 
መደበኛ ሥራዎችን ለማደናቀፍ የተደረገ ጥረት ነው

በጉባኤው የሶማሊያ ... ወደ ገጽ 4 ዞሯል አምባሳደር ብርቱካን አያኖ

ፎ
ቶ

፡ 
በሪ

ሁ
ን

 ታ
ደ

ለኢትዮጵያ ያቀረበችው 
የሸቀጦች የዋጋ ዝርዝር ታሪፍ 

በመሪዎች ደረጃ ፀድቋል

አምባሳደር ምስጋኑ አርጋ 

አዲሱ ገረመው 

ዜና ትንታኔ
ያለንበት 21ኛው ክፍለ ዘመን ፈጣን፣ 

ተለዋዋጭና ኢ-ተገማች የሆነ የፖለቲካ 
ግንኙነቶችን እያስተናገደ ስለመሆኑ የዘርፉ 
ምሑራን ይገልጻሉ፡፡ የኢትዮጵያ የውጭ ግንኙነት 
ስትራቴጂና ታክቲክም ከዚህ አንፃር መቃኘት 
እንደሚኖርበት ምክረ ሃሳባቸውን ይለግሳሉ። 
ለመሆኑ ኢትዮጵያ የተሻለ ብሔራዊ ጥቅም 
ለማግኘት የዓለም አቀፍ ግንኙነት አሰላለፏ ምን 
መሆን ይኖርበታል? 

የኢትዮጵያ 
ዲፕሎማሲና የዓለም 

የኃይል አሰላለፍ

የኢትዮጵያ... ወደ ገጽ 4 ዞሯል

ለሉዓላዊነታችን መስዋዕትነት 
የከፈሉ ጀግኖች ውለታ የሚመለሰው የሠላምና 

የልማት አርበኛ በመሆን ነው

በጋዜጣው ሪፖርተር

አዲስ አበባ :- ኢትዮጵያ አሁንም ነፃነቷንና 
የግዛት አንድነቷን የሚያስከብሩ፣ ኅብረ ብሔራዊ 
አንድነቷን የሚያጸኑና በምግብ ራስን በመቻል 
ሉዓላዊነቷን የሚያረጋግጡ አርበኞችን በየዘርፉ 
እያበቃች ይገኛል ሲል የመንግሥት ኮሙኒኬሽን 
አገልግሎት ገለጸ።

አገልግሎቱ 87ኛው የሰማዕታት መታሰቢያ 
በዓልን ምክንያት በማድረግ ባወጣው መግለጫ፤ 
ኢትዮጵያ በወል እውነትና የጋራ ታሪኮቻቸው 
ላይ የፀኑ አርበኞችን እያወጣች ትገኛለች፤ 
እያንዳንዱ ኢትዮጵያዊ የዚህ ብሔራዊ አርበኝነት 
አካል እንዲሆንም ጥሪ ታቀርባለች ብሏል።

ዛሬም ወደፊትም ኢትዮጵያ በመስዋዕትነት 
ፀንታ ትኖራለች ያለው አገልግሎቱ፤ ኢትዮጵያ

ኢትዮጵያ አሁንም 
ነፃነቷንና የግዛት አንድነቷን 

የሚያስከብሩ አርበኞች 

በየዘርፉ አሏት

ኢትዮጵያ  አሁንም... ወደ ገጽ 4 ዞሯል

ራስወርቅ ሙሉጌታ 
 
አዲስ አበባ:- በአዲስ አበባና በተለያዩ የሀገሪቱ 

አካባቢዎች እየተገነቡ ያሉ ሜጋ ፕሮጀክቶች ለኪነ 
ጥበብ ፌስቲቫሎች ማደግ የጎላ ፋይዳ እንዳላቸው 
ተገለጸ። 

የዘንድሮው 15ኛው ከተማ አቀፍ የኪነ ጥበብ 
ፌስቲቫል  "ኢትዮጵያዊነት፡- የሥነ ጥበብ ምናብ 
ሠረገላ ፣የወል ትርክት አለላ" በሚል መሪ ሃሳብ 
ከየካቲት 15-17 ቀን 2016 ዓ.ም እንደሚካሄድ 
ታውቋል። 

15ኛው ከተማ አቀፍ የኪነ ጥበብ ፌስቲሻል 
አስመልክቶ መግለጫ የሰጡት የአዲስ አበባ ከተማ 
አስተዳደር ባሕል ኪነ ጥበብና ቱሪዝም ቢሮ ምክትል 
ኃላፊ ሠርፀፍሬ ስብሐት እንደተናገሩት፤ በአሁኑ 
ወቅት በአዲስ አበባም ሆነ በሀገር አቀፍ ደረጃ የኪነ 
ጥበብ እንቅስቃሴዎችን በፌስቲቫል ቅርጽና ይዘት 
ለመከወን የሚያስችሉ ምቹ ፕሮጀክቶች ተገንብተው 
ለአገልግሎት በቅተዋል።

የኪነ ጥበብና ሥነጥበብ ሥራዎች የእይታና 
የክወና መድረክ ከማግኘት በላይ ቀዳሚ ጥያቄ 
የላቸውም ያሉት ምክትል ቢሮ ኃላፊው፤ የሥነ 
ጥበብ ፈጠራ ትልቁ  አንቀሳቃሽ  ኃይል የሕዝብ 
እይታ አድናቆትና እውቂያ ማግኘት ላይ ያተኮረ 
በመሆኑ  ዛሬ ላይ እየተገነቡ ያሉ ሜጋ ፕሮጀክቶች 
ለዚህ ትግበራ የሚኖራቸውን ፋይዳ ከፍተኛ ነው 
ብለዋል።  

በመንግሥት ከፍተኛ ትኩረት በሚመሩ 
የሜጋ ፕሮጀክት ግንባታዎች ውስጥ ግዙፍ የጥበብ 
መድረኮችን፤ ሰፋፊ አምፊ ቴአትሮችን፤ ግርማ ሞገስን 
የተጎናጸፉ ማዕከላትና ጋለሪዎች እየተገነቡ መሆኑን 
አንስተዋል። ግንባታዎቹ የተለያዩ ፌስቲቫሎችን 
ለመከወን የሚያስችል የመሠረተ ልማትን የያዙ 
መሆናቸውን አመላክተዋል። 

አጋጣሚውን በመጠቀምም አዲስ አበባ ከዓለም 
አቀፍ ልምዶች በመማር የኪነ ጥበብ ፌስቲቫሎችን 
ደጋግማ ማከናወን ይጠበቅባታል ሲሉ ተናግረዋል።

የኪነ ጥበብ ፌስቲቫል ከፍ ያለና የከተማዋን 
ኢኮኖሚ ሊያንቀሳቅስ የሚችል የእሴት ሰንሰለት 
ያለው የሥራ መስክ መሆኑን ጠቁመው፤  በወደፊቱ 
የከተማዋ የቱሪዝም  ኢኮኖሚ  ውጥን ኪነጥበብ 
ትልቅ ቦታ ሊይዝ እንደሚገባ ገልጸዋል። 

የመጀመሪያው መሠረተ ልማት የመገንባቱ 
የቤት ሥራ በሰፊው በመሠራቱ የወደፊቱን የዘርፉን 
ፍኖት አመላካች ነው ብለዋል። ይህንንም ተከትሎ 
ኪነጥበቡን ወደ ኢኮኖሚ አመንጪ ለማሳደግም  
የተለያዩ  ፌስቲቫሎችን ማዘጋጀት እንደሚገባ 
አስረድተዋል። 

በተያያዘ 15ኛው ከተማ አቀፍ የኪነ ጥበብ 
ፌስቲቫል  "ኢትዮጵያዊነት፡- የሥነ ጥበብ ምናብ 
ሠረገላ፣ የወል ትርክት አለላ" በሚል መሪ ሃሳብ 
ከየካቲት 15-17 ቀን 2016 ዓ.ም በልዩ ልዩ ዝግጅቶች 
እንደሚከበር ተገልጿል።

የሜጋ ፕሮጀክቶች 
ግንባታ ለኪነ-ጥበብ 

ፌስቲቫሎች ማደግ የጎላ 
ፋይዳ አላቸው

ሠርፀፍሬ ስብሐት

ተስፋ ፈሩ

አዲስ አበባ፡- የኢትዮጵያ ሠራተኛ ማኅበራት 
ኮንፌዴሬሽን (ኢሠማኮ) የዓለም የሥራ ድርጅት 
ያፀደቃቸው አራት ኮንቬንሽኖች እንዲፀድቁ ጠየቀ፡፡

“ኮንቬንሽን 189፣ 190፣ 97 እና 143 ለተጋላጭ የቤት 
ሠራተኞች፣ ፍልሰተኛ ሠራተኞች እንዲሁም በሥራ ቦታ 
ጥቃትና ትንኮሳ ሰለባዎች ኑሮ ለሚኖረው አዎንታዊ ለውጥ 
ይደግፉ! ያግዙ! ያፅድቁ!” በሚል መሪ ሀሳብ ስምምነቶቹ  
ፀድቀው  የሀገሪቱ የሕግ አካል እንዲሆኑና ተግባራዊ 
እንዲደረጉ የሚያስችል የግንዛቤ ማስጨበጫ ዘመቻ 
ትናንትና ተጀምሯል።

የኢሠማኮ ፕሬዚዳንት አቶ ካሣሁን ፎሎ 
እንደተናገሩት፤ ኢሠማኮ በዓለም የሥራ ድርጅት ጉባዔ ላይ 
በየዓመቱ በመሳተፍ ኮንቬንሽኖች፣ ፕሮቶኮሎች፣ መመሪያና 
መርሆች ሲወጡ ድምፅ በመስጠት ከሚያፀድቁ አካላት 
መካከል አንዱ ነው፡፡ 

ኮንፌዴሬሽኑ በዓለም የሥራ ድርጅት ጉባዔ በፀደቁ 
ሕጎች ላይ እንደሌሎቹ ሀገራት ሠራተኛ ማኅበራት ሁሉ 
ሁለት ኃላፊነት እንዳለው ጠቁመው፤ በአንድ በኩል 
በዓለም የሥራ ድርጅቶች ፀድቀው በሀገራችን ያልፀደቁትን 
ስምምነቶች እንዲያፀድቁ የሚመለከታቸው የመንግሥት 
አካላት ስለሁኔታው እንዲረዱ ግንዛቤ በመፍጠር ግፊት 
የማድረግ ሥራ ይሠራል ብለዋል።

በሌላ በኩል ደግሞ ኢትዮጵያ ያፀደቀቻቸው የዓለም 
ሥራ ድርጅት ሕጎች ወይም ስምምነቶች በሕገ-መንግሥቱ 

ኢሠማኮ የዓለም የሥራ ድርጅት አራት 
ኮንቬንሽኖች እንዲፀድቁ ጠየቀ

መሠረት የሀገሪቱ የሕግ አካል ስለሆኑ ተግባራዊነታቸውን 
የመከታተል ኃላፊነት እንዳለበት ጠቁመዋል።

የአሁኑ  ዘመቻ  በዓለም የሥራ ድርጅት ፀድቀው 
ሀገራችን ያላፀደቀቻቸው የሰብዓዊ መብት አካል የሆኑ 
አራት ኮንቬንሽኖች እንዲፀድቁ ለመጠየቅ ነው ሲሉ 
አስረድተዋል።

የዘመቻው ዓላማ የሚመለከታቸው አካላት 
ስለኮንቬንሽኖቹ ግንዛቤ አግኝተው እንዲያፀድቋቸው ግፊት 
ማድረግ ነው ሲሉም አክለዋል፡፡ 

ኢሠማኮ እንዲፀድቁ የጠየቃቸውና ዘመቻ ማካሄድ 

የጀመረባቸው በዓለም የሥራ ድርጅት የፀደቁ አዋጆች 
የሥራ ቦታ ጥቃትና ትንኮሳ ማስወገጃ ኮንቬንሽን 
190/2019፣ የቤት ሠራተኞች ኮንቬንሽን 189/2011፣ 
የፍልሰተኛ ሠራተኞች አስተዳደር ኮንቬንሽን 97/ 1949 
እና ቁጥር 145 1973 ናቸው ብለዋል፡፡ 

ኢሠማኮ የግንዛቤ ፈጠራ ዘመቻውን የሚያካሂደው 
የቤት ውስጥ ሠራተኞች፣ ፍልሰተኞች ሠራተኞች እንዲሁም 
በፆታ ላይ የተመሠረተ ጥቃት ሰለባ የሆኑ ሠራተኞች 
ለበርካታ ፈተናዎች ተጋላጭ በመሆናቸው ነው ያሉት አቶ 
ካሣሁን፤ የኮንቬንሽኖቹ መፅደቅ የኢትዮጵያ ሠራተኞችን 
መብት ከማስከበር ባለፈ መንግሥት ስምምነቱን ከተቀበሉ 
ሀገሮች ጋር ለሚያደርገው ድርድር አቅም እንደሚሰጥ 
ጠቅሰዋል።

አያይዘውም አራቱ ስምምነቶች ለኢትዮጵያ ሠራተኞች 
ጤናማ የአሠሪና ሠራተኛ አስተዳደር ለማስፈንና ምቹ ሁኔታ 
ለመፍጠር መደላድልን እንደሚፈጥሩ አመላክተዋል። 

የሕግ አውጭ አካላት፣ የሰብዓዊ መብት ድርጅቶች፣ 
ፖሊሲ አውጪዎች ተደማጭነት ያላቸው የኅብረተሰብ 
ክፍሎችና መገናኛ ብዙኃን በሠራተኞች ሕይወት ላይ 
አዎንታዊ ለውጥ ለማምጣት ኢሠማኮ እያደረገ ያለውን 
ጥረት በመደገፍ እንዲተባበሩ ጥሪ አቅርበዋል።

በመድረኩ ከፍተኛ የመንግሥት የሥራ ኃላፊዎች፣ 
የዓለም ሥራ ድርጅት ተወካይ፣ የኢትዮጵያ ሰብዓዊ 
መብት ኮሚሽን ምክትል ኮሚሽነር፣ የሲቪል ማኅበረሰብ 
ድርጅቶች እና የአሠሪ ተወካዮች ተገኝተው መልዕክት 
አስተላልፈዋል።

አቶ ካሣሁን ፎሎ

ዳግማዊት ግርማ

አዲስ አበባ፦  አማርኛ የአፍሪካ ኅብረት የሥራ ቋንቋ 
እንዲሆን ለሚደረገው ጥረት ድጋፍ ሊደረግ እንደሚገባ 
ኒጀራዊቷ የፊልም ጸሐፊ፣ ዳይሬክተር እና ፕሮዲውሰር 
ራህማቶ ኪታ ጥሪ አቀረበች። 

አማርኛን የአፍሪካ ኅብረት የሥራ ቋንቋ ለማድረግ 
እየሞገተች ያለችው ኒጀራዊቷ ባለሙያ ከባሕር ዳር 
ዩኒቨርስቲ ከመጡ ባለሙያዎች ጋር በጋራ ለመሥራት 
የሚያስችል ስምምነት አድርጋለች።

ራህማቶ ኪታ አማርኛ ቋንቋን የአፍሪካ ኅብረት 
የሥራ ቋንቋ ለማድረግ ከፈረንጆቹ 2009ና 10 ጀምሮ 
ያከናወነቻቸውን ተግባራትና የቀጣይ እቅዷን በተመለከተ 
ትናንት ለጋዜጠኞች ገለጻ አድርጋለች።

በወቅቱ የፊልም ባለሙያዋ የአማርኛ ቋንቋ የአፍሪካ 
ኅብረት የሥራ ቋንቋነቱ እንዲሆን ብቻ ሳይሆን የአፍሪካ 
መግባቢያ ቋንቋ እስኪኾን ጥረቷን እንደማታቋርጥ 
ገልጻለች። እንደ አትሌት ሻለቃ ኃይሌ ገብረሥላሴ ያሉ 
ዓለማቀፍ ተፅዕኖ ፈጣሪዎችም ንቅናቄውን እንዲቀላቀሉም 
ጥሪ አቅርባለች።

ለአማርኛ የኅብረቱ የሥራ ቋንቋ እንዲሆን ለመፈለጓ 

ምክንያቱ ምን እንደሆነ በርካቶች እንደሚጠይቋት ያነሳችው 
ባለሙያዋ፤  አማርኛ ከምሥራቅ አፍሪካ ውጭ በእስራኤል፣ 
በአሜሪካ የተለያዩ ግዛቶች እና በደቡብ አፍሪካ በብዙዎች 
ዘንድ የሚነገር ስለመሆኑ የፊልም ባለሙያዋ አመልክታለች።

ኅብረቱ ፖርቹጊዝ ኢንግሊሽ ፈረንሳይኛናና ሌሎች 
የቅኝ ገዢዎች ቋንቋዎች እየተጠቀመ ለምን አማርኛን 
መጠቀም አቃታቸው የሚለው አማርኛን የሥራ ቋንቋ 
መደረግ አለበት ለሚለው አቋሟ መነሻ መሆኑንም 
ገልፃለች።

ለመጀመሪያ ጊዜ ለአፍሪካ ኅብረት ስብሰባ በመጣችበት 
ወቅት የዶክመንቶችን የአማርኛ ትርጓሜ ብትፈልግም 
ማጣቷን አንስታለች።

የፊልም ባለሙያዋ ራህማቶ ኪታ ፊልሞቿን ወደ 
አማርኛ በመተርጎም አማርኛ ቋንቋን ለዓለም አቀፉ 
ማኅበረሰብ በማስተዋወቅ ላይ የምትገኝ ሲሆን፤ ከዚህ 
ውስጥ ለኦስካር ሽልማት የታጨ ፊልም መኖሩንም 
ጠቅሳለች።

በአፍሪካ ኅብረት ጉባኤ ለመታደም አዲስ አበባ 
የመጣችው ባለሙያዋ በረራዋን በሁለት ቀናት አራዝማ 
ለዚሁ ጉዳይ መገኘቷ ተመላክቷል። 

የኢትዮጵያ መንግሥት በ37 የአፍሪካ ኅብረት 

የመሪዎች ጉባኤው ላይ አማርኛ የኅብረቱ ተጨማሪ የሥራ 
ቋንቋ እንዲሆን በውጭ ጉዳይ ሚኒስትሩ አምባሳደር ታዬ 
አፅቀ ሥላሴ በኩል ጥያቄ ማቅረቡ ይታወሳል።

ባለሙያዋ አማርኛ የአፍሪካ ኅብረት የሥራ ቋንቋ 
እንዲኾን በአደባባይ ጥረት የጀመረችው የቀድሞውን 
ጠቅላይ ሚኒስትር መለስ ዜናዊ ጋር በማነጋገር መሆኑን 
አብራርታለች። 

አማርኛ የኅብረቱ የሥራ ቋንቋ እንዲሆን 
ለሚደረገው ጥረት የድጋፍ ጥሪ ቀረበ

ራህማቶ ኪታ

የአፍሪካ ነፃ የንግድ ቀጣና ስምምነትን ትግበራ ለማፋጠን የሚረዳ ሥልጠና ተሰጠ 
መስከረም ሰይፉ

 
አዲስ አበባ፡- የአፍሪካ ነፃ የንግድ ቀጣና ስምምነትን 

ትግበራ ለማፋጠን የሚረዳ ሥልጠና  ለተለያዩ ሀገራት 
አምባሳደሮችና ለዲፕሎማቶች  የተሰጠው ሥልጠና መሆኑ 
ተሰጠ።

ሥልጠናው “የአፍሪካ ነፃ የንግድ ቀጣና ስምምነት 
ትግበራን ማፋጠን እና የአፍሪካ የንግድ እና የኢኮኖሚ 
ትስስርን ማሳደግ” በሚል መሪ ሃሳብ ትናንትና መሰጠቱን  
የአፍሪካ ኅብረት አስታውቋል።  

ሥልጠናውን አስመልክቶ የአፍሪካ ኅብረት 
ለኢትዮጵያ ፕሬስ ድርጅት በላከው መግለጫ 
እንዳመለከተው፤ የአፍሪካ አምባሳደሮችና ዲፕሎማቶች 
በዘርፉ ያለባቸውን ተግዳሮቶችን ለመቅረፍ፣ መልካም 
ተሞክሮዎችን ለመለዋወጥ እንዲሁም የአፍሪካ ነፃ የንግድ 
ስምምነትን በተመለከተ ምን ተሠራ የሚለውን ለመመካከር 
ያለመ ሥልጠና ተሰጥቷል። 

በሥልጠናው አምባሳደሮችና ዲፕሎማቶች ለአፍሪካ 

ነፃ የንግድ ቀጣና ስምምነት ተግባራዊነት ሚናቸው የጎላ 
መሆኑን የተገለጸ ሲሆን፤ በሀገራት የንግድ ፖሊሲዎች ላይ  
ማሻሻያ እንዲደረግ ድጋፍ በማሰባሰብ ለተግባራዊነቱ ጥረት 
እንዲያደርጉ ጥሪ ቀርቧል። 

የዲኘሎማሲ ማኅበረሰብ አባላቱ በአፍሪካ ሀገራት 
መካከል ከቀረጥ ነፃ የምርትና አገልግሎቶች ልውውጥ 
እንዳይኖር እንቅፋት የሚሆኑ የጉምሩክ አሠራሮችና 
ቢሮክራሲዎች እንዲስተካከሉም አስተዋፅዖ ማድረግ 
እንዳለባቸው ተመላክቷል ፡፡

የአፍሪካ ነፃ የንግድ ቀጣና ስምምነት በአፍሪካ ውስጥ 
ያለውን የንግድ ልውውጥ በመጨመር፣ ክልላዊ ውሕደትን 
በማሻሻል፣ የኢኮኖሚ እድገት በማምጣት፣ የሥራ እድል 
መፍጠር እና ለአህጉሪቱ ሕዝቦች ኑሮ በማሻሻል አህጉሪቷ 
ላይ ትልቅ ለውጥ እንደሚያመጣ ተገልጿል፡፡ 

የአፍሪካ ነፃ የንግድ ቀጣና ስምምነት ተግባራዊ ከሆነ 
አንድ ነጥብ ሦስት ቢሊዮን አፍሪካውያን የሚያሳትፍና 
ሦስት ነጥብ አራት ትሪሊዮን ዶላር የሚገመቱ ምርቶች 
የሚቀርቡበት መሆኑ ተመላክቷል።

ስምምነቱ የአህጉሪቷ አጠቃላይ የወጪ ንግድ 
መጠኑ በ29 ከመቶ በማሳደግ፣ የአህጉሩ የወጪ ንግድን 
ወደ 81 ከመቶ ከፍ እንደሚያደርግ  የዓለም ባንክ መረጃ 
ያመለክታል።

በተጨማሪም ስምምነቱ ከተተገበረ እ.አ.አ. በ 2035 
ለአፍሪካ 450 ቢሊዮን ዶላር ገቢ ሊያስገኝ እንደሚችልና 
50 ሚሊዮን አፍሪካውያንን ከድህነት አረቋ እንደሚያላቅቅ 
የዓለም ባንክ ሪፖርት ያሳያል፡፡ 

በሥልጠናው ላይ የካሜሩን፣ የግብፅን፣ የጋና፣ 
የኬንያን፣ የሞሪሺየስን፣ የሩዋንዳን፣ የታንዛኒያን እና ቱኒዚያ 
አምባሳደሮችና ዲፕሎማቶች እንዲሁም የአፍሪካ አመራር 
ልህቀት አካዳሚ፣ የአፍሪካ አምራቾች ማኅበር፣ የአፍሪካ 
ኢኮኖሚ ኮሚሽን፣ የአፍሪካ ንግድ ምክር ቤት አባላት 
ተገኝተዋል፡፡ 

የአፍሪካ ነፃ የንግድ ቀጣና ስምምነት በተቋማት 
መዳከም፣ በመረጃ እጥረት፣ የዲጂታላይዜሽን አለመኖር 
.የመንግሥታት አለመረጋጋት፣ እንዲሁም በውስን አቅም 
ምክንያት እንደዘገየ ኅብረቱ አስታውቋል።

መዓዛ ማሞ

አዲስ አበባ፡- በውጭ አገራት ከሚኖሩ 
ኢትዮጵያውያንና ትውልደ ኢትዮጵያውያን ጋር ኮሚሽኑ 
ስለሚያከናውናቸው ተግባራትና ስለ ምክክሩ አካታችነት 
እንዲሁም የወደፊት እቅዶች ዙሪያ በበይነ መረብ 
ሲያደርገው የነበረውን ውይይት ማጠናቀቁን የኢትዮጵያ 
ሀገራዊ ምክክር ኮሚሽን አስታወቀ፡፡

የኮሚሽኑ ኮሚሽነር ዮናስ አዳዬ (ዶ/ር) ለኢትዮጵያ 
ፕሬስ ድርጅት እንደገለጹት፤ በኤዢያ፣ በአፍሪካ፣ 
በመካከለኛው ምሥራቅ፣ ካናዳና አሜሪካ ከሚገኙት 
ከሁሉም ኢትዮጵያውያንና ትውልደ ኢትዮጵያውያን ጋር 
በበይነ መረብ ሲደረግ የነበረው ውይይት በተሳካ ሁኔታ 
ተጠናቋል፡፡ 

ኮሚሽኑ ስለሚከናውናቸው ተግባራት፣ ምክክሩ 
ስለሚኖረው አካታችነት፣ የኮሚሽኑ እስካሁን ስላከናወናቸው 
ተግባራትና የዲስፖራው ተሳትፎ ምን መምሰል እንዳለበት 
ሰፊ ውይይት መደረጉን ተናግረዋል፡፡ ኢትዮጵያውያኑና 
ትውልደ ኢትዮጵያውያኑ ምክክሩ ለሀገራቸው አዲስ ዕድል 
በመሆኑ የተገኘው ዕድል እንዳይበላሽ በገንዘብም በሀሳብም 
ከኮሚሽኑ ጎን እንደሚሆኑ መግለጻቸውንም ጠቁመዋል፡፡

በቀጣይም ኮሚሽኑ በተቻለ መጠን ኢትዮጵያውያኑና 
ትውልደ ኢትዮጵያውያኑ ወደሚገኙባቸው ሀገራት በአካል 
በመሄድ አጀንዳ እንደሚሰበስብ ኮሚሽነሩ አመልክተዋል። 
አሁን ላይ ኮሚሽኑ በክልል ደረጃ ለሚደረገው ምክክር 
ተሳታፊ የሚሆኑትን ልየታ ማጠናቀቁንና በክልል ደረጃ 
የሚደረገውን አገራዊ ምክክር ለመጀመርም ዝግጅት 
እየተደረገ እንደሚገኝ ጠቁመዋል፡፡

ለዋናው ሀገራዊ ምክክር ሊገኙ የሚችሉ ተሳታፊዎችን 
የመለየቱን ሥራ እየተጠናቀቀ መሆኑን በመጥቀስ፤ 
የትግራይና አማራ ክልሎችን ሳይጨምር በሁሉም 
አካባቢዎች አጀንዳ የማሰባሰብ ሥራዎች እንደሚከናወኑ 
አስረድተዋል፡፡ የተሳታፊ ልየታ ባልተከናወነባቸው 
ትግራይና አማራ ክልሎች ልዩ ትኩረት ተሰጥቶ እየተሠራ 
መሆኑን ተናግረዋል፡፡ 

ከትግራይ ክልል ጊዜያዊ አስተዳደር ጋር ንግግር 
መደረጉንና በክልሉ ያሉ ጊዜያዊ ችግሮች እየተቀረፉ 
ሲሄዱ ምክክር ማድረግ እንደሚቻል ጥሩ ምላሽ መገኘቱን 
ገልፀዋል፡፡ በአማራ ክልልም የተባባሪ አካላት ሥልጠና 
ለማካሄድ ጉዳዩ   ከሚመለከታቸው አካላት ጋር በልዩ 
ትኩረት ውይይቶች እየተደረጉ መሆኑን አብራርተዋል፡፡

ኮሚሽኑ ከዚህ በፊት በትጥቅ ትግል ላይ ያሉ ኃይሎች 
እና መንግሥት ያለምንም ቅድመ ሁኔታ ተኩስ አቁመው 
ወደ ውይይት እንዲመጡ ጥሪ ማቅረቡን አስታውሰው፤ 
አሁን መንግሥት ከታጣቂዎች ጋር ውይይት ለመጀመር 
ዝግጁነቱን መግለጹ ትልቅ ርምጃ መሆኑን ጠቁመዋል። 
ከታጣቂዎችም በኩል ለውይይት ዝግጁ መሆናቸውን 
ይገልጻሉ ብለው እንደሚጠብቁም አመልክተዋል፡፡ 

አዎንታዊ አስተሳሰብ በኅብረተሰቡ ውስጥ እንዲሠርፅ 
ለማድረግ የመገናኛ ብዙኃን ሥራ ትልቅ አስተዋፅዖ እንዳለው 
ገልጸው፤ መገናኛ ብዙኃን ስለ ምክክር አስፈላጊነት፣ 
ስለሠላም እና ፍቅር በማስተማር ረገድ እያደረጉ ያለውን 
አስተዋፅዖ አጠናክረው እንዲቀጥሉ ጥሪ አቅርበዋል፡፡ 

ዮናስ አዳዬ (ዶ/ር)

ኮሚሽኑ 
ከዲያስፖራዎች ጋር በበየነ 

መረብ ሲያደርግ የነበረውን 
ውይይት አጠናቀቀ

ዳግማዊት ግርማ

ዜና ትንታኔ
ከአምስት ዓመታት በፊት ኢትዮጵያ ከተለያዩ 

ሀገራት የተበደረችው ብድር ከጥቅል ሀገራዊ ምርት 
ዕድገቷ 32 በመቶውን ይይዝ ነበር። የለውጡ 
መንግሥት ግን የሀገሪቷን ኢኮኖሚ ያክማሉ ያላቸውን 
ተግባራት ሲያከናውን ቆይቷል፡፡  ከነዚህም ውስጥ 
አንዱ የዕዳ ጫናን መቀነስ ነው፡፡ 

የዕዳ መጠን ከፍ እያለ በሄደ ቁጥር ከፋይናንስ 
ጉዳዮች ተያይዞ እንደሀገር የሚደርሰው ጫና ከፍተኛ 
ነው። ከዚህ ባለፈ የሚወሰደው የብድር አይነትና 
የወለዱ ክፍያም ለየቅል በመሆኑ በጊዜው ካልተከፈለ 
የሚወጣው ወጪ ከፍተኛ እየሆነ ይሄዳል። 

በመሆኑም የዕዳ ቅነሳ ማከናወን ለጤናማ 
ኢኮኖሚ አስፈላጊ መሆኑ ዕሙን ነው። ባለፉት 
ዓመታት በተወሰዱ የዕዳ ቅነሳ ሥራዎች የኢትዮጵያ ዕዳ 
አሁን ላይ ወደ 17 በመቶ ዝቅ ማለቱን ከቀናት በፊት 
ጠቅላይ ሚኒስትር ዐቢይ አሕመድ (ዶ/ር) በምክር 
ቤት በሰጡት ማብራሪያ ገልጸዋል። የብድር መጠኑ 
አሁን ካለበት ደረጃም ይበልጥ እንዲቀንስ ምን ሊሠራ 
ይገባል በሚለው ጉዳይ የምጣኔ ሀብት ምሑራን ሙያዊ 
አስተያየታቸው ለኢትዮጵያ ፕሬስ ድርጅት ሰጥተዋል።

የአፍሪካ ንግድ ምክር ቤት ኃላፊና የምጣኔ ሀብት 
ምሑሩ ክቡር ገና ለውጥ ሊያመጣ በሚችል ጉዳይ ላይ 
ብድር መውሰድ በራሱ መልካም ነገር ነው ይላሉ፡፡ 
ሀገር በመበደር ልማትን ማስቀጠል እንዲሁም ልጆቿን 
ማስተማር ትችላለች ።

ብድር ለተበደሩበት ዓላማ የማይውል፣ በሙስናና 
በሌሎች ተግባራት የሚውል ከሆነ ደግሞ አደጋው 
የከፋ መሆኑን ጠቁመው፤  ብድር አስፈላጊነቱ ግን 
ልማት ለማምጣትና ከልማቱ በሚገኘው ገቢ ብድሩን 
መክፈል ሲያስችል ነው ሲሉም ያስረዳሉ።

የአፍሪካ ሀገራት ከተለያዩ የዓለም ማዕዘናት 
የተበደሩትን ብድር መክፈል አቅቷቸው ነፍስ ውጪ 
ግቢ ትግል ላይ ናቸው የሚሉት ክቡር ገና፤ በዓለም 
ላይ ከባለሀብት ሀገራት ተርታ ትመደብ የነበረችው 
አርጀንቲናም የዚህ ገፈት ቀማሽ ሆናለች ሲሉ 
ይገልጻሉ። 

እንደ ምሑሩ ከሆነ፤ የብድርን ነገር ከባድ 
የሚያደርገው ባልታሰበ ጊዜ ላይ ወለድ ከፍ 

ዕዳን የመቀነስ ትሩፋት

የሚደረግበት አግባብ በመኖሩ ነው። 
ስለዚህ በኢትዮጵያም ነባራዊ ሁኔታ ለቀጣይ 

ትውልድ ዕዳን ላለማውረስ ዕዳ ከመክፈል ባለፈ በዋናነት 
ምርትን ማሳደግ ያስፈልጋል፡፡ በተለይም  ወደውጭ  
ሀገራት የሚላኩ ምርቶች ላይ ትኩረት መደረግ አለበት፡፡ 

የኢኮኖሚ ፖሊሲዎችን ማስተካከልና ሕዝብ 
በጉዳዩ ላይ በማወያየት ተሳታፊ የሚሆንበትን ሥራና 
ምርታማነትን ለመጨመር ጥረት ማድረግ ይገባል 
የሚሉት ምሑሩ፤ ምርታማነቱ ሲያድግ እንደሀገር ገቢን 
ማጠናከርና ለዕዳ ክፍያው የሚችል የተሻለ ገንዘብ 
ማግኘት ይቻላል ሲሉም ያስረዳሉ።

የፖለቲካል ኢኮኖሚ ተንታኝ አቶ ሸዋፈራሁ ሽታሁን 
በበኩላቸው፤ ዕዳ ሲታሰብ እኔ አልተበደርኩትም ተብሎ 
የሚቀር ሳይሆን ለትውልዱም የሚዋረስ ጉዳይ መሆኑን 
ይናገራሉ።

አቶ ሸዋፈራሁ ጠቅላይ ሚኒስትሩ ያነሱትን 
የዕዳ ቅነሳ እቅድ በመልካም ጎኑ ተመልክተው፤  ዕዳ 
ቅነሳን በሚመለከት እጅ ላይ ያለውን ሀብት ማማተር 
እንደሚያስፈልግ ይጠቁማሉ። 

ሲንጋፖርን ከማሌዢያ ቅኝ ግዛት ከወጣች በኋላ 
የነበራት ሀብት የሰው ኃይል ብቻ ነበር፡፡ የተፈጥሮ 
ሀብት አልነበራትም፡፡ ድንጋያማዋ ሀገር የሰው ኃይሏን 
በማሠልጠን በተለያየ ፈርጅ የተቀመጡ የአምስት 
ዓመታት እቅዶችን በመንደፍ ውጤታማ መሆን ችላለች 

ይላሉ፡፡
ወደ ኢትዮጵያ ሲመጣም  ዕዳ ለመክፈል ገቢ 

መፍጠር  ስለሚያስፈልግ ያለንን መሬትና የሰው ኃይል 
መጠቀም ያስፈልጋል ሲሉ ይጠቁማሉ።

ኢትዮጵያ ግብርናዋንን በማጠናከር ሰፊ ሃብት 
መፍጠር ትችላለች ያሉት አቶ ሸዋፈራሁ፤ ባለው ነባራዊ 
ሁኔታ ትልልቅ ማሽኖች ተገዝተው ይሠሩ ማለት ግዴታ 
ላይሆን ቢችልም የሀገሪቷን ኪስ የማይጎዱ የገበሬውንም 
ጉልበትና ጊዜ የሚቆጥቡ ማሽኖችን ግን መጠቀም ይቻላል 
ባይ ናቸው።  

በተጨማሪ ገበሬው በምርቱ ባለሀብት በገንዘቡ 
ተቀናጅተው ሊሠሩ እንደሚገባ ጠቁመው፤ መስኖን 
ሊያበረታታ የሚችል በጀት መድቦ በሰፊው መንቀሳቀስ 
እንደሚገባም ያስረዳሉ። ምርቱ ሲጠናከር ዕዳ የመክፈል 
አቅሙም በዚያው ልክ ይጎለብታል የሚል ሃሳብ 
አንስተዋል። 

ምሑራኑ እንዳስታወቁት፤ ምርታማነትን እያሳደጉ፣ 
እጅ ላይ ያሉ የሀገሪቷን ሃብቶች በመጠቀምና የተለያዩ 
ዕድሎችንም  በማማተር መሥራት ከተቻለ ዕዳን በተሻለ 
መንገድ መቀነስ የሚቻልበት መንገድ ይፈጠራል።

በቀጣይም ዕዳን ከአጠቃላይ ሀገራዊ ምርት ከአስር 
በመቶ በታች ለማውረድ የተያዘው እቅድ ለቀጣዩ 
ትውልድ ዕዳን ሳይሆን የበለጸገች ሀገር ለማስረከብ 
የሚያስችል በመሆኑ የሚበረታታ ነው፡፡

 አቶ ክቡር ገና አቶ ሸዋፈራሁ ሽታሁን

ሞገስ ፀጋዬ

አዲስ አበባ፡- በአበባ እርሻና በኢንዱስትሪዎች 
ለሚሠሩ ሠራተኞች አነስተኛ የደመወዝ ወለል 
ለማስቀመጥ የሚረዳ ቦርድ ተቋቁሞ ወደ ሥራ ሊገባ 
መሆኑን የኢትዮጵያ አሠሪዎች ኮንፌዴሬሽን አስታወቀ።

የኢትዮጵያ አሠሪዎች ኮንፌዴሬሽን ፕሬዚዳንት 
ጌታሁን ሁሴን (ኢ/ር) ለኢትዮጵያ ፕሬስ ድርጅት 
እንደገለጹት፤ የአነስተኛ ደመወዝ ጣሪያን ለመትከል 
መንግሥት ዕቅድ አለው።

አንድ ሠራተኛ በአበባ እርሻ፣ በእርሻና 
በኢንዱስትሪዎች ሲቀጠር አነስተኛ ደሞዝ 
ወለል እንዲተከልለት መንግሥት እየሠራበት 
መሆኑን አመላክተው፤ የሥራና ክህሎት ሚኒስቴር 
ከሚመለከታቸው አካላት ጋር በመሆን ቦርድ ተቋቁሞ 
ወደ ሥራ ለመግባት እንቅስቃሴ ላይ መሆኑን ገልጸዋል። 

አነስተኛ የደሞዝ ወለል ማለት የመቀጠሪያ መነሻ 
ደመወዝን እንጂ በሥራ ላይ ያሉትንና በኅብረት 
ድርድር መሠረት በዓመትና በሁለት ዓመት ክፍያቸው 
የሚጨመርላቸውን ሠራተኞች እንደማይመለከት 
አስረድተዋል።  

እንደ ፕሬዚዳንቱ ገለጻ፤ የአነስተኛ ደመወዝ 
ወለልን ተግባራዊ ለማድረግ የቆላ፣ የደጋና የወይና 
ደጋ አካባቢዎች ሠራተኞችን እንደ አካባቢው ሁኔታ 
ክፍያቸውን ማጥናትና አስፈላጊ ነው። 

የደመወዝ ክፍያው ኢንዱስትሪው እንዳለበት 
አካባቢ ሁኔታ ሊወሰን ይገባል ያሉት ፕሬዚዳንቱ፤ 

የአሠሪዎች ኮንፌዴሬሽን አነስተኛው የደመወዝ ወለል ቀርቦ 
በቅርቡ ሥራ ላይ እንዲውል ከሚመለከታቸው አካላት ጋር 
በተግባቦት እየተሠራ ይገኛል ብለዋል።

ዝቅተኛ የደመወዝ ወለል ሲተገበር 
ኢንቨስተሮችን ባማከለ መልኩ መሆን እንደሚገባው 
ጠቁመው፤ ኢትዮጵያ ውስጥ ርካሽ የሰው ጉልበት 
አለ የሚል የተሳሳተ አመለካከት በመኖሩ ችግሩን 
ማስተካከል እንደሚገባ አመላክተዋል።

የኢትዮጵያ መንግሥት ለአልሚዎች በርካታ 
ሠራተኛ ወይም የሰው ኃይል ታገኛላችሁ የሚል 
ጥሪ ያቀርባል እንጂ ርካሽ የሰው ኃይል አለ የሚል 
ጥሪ እንደማያቀርብ አስታውሰው፤ አንዳንድ 
ኢንቨስተሮች ርካሽ የሰው ጉልበት አለ ብለው 
ቢመጡም የትኛውም ሠራተኛ ላበረከተው 
አስተዋፅዖ ተመጣጣኝ ክፍያ ሊሰጠው ይገባል 
ብለዋል።

የአነስተኛ ደመወዝ ወለል ሲተመን አሠሪዎች 
ላይ ጫና እንዳይፈጥር በመነጋገርና በመግባባት 
እንደሚሆን ጠቁመው፤  በሠራው ልክ የሚከፈለው 
ሠራተኛ ለሀገሩ ጥሩ ሥራ እንደሚሠራ ገልጸዋል፡፡

የደመወዝ ወለሉ የውጭ ኢንቨስተሮች 
እንዳይሸሹ በሚያደርግ መልኩ ሊተገበር 
እንደሚገባ ተናግረው፤ ሠራተኛና መንግሥት 
ተቀራርበው እየሠሩበት በመሆኑ የጋራ 
ተጠቃሚነትን የሚያረጋግጡ አሠራሮችን ማጠናከር 
እንደሚያስፈልግ ጠቁመዋል። 

ዝቅተኛ የደመወዝ ወለል ሲተመን አሠሪዎች 
የሚከፍሉት የጡረታ መዋጮ ከፍ የሚልበት 
አጋጣሚ ስለሚፈጠር እንደሀገርም ከገቢ አንጻር 
ተጠቃሚ እንደሚያደርግ አስረድተዋል። 

ጌታሁን ሁሴን (ኢ/ር)

      አነስተኛውን የደመወዝ ወለል ለማስቀመጥ 
                              የሚረዳ ቦርድ ተቋቁሞ ወደ ሥራ ሊገባ ነው



ዜና

ከ1ኛው ገጽ የዞረ

ትናንትና ሀገር የተገነባው በአብሮነትና አንድነት 
መሆኑን በመገንዘብ ለማጽናት በቁርጠኝነት መሥራት 
እንደሚያስፈልግም ወይዘሮ አዳነች ተናግረዋል። 

በአባቶቻችንና እናቶቻችን ተጋድሎ ያገኘነው 
ኩራትና ነፃነታችን ሙሉ እንዲሆን ሀገሪቱን በልማት 
ማበልፀግ ያስፈልጋል ያሉት ከንቲባዋ፤ በተጨማሪም 
ታሪክ ከማውራት በዘለለ ነገ ሊታወስ የሚችል የራስ 
ዐሻራ አኑሮ ማለፍ ተገቢ ነው ሲሉ ገልጸዋል፡፡

የጥንታዊት ኢትዮጵያ ጀግኖች አርበኞች 
ማኅበር ፕሬዚዳንት ልጅ ዳንኤል ጆቴ በበኩላቸው፤ 
የሰማዕታት በዓል መታሰቢያ ቀን ሲከበር ያለፈውን 
ቁስል በማስታወስ ለበቀል መዘጋጀት ሳይሆን፤ 
ትውልዱ ፈለጋቸውን በመከተል በልማትና 
በአብሮነት ኢትዮጵያን ማስቀጠል እንዲችል 
መሆኑን ጠቁመዋል።

ኢትዮጵያውያን የጣሊያንን ወረራ በመቃወም 
ባደረጉት ተጋድሎ በዓድዋ ጦርነት ሽንፈት 
የተከናነበው የፋሽስት ጦር ለበቀል በመነሳሳት 
በኢትዮጵያውያን ላይ ከፍተኛ ጭፍጨፋ መፈጸሙን 
አስታውሰዋል።

 የበዓሉ ታሪካዊ ዳራ እንዲሁም የተገኘው 
ድል በምን ምክንያት እንደሆነ ለአዲሱ ትውልድ 
ማስገንዘብ ከሁሉም እንደሚጠበቅም ልጅ ዳንኤል 
አመላክተዋል። 

የዓድዋ መታሰቢያ ፕሮጀክት ለኢትዮጵያ 
የግዛት አንድነትና ሉዓላዊነት በደምና በአጥንታቸው 
መስዋዕት የከፈሉ አባቶችና እናቶች ተገቢውን 
ክብር የሚስጥ ነው ያሉት ልጅ ዳንኤል፤ ሁሉም 
ኢትዮጵያዊ ልዩነቶችን ወደ ጎን በመተው ለሠላምና 
ለአንድነት እንዲተባበር ጥሪ አድርገዋል፡፡

የካቲት 12 ቀን 1929 ዓ.ም ጀግኖች አርበኞች 
አብርሃ ደቦጭና ሞገስ አስገዶም የፋሽስትን ወረራ 
በመቃወም በከፈቱት የቦምብ ጥቃት የፋሽስት 
ጣሊያን የጦር መሪ በነበረው ማርሻል ሩዶልፎ 
ግራዚያኒ በመቁሰሉ ምክንያት ከ30 ሺህ በላይ 
ኢትዮጵያውያን በግፍ መጨፍጨፋቸው የሚታወስ 
ነው።

ለሉዓላዊነታችን 
መስዋዕትነት...ሞገስ ፀጋዬ

አዲስ አበባ፡- በአፍሪካ የንግድ  ሚኒስትሮች ፀድቆ 
ለመሪዎች የቀረበው ኢትዮጵያ ያቀረበችው የሸቀጦች 
የዋጋ ዝርዝር ታሪፍ መፅደቁን  የውጭ ጉዳይ ሚኒስቴር 
አስታወቀ፡፡

37ኛው የአፍሪካ ኅብረት መደበኛ የመሪዎች ጉባኤ 
መጠናቀቅን አስመልክቶ የውጭ ጉዳይ ሚኒስቴር 
ጋዜጣዊ መግለጫ ሰጥቷል፡፡ የውጭ ጉዳይ ሚኒስትር 
ዴኤታ አምባሳደር ምስጋኑ አርጋ እንደገለጹት፤ የአፍሪካ 
ኅብረት መቀመጫ በአዲስ አበባ እንዲሆን የተደረገው 
በአጋጣሚ ሳይሆን ኢትዮጵያ ካላት ታሪካዊ ሚና ተነስቶ 
ነው፡፡ ስብሰባውን በስኬት ማጠናቀቅ ብሔራዊ ጥቅም 
ከምንላቸው ውስጥ አንዱ ነው ብለዋል፡፡ 

እንደ አምባሳደር ምስጋኑ ገለጻ፤ ኢትዮጵያ በስብሰባው 
በዝርዝር ያስቀመጠችውና ያሳካችው የአፍሪካ ነፃ የንግድ 
ቀጣና አባል ከሆነችበት ጊዜ ጀምሮ የሸቀጦች ታሪፍ 
የምታቀርብበት አጀንዳ ነው፡፡ ይህ ዝርዝር በአፍሪካ የንግድ 
ሚኒስትሮች ፀድቆ ለመሪዎች የቀረበ ሲሆን መሪዎቹም 
ኢትዮጵያ ያቀረበችው የሸቀጦች የዋጋ ዝርዝር ታሪፍም 

ኢትዮጵያ ያቀረበችው የሸቀጦች የዋጋ ዝርዝር ታሪፍ በመሪዎች ደረጃ ፀድቋል
አፅድቀውታል ፡፡ 

ሌሎች የአገልግሎት ንግድን የተመለከቱ ጉዳዮች 
ሲሆን በቀጣይ እንደሚቀርቡ አመልክተው፤ በንግድ 
ሸቀጦች ዙሪያ ንግድ መጀመር ከሚችሉ ሀገሮች ውስጥ 
ኢትዮጵያ ገብታለች ብለዋል፡፡  

በሸቀጦች ዙሪያ ንግድ ለመጀመር የሚያስችል 
ኢትዮጵያ ያቀረበችው ዋጋ በመሪዎች ፀድቋል ያሉት 
አምባሳደር ምስጋኑ፤  ይህ ትልቅ ውጤት ነው፡፡ ንግድ 
ከጀመሩ ዘጠኝ የአፍሪካ ሀገራት ጋር አብረን መጓዝ 
የምንችልበት እድል የሚፈጥርልን መሆኑን አስገንዝበዋል።  

ከሁሉም ሀገሮች ጋር የሁለትዮሽ ድርድር 
የማንደራደርባቸው ሸቀጦች ይኖራሉ ያሉት ሚኒስትር 
ዴኤታው፤ በሸቀጦች ዙሪያ ቀረበው የዋጋ ዝርዝር ሁሉንም 
ሸቀጦች የሚመለከት ሁኖ ኢትዮጵያ የማትደራደርባቸውና 
የማይካተቱ ሸቀጦች አሉ፡፡ የተደራደርነው 90 በመቶ 
የሸቀጦች ታሪፍ ላይ ነው ብለዋል፡፡ 

እንደ ሚኒስትር ዴኤታው ገለጻ፤ ሰባት በመቶ 
ኢትዮጵያ የማትደራደርባቸውና ሦስት በመቶ ደግሞ 
የማይካተቱ ሸቀጦች ናቸው፡፡ 90 በመቶ ሸቀጦች 
ለድርድር  ቀርበው አጠቃላይ በሆኑ የንግድ ሸቀጦች ዋጋ 

የሚቀርቡ ይሆናል፡፡
የአፍሪካ ኅብረት ስብሰባ ሲካሄድ በሦስት አንጓዎች 

መሆኑን የገለጹት አምባሳደሩ፤ በቋሚ መልዕክተኞች 
ደረጃ፣ በሥራ አስፈጻሚዎችና በመሪዎች ደረጃ ነው፡፡ 
በአጠቃላይ በስብሰባዎች የኢትዮጵያን ጥቅም ለማስጠበቅ 
በሁሉም ስብሰባዎች በቂ ዝግጅት በማድረግ ውጤታማ 
ተሳትፎ  መደረጉን ተናግረዋል፡፡ 

እንደ አምባሳደሩ ማብራሪያ፤ ከነበሩ አጀንዳዎች 
ውስጥ በዋናነት በአፍሪካ ደረጃ ያለው የሠላምና የፀጥታ 
ጉዳዮች የሚመከሩበት አጀንዳ ነው፡፡ በአፍሪካ አህጉር ያሉ 
ግጭቶችን ገምግሞ አቅጣጫ የሚያስቀምጥ የውይይት 
መድረክ  ተካሂዷል፡፡ 

ኢትዮጵያን በፕሪቶሪያ የሰላም ስምምነት አፈጻጸም 
ዙሪያ ሪፖርት አድርጋ በበጎ ተገምግሟል ያሉት ሚኒስትር 
ዴኤታው፤ የኢትዮጵያ የሠላም ጥረት ተጠናክሮ እንዲሄድ 
መሪዎች እውቅና የሰጡበት ጉዳይ ነው፡፡ በአፍሪካ ቀንድ 
ያለው የሠላም ጉዳይ ላይ ውይይት ተደርጎ አቅጣጫ 
ተቀምጧል፡፡ እንዲሁም በምዕራብና በመካከለኛው አፍሪካ 
ያሉ ግጭቶች በሠላም እንዲፈቱ አቅጣጫ የተቀመጠበት 
መሆኑን ጠቅሰዋል፡፡

ደህንነታቸውን መጠበቅ የአስተናጋጅ ሀገር ኃላፊነት 
ነው። ከዚህ አኳያ ኢትዮጵያ እንደ አስተናጋጅ ሀገር ያሉባትን  
ኃላፊነቶች በሚገባ ተወጥታለች፡፡ 

ኢትዮጵያ ከአፍሪካ ኅብረት ጋር በመነጋገር አስፈላጊውን 
ሥራ እንደሠራች ገልጸው፤ የፀጥታ ሂደቶችን በጥልቀትና 
በዝርዝር የፕሮቶኮል መመሪያ ላይ ከአፍሪካ ኅብረት ጋር 
በመነጋገር አስቀምጠናል፡፡ ተቀማጭነታቸው በአዲስ 
አበባ ላደረጉ የአፍሪካ ኅብረት አባል ሀገራት አምባደሮችና 
ተወካዮች ማብራሪያ ተሰጥቷል ብለዋል፡፡ 

በወቅቱ ምንም አይነት ጥያቄ ከየትኛውም ሀገር 
አልቀረበም ያሉት ሚኒስትር ዴኤታዋ፤ በሶማሊያ 
ፕሬዚዳንት በኩል የተፈጠረው ነገር ከመረጃ ክፍተት ሳይሆን 
በመደበኛነት በአግባቡ እየሄዱ ያሉ ሥራዎችን ለማደናቀፍ 
የተደረገ ጥረት ነው ብለዋል፡፡

በየዓመቱ ጉባኤው ሲካሄድ ስንት መሣሪያ ይፈቀዳል 
የሚለው ግልጽ ነው ያሉት አምባሳደር ብርቱካን፤ በዚህ 
አግባብ ለሁሉም ሀገራት ተወካዮች የሚፈቀደው የመሣሪያ 

ቁጥር ተመሳሳይ መሆኑን አንስተዋል።  
አምባሳደር ብርቱካን እንዳመላከቱት፤ ቀዳማዊት 

እመቤቶች አብረዋቸው ለሚመጡ መሪዎች ብቻ ተጨማሪ 
መሣሪያ ይፈቀዳል፡፡ ጉባኤው በዚህ አግባብ የተመራ ነው። 

ሀገራትን ከሀገራት የመለየት ሥራ አልተሠራም፡፡ 
በሶማሊያ በኩል የተፈጠረው ችግር ካለመፈለግ የመጣ እንጂ 
በመረጃ ክፍተት የመጣ አይደለም፤ በጉባኤው ለሁሉም ሀገር 
የሚደረገው ለሶማሊያ ተደርጓል ብለዋል፡፡

ወደ ስብሰባ አዳራሽ የሚገባ የታጠቀ አጃቢ አይኖርም 
ያሉት አምባሳደሯ፤ አብሮ የመጣ አጃቢ እስከ አፍሪካ ኅብረት 
አዳራሽ አጅቦ ሊሄድ ይችላል፡፡ ከዛ በኋላ ያልታጠቀ አጃቢ 
አብሮ ይሄዳል ሲሉ አስረድተዋል።  

ከአውሮፕላን ማረፊያ ጀምሮ ከመሪ ፊት ለፊት 
የሚገባው የአስተናጋጅ ሀገር ጥበቃ መሆኑን ገልጸው፤ 
ይህም የእኛ ሀገር ወደ ውጭ ሀገር ሲሄድ የሚደረግ ተግባር 
ነው፡፡ ይህ ለየትኛውም ሀገር አዲስ አይደለም፤ የሶማሊያ 
ፕሬዚዳንት ይህን አካሄድ ለማስተጓጎል ጥረቶች እንደነበሩ 
አስታውቀዋል። 

አምባሳደር ብርቱካን እንደተናገሩት፤ በጉባኤው 

ለመሳተፍ ወደ ኢትዮጵያ የመጡ መሪዎች ሀገራቸውን 
ወክለው የመጡ በመሆናቸው ያለ ልዩነት ተገቢው አቀባበል 
ተደርጓል፡፡ 

በሚኒስትሮች ደረጃ የተወከሉ ሀገራትን እስከ እኩለ 
ሌሊት የገቡትን እንግዶች በእኩል ደረጃ ተቀብለናል ያሉት 
ሚኒስትር ዴኤታዋ፤ በመሪዎች ደረጃ የተወከሉትን ሀገራት 
በየትኛውም ሰዓት ቢገቡም በሚኒስትሮች ደረጃ የፕሮቶኮል 
አቀባበል ተደርጎላቸዋል፡፡ እንግዶችን የተሰማቸውን ደስታ 
ገልጸዋል፡፡

በማኅበራዊ መገናኛ ዘዴዎች ሲዘዋወር የነበረው 
የሶማሊያ ፕሬዚዳንት የኢትዮጵያ ብሔራዊ መዝሙር 
ሲዘመር ጥለው ሄዱ የተባለው ከእውነት የራቀ መሆኑን 
አውስተው፤ በአፍሪካ ኅብረት ዝግጅት አቀባበል ጊዜ ራሱን 
የቻለ ፕሮቶኮል አለ ብለዋል፡፡

በኅብረቱ ጉባኤ የሚዘመረው የኢትዮጵያ ሕዝብ 
ብሔራዊ መዝሙር ሳይሆን የአፍሪካ ኅብረት መዝሙር 
ነው፤ የኢትዮጵያ ሕዝብ መዝሙር የሚዘመረው መሪዎች 
ለሁለትዮሽ ግንኙነትና ለይፋዊ ጉብኝት ወደ ኢትዮጵያ 
በሚመጡበት ወቅት መሆኑን አምባሳደሯ አስረድተዋል፡፡ 

በጉባኤው የሶማሊያ ፕሬዚዳንት የፈጠሯቸው...
ከ1ኛው ገጽ የዞረ

በጋራ ተጋድሎ ዳር ድንበሯንና ሰንደቋን 
የማስከበርና የነፃነት ታሪክ እሴት ያላቸው ሕዝቦች 
ሀገር መሆኗን አመላክቷል፡፡

በየዘመኑ የሚከፈለውን መስዋዕትነት ሁሉ 
ከፍለው ክብሯንና ሰንደቋን ከፍ የሚያደርጉ ጀግኖች 
ልጆች ነበሯት፤ ዛሬም አሏት፤ ወደፊትም ይኖሯታል 
ሲል ጠቁሟል። 

ሀገራቸው ስትነካ ከየአቅጣጫው ተሰባስቦ 
በኅብር የሀገራቸውን ሉዓላዊነትና ክብር ማስጠበቅ 
በየትውልዱ የቀጠለ የኢትዮጵያውያን አኩሪ ታሪክ 
መሆኑን አገልግሎቱ ጠቅሷል። 

የዓድዋ ሽንፈቱን ለመበቀል ተጨማሪ ሰበብ 
ያገኘው ፋሽስቱ የካቲት 12 ቀን 1929 ዓ.ም በአዲስ 
አበባ ብቻ ከ30 ሺህ በላይ ንጹሓን መጨፍጨፉን 
አስታውሶ፤ ይህ ግፍ በየዓመቱም ኢትዮጵያን በደምና 
አጥንታቸው ያፀኑ ጀግኖችን ለማሰብ እንዘክረዋለን 
ብሏል። 

ኢትዮጵያ በኢትዮጵያውያን ደምና አጥንት 
የዳበረች የመስዋዕትነታችን ውጤት ናትና 
የኢትዮጵያውያኑ በግፍ መጨፍጨፍ አርበኝነቱን 
አቀጣጥሎት ፋሽስትን በ1933 ዓ.ም በተባበረ ክንድ 
ጠራርጎ ማስወጣት እንደቻለ ገልጿል።

አገልግሎቱ እንዳመላከተው፤ በሀገራችን 
በጋራ መስዋዕትነት የተከፈለበትና የዓድዋ ጀግኖች 
መስዋዕትነት በቀጣዩም ትውልድ የተደገመበት 
የታሪካችን አካል ሆኖ እስከ ዛሬም ይዘከራል። 

በድላችንና ነፃነታችን እየኮራን የተከፈለውን 
መስዋዕትነት እየዘከርን የታፈረችና የተከበረች 
ኢትዮጵያን ለትውልድ እናሻግራለን ሲል የመንግሥት 
ኮሙኒኬሽን አገልግሎት አስታውቋል።

ኢትዮጵያ አሁንም 
ነፃነቷንና የግዛት...

በኢትዮጵያ ፖለቲካ ውስጥ የረጅም ጊዜ ልምድ ያላቸውና 
በዲፕሎማሲውም ዘርፍ ያገለገሉት አምባሳደር ተሾመ ቶጋ 
እንደሚሉት  ከአንድ ልዕለ ኃያል ወደ ብዝኃ ኃያላን የጎራ 
አሰላለፍ (መልቲ ፖላር) የሚደረግ ሽግግር የጂኦፖለቲካ 
ፍጥጫ ዓለም ላይ በስፋት እየተስተዋለ ነው፡፡

በአንድ ልዕለ ኃያል ተፅዕኖ ሥር የነበረው የሊበራል 
ዓለም አቀፍ ሥርዓት ቅቡልነት እየተሸረሸረ መምጣቱና 
የዓለም የኃይል አሰላለፍ ለውጥ እያሳየ መሆኑንም አምባሳደሩ 
ይጠቅሳሉ፡፡ ለዚህም ብሪክስን እንደ አብነት የሚያነሱት 
አምባሳደር ተሾመ፤ ነባሩ ሥርዓት የኢኮኖሚ የመከላከያና 
የተፅዕኖ ፈጣሪነት አቅም ባላቸው ጫና ስር መውደቁን ያነሳሉ።

የዓለም ሥርዓት በጉልበተኞች ተፅዕኖ ሥር የወደቀበት 
ሁኔታ መንግሥታት ወደ አማራጭ የኃይል አሰላለፍ ፍለጋ 
እንዲሠማሩ የተገደዱበት አዝማሚያ እንደሚስተዋልም 
አምባሳደሩ ይናገራሉ፡፡

የቀድሞ ዲፕሎማትና የፖለቲካ ሳይንስ ምሑር ፕሮፌሰር 
ብሩክ ኃይሉ በሻህ በበኩላቸው እንደሚሉት፤ ቀዝቃዛው 
ዓለም ጦርነት ካበቃ በኋላ ያኔ በሶቪየት ኅብረት የሚመራው 
የሶሻሊሽት ካምፕ የነበረ ሲሆን፤ አሜሪካ ደግሞ በምዕራቡ 
ዓለም ተደግፋ ካፒታሊስት ኢኮኖሚ ካላቸው አንዷ ነበረች፡፡ 

እንደ ኢትዮጵያ ያሉ ታዳጊ ሀገራት ደግሞ በካፒታሊስቱና 
በሶሻሊስቱ ሥርዓት መሐል ወዲህና ወዲያ እያሉ ብሔራዊ 
ጥቅማቸውን ሲያስከብሩ ቆይተዋል ይላሉ፡፡ 

የኃያላን አሰላለፍ ከ30 ዓመታት ወዲህ እየተለዋወጠ 
መምጣቱን የሚገልጹት ፕሮፌሰር ብሩክ፤ ከጊዜ በኋላ ግን 
ወደ መልቲፖላር የመሄድ አዝማሚያዎች መታየታቸውን 
ይናገራሉ፡፡ ቻይና የአሜሪካን ኃይል ኢኮኖሚና ፖለቲካ 
እንዲሁም ወታደራዊ ኃይል እየተገዳደረች ብቅ እያለች 
መሆኗን እንደማሳያ ይጠቅሳሉ፡፡ 

በሌላ በኩል ደግሞ ዓለም አቀፍ የነበረችው ሩሲያ አሁን 
ቀጣናዊ ኃይሏን አጠናክራ እየመጣች መሆኑን አንስተው፤ እነ 
ቱርክና ኢራንም እንዲሁ በዚህ ቁመና ቀጥለዋል ነው ያሉት፡፡ 

በአጠቃላይም የምዕራቡ ዓለም አሁንም በአሜሪካ 
እንደሚመራ ጠቅሰው፤ ነገር ግን አዳዲስ ኃይሎች ተፈጥረዋል 
ሲሉ ያስረዳሉ፡፡

የኢትዮጵያ ዲፕሎማሲና...
አፍሪካን ለአብነት አንስተው ሲያስረዱም ኢትዮጵያ 

ከግብፅ፣ ከደቡብ አፍሪካና ናይጄሪያ ቀጥላ ኃያል ከሚባሉት 
ሀገራት ውስጥ መካተቷን ያነሳሉ፡፡ የራሷ የሆነ የሚመጥናት 
ኃላፊነት የተሞላበት እንቅስቃሴ እንደሚያስፈልጋትም ነው 
የሚናገሩት፡፡ 

የኢትዮጵያ አሁን ካለችበት ሁኔታ አንጻር ኃላፊነት 
በመሸከም እና በፓን አፍሪካኒዝም ጊዜ ትጫወት የነበረውን 
ሚና አሁንም በሰፊው ማሳየት ይገባታል ይላሉ፡፡ በዓለም 
ደረጃም ከተባበሩት መንግሥታት ጀምሮ የኢትዮጵያ ሚና 
በሰፊው እየጎላ እንደሚመጣ አጠያያቂ አይደለም ባይ ናቸው።  

በአሁኑ ጊዜ ኢትዮጵያ በአፍሪካ ቀንድ በጎ ጫና 
እያደረገች እንዳለችና ቀጣይ የጎራ አሰላለፏም በሁሉም 
በኩል ብሔራዊ ጥቅሟን ባስጠበቀ መልኩ መሆን እንዳለበት 
ይገልጻሉ፡፡ 

በካናዳ የኢትዮጵያ አምባሳደር ፍጹም አረጋ፤ ኢትዮጵያ 
የምታደርጋቸው ማናቸውም እንቅስቃሴዎች ሀገራዊ ጥቅሟን 
ለማስጠበቅ ነው ይላሉ፡፡ በዚህ መሠረት ሀገራዊ ጥቅሟን 
በተሻለ የሚያረጋግጥላትን ለይታ እንደምትጓዝ ይጠቅሳሉ፡፡ 

ከዚህ አንጻር የኢትዮጵያ ሀገራዊ ጥቅም የሚረጋገጠው 
ከምዕራብ ወይም ከምስራቅ ጋር ስትሆን ሳይሆን ከሁሉም 
ወገኖች ጋር ሊያገናኟት በሚችሉ አግባቦች በጋራ ተጠቃሚ 
መሆን ስትችል እንደሆነ ይናገራሉ፡፡

አምባሳደር ፍጹም እንደሚያብራሩት፤ ከምዕራቡ ጋር 
ተያይዞ የዓለም ባንክ የሚባለው የዓለም ሀገራትን ሁሉ 
የሚመለከት ነው፡፡ አይ ኤም ኤፍም እንዲሁ በተመሳሳይ 
የዓለም ሀገራትን ሁሉ የሚመለከት ነው፡፡ እነዚህ ተቋማት 
ከሁለተኛው ዓለም ጦርነት በኋላ የተፈጠሩ ተቋማት ናቸው። 
ተቋማቱ ሲፈጠሩ ጦርነቱን ባሸነፉ ሀገራት የበላይነትና 
የእነርሱን ፍላጎት በሚያስጠብቅ አግባብ የተቃኙ ሆነዋል፡፡

ምንም እንኳን ኢትዮጵያ መሥራች አባል ሀገር ብትሆንም 
ባዋጣችው ልክ ተጠቃሚ የምትሆንበት ዕድል ቢኖርም 
በምትፈልገው ልክ ተጠቃሚ የምትሆንበት ሁኔታ እየተፈጠረ 
አይደለም ይላሉ አምባሳደሩ፡፡ 

ዓለም አቀፍ ድርጅቶቹ በምዕራባውያን ፍላጎት የተሞሉ 
በመሆኑ በተለይ በመሠረተ ልማታችን ፋይናንስ በበቂ 
ሁኔታ ማግኘት ሳንችል የቆየንበት ታሪካችን ነው የሚሉት 
አምባሳደር ፍጹም፤ አሁንም እንደ መሥራች አባል የሚገባትን 

ያህል ለመጠቀም የምታደርገውን ጥረት ከማስቀጠል ጎን 
ለጎን ሌሎች ዕድሎችን ማፈላለጓን መቀጠል እንዳለባት 
ይመክራሉ፡፡ 

ኢትዮጵያ ፈጥና ለማደግ ከምትፈልገው እንቅስቃሴ 
አንጻር እንደ ብሪክስ ያለው ስብስብ ሊፈጥረው የሚችለው 
የፋይናንስና በትብብር የመልማት አቅም ትልቅ እንደሆነም 
ይጠቅሳሉ፡፡ የአሰላለፉ ዋናው ጉዳይ የርዕዮተ ዓለም ጉዳይ 
ሳይሆን የሀገራዊ ተጠቃሚነት ጉዳይ መሆኑንም ያስረዳሉ፡፡ 
ይህ አካሄድ ኢትዮጵያ ያሉባትን ቁልፍ ችግሮቿን ለመፍታት 
ያስችላታል ሲሉም ይገልጻሉ፡፡ 

አምባሳደር ፍጹም ኢትዮጵያ ከቻይና ጋርም ሆነ 
ከአሜሪካ ጋር የምትሠራው ብሔራዊ ጥቅሟን ለማስከበር 
መሆኑን ጠቅሰው፤ ሀገራቱም ከኢትዮጵያ ጋር የሚሠሩት 
ጥቅማቸውን ለማስጠበቅ መሆኑን ያነሳሉ፡፡ 

ይህን ፍላጎት ማዕከል ያደረገ ግንኙነት ያስፈልጋል 
የሚሉት አምባሳደሩ፤ የአሰላለፉ ማዕከል ሀገራዊ ጥቅም 
ላይ የተመሠረተ በመሆኑ ከዚህ አንጻር ሌላም ስብስብ ካለ 
በመማተር እና ለብሔራዊ ጥቅም መሥራት እንደሚገባ 
ይጠቁማሉ፡፡

ይህ ካልሆነ ድህነትን ጨምሮ ሌሎች የመሠረተ 
ልማት ችግሮችን ፈጥኖ ለመቅረፍ አደጋች እንደሆነም ነው 
አምባሳደር ፍጹም የሚናገሩት፡፡

የውጪ ፖሊሲ ባለሙያና የአፍሪካ ቀንድ ተንታኝ 
እንዲሁም የታሪክ ተመራማሪ አማካሪና ጸሐፊ በለጠ በላቸው 
(ዶ/ር) ደግሞ፤ ኢትዮጵያ በምትከተለው የውጭ ግንኙነት 
የማንም ሀገር ብቸኛ ወዳጅ አይደለችም ይላሉ፡፡ ከሁሉም 
ሀገራት ጋር ወዳጅ ያላት ሀገር መሆኗንም ይጠቁማሉ፡፡

ኢትዮጵያ የምትጎዳው የአንድ ኃያል ሀገር ብቻ ወዳጅ 
ስትሆን መሆኑን የሚጠቅሱት በለጠ (ዶ/ር)፤ ከጎረቤቶቿም 
ሆነ ከኃያላን ሀገራት የተናጠል ወዳጅ እንደሌላት ያስረዳሉ፡፡ 

ወደ አንድ ወገን ብቻ መግባት ከሌላኛው የሚመጣውን 
ጫና ለመቋቋም ዕድል አይሰጥም በማለት የተናጠል ወዳጅነት 
መመሥረት ጫናን ያመላክታሉ፡፡ 

ኢትዮጵያ ከሁሉም የሚገኘውን ጥቅም ማግኘት 
ይገባታል የሚሉት ባለሙያው፤ ድሃ ሀገር እንደመሆኗ 
ከድህነት ለመውጣት ከሁሉም በኩል የሚገኘውን ድጋፍ 
ማግኘት እንዳለባት ይመክራሉ፡፡ 

ከ1ኛው ገጽ የዞረ
ከ1ኛው ገጽ የዞረ



በኃይሉ አበራ

ሀገሪቱ በአንድ ወቅት ግንባታ እንደ አሸን እየፈላባት 
ያለች ሀገር እንዳልተባለች፣ ከቅርብ ጊዜ ወዲህ ደግሞ 
ፕሮጀክቶች ተጀምረው የማይጠናቀቁባት እስከመባል 
መድረሷ ይታወቃል፡፡ ከቅርብ ዓመታት ወዲህ ደግሞ 
ይህ ገጽታ መቀየር መጀመሩን የሚያመለክቱ እና 
ተምሣሌት የሚሆኑ ውጤታማ የግንባታ ፕሮጀክቶች 
አፈፃፀሞች መታየት ጀምረዋል፡፡ ይህ ሁኔታ በተለይ 
መንግሥት በሚያካሂዳቸው ግዙፍ ፕሮጀክቶች ልማት 
እየታየ ነው፤ አንዳንድ የግል የግንባታ ድርጅቶች 
ፕሮጀክቶች በተያዘላቸው ጊዜ እንዲጠናቀቁ እያደረጉ 
ያለበት ሁኔታም እየታየ ነው፡፡ 

ኢትዮጵያ በሕዝቦቿ ትብብር እና በራስ አቅም 
ግንባታው የተጀመረው በፈተናዎች ታጅቦ እና አሁን 
ላይ በማጠናቀቂያ ምዕራፍ ላይ የሚገኘው ታላቁ 
የዓባይ ግድብ ፕሮጀከት ፕሮጀክቶችን የመፈፀም 
አቅም እያደረገ በመምጣቱ ላይ ፈር ቀዳጅ መሆኑም 
አያጠራጥርም። በዚህ መካከል ከቅርብ ዓመታት 
ወዲህም በጠቅላይ ሚኒስትሩ ገበታ ለሀገር የተጀመሩ 
የጎርጎራ፣ የኮይሻ እና የወንጪ ፕሮጀክቶችም አፈፃፀም 
አስደናቂ ነው። በበላይ አመራሩ በኩልም ተከታታይ 
ክትትሎች የተደረገባቸው መሆኑም ለውጤቶቹ 
መገኘት ምክንያት ይሆናል። 

በተለይም በመዲናዋ በትላልቅና ሜጋ ፕሮጀክት 
ጽሕፈት ቤት እና በከተማዋ ከንቲባ ከፍተኛ ከትትል 
ተደርጎባቸው ለፍፃሜ የደረሱ በተለይም መንግሥት 
በባለቤትነት በያዛቸው በርካታ ሰው ተኮር ፕሮጀክቶች 
በፈጣን አፈጻጸማቸው ይጠቀሳሉ። በጊዜ፣ በጥራት፣ 
በዲዛይን ቴክኖሎጂን በአግባቡ ተግባራዊ በማድረግ 
ተጠናቀው ለሚፈለገው አገልግሎት የበቁም በርካታ 
ፕሮጀክቶች አሉ።

 ከእነዚህ መካከል የዓድዋ ዜሮ ዜሮ ኪሎሜትር 
ሙዚየም ፕሮጀክት ይጠቀሳል። በሀገራችን ብቻ 
ሳይሆን ለመላው የዓለም ጥቁር ሕዝብ ኩራት የሆነው 
እና ለሰው ልጅ ክብር ትልቅ ትርጉም ያለው የዓድዋ 
ድል መታሰቢያ፤ ፕሮጀክቱ ግንባታ በተለይም የከተማ 
አስተዳደሩ ከፕሮጀክቱ ከከተማ አስተዳደሩ በቅርበት 
ከመገኘቱም አንጻር ተከታታይ ክትትል ማድረጉ 
መቻሉ ከፍፃሜው እንዲደርስ እና ለአገልግሎቱ ዝግጁ 
እንዲሆን አድርጎታል። 

ከንቲባዋ በየዕለቱ እስከ ከሌሊቱ አምስት ሰዓት 
ድረስ ግምገማ በማድረግ ጥብቅ ክትትል ሲያደርጉበት 
እንደነበረም ጠቅላይ ሚኒስትር ዐቢይ አሕመድ (ዶ/ር)
ከሰሞኑ ተናግረዋል። ይህም በየደረጃው ያሉ አመራሮች 
በሥራቸው የሚገኙ ፕሮጀክቶች ላይ በየጊዜው ክትትል 
እንዲያደረጉባቸው፣ የሚገጥሙ ችግሮችን በቅርበት 
አውቀው በወቅቱ እንዲፈቱ እና ፕሮጀክቶችን 
በተመሳሳይ ለፍጻሜ እንዲያበቁ የሚያሳስብ ነው። 
በሀገራችን በሁሉም ክልሎች ጭምር የሚገኙ ከመንገድ 
እስከ ሆስፒታል እና ዩኒቨርስቲ እንዲሁም ለሕዝብ 
አገልግሎት የሚውሉ ትላልቅ ፕሮጀክቶች በተመሳሳይ 
ጥብቅ ክትትል ተደርጎላቸው ለፍጻሜ ሊበቁ እና 
ለማኅበረሰቡ አገልግሎት ሊደርሱ ይገባል።

 በርካታ ለፍጻሜ የበቁና ለሕዝብ አገልግሎት 
የደረሱ ፕሮጀከቶች ያሉ ቢሆንም በዚያው ልክ 
በተገለቢጦሽ ደግሞ ፕሮጀክቶቹ ተጀምረው ባሉበት 
ቆመው የቀሩና ወደ መረሣት የደረሱም በየአካባቢው 
ይታያሉ። ከሰሞኑም በሕዝብ ተወካዮች ምክር ቤት 
የከተማ መሠረተ ልማትና ትራንስፖርት ጉዳዮች ቋሚ 
ኮሚቴ ክትትል ካደረገባቸው የመንገድ ፕሮጀክቶች 
መካከል የተሻለ አፈጻጸም ያላቸው 45 ፕሮጀክቶች 
ብቻ መሆናቸውን መግለፁ የሚታወስ ነው። 

ቋሚ ኮሚቴው በዚህ ወቅት በመላ ሀገሪቷ 109 
የመንገድ ፕሮጀክቶች መጓተታቸውን ተገልጿል፤  
84 የመንገድ ፕሮጀክቶችም በተለያዩ ምክንያቶች 
ግንባታቸው የተቋረጠ መሆኑንም ተጠቁሟል። የምክር 
ቤት አባላት የመረጣቸውን ሕዝብ በሚወያዩበት ጊዜ 
ሕዝቡ ቅሬታ ካነሳባቸው መካከል አንዱ የመንገድ 
ፕሮጀክቶች መሆናቸውን ጠቅሰው፣ ሚኒስቴር መሥሪያ 
ቤቱ ትኩረት ሰጥቶ ሊሠራ እንደሚገባ አሳስበዋል።

ከመዲናዋ ወደ ጅማ መንገድ ሲኬድ በ18 ኪሎ 
ሜትር ርቀት በዓለም ገና አከባቢ ግንባታው ከህዳሴ 
ግድቡ ጋር ተቀራራቢ በሆነ ወቅት የተጀመረው 

                Website - www.press.et                  Email - addiszemen@press.et                    Facebook - Ethiopian Press Agency

አዲስ ዘመን   ረቡዕ የካቲት 13 ቀን 2016 ዓ.ም ገጽ 5

ርዕሰ አንቀፅ

ግንቦት 30 ቀን 1933 ዓ.ም ተቋቋመ

አዲስ ዘመን
የኢትዮጵያ ፕሬስ ድርጅት ዋና ስራ አስፈጻሚ

ስልክ ቁጥር - 011-126-42-22
ኢሜል ፡- epa@press.et

ዋና አዘጋጅ
አንተነህ ኃ/ብርሃን ወ/መድህን 

አድራሻ 
ንፋስ ስልክ ላፍቶ ክ/ከ 

ወረዳ 06
የቤት ቁጥር 319

ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

ማከፋፈያ :- ስልክ ቁጥር - 011-157-02-70

ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

የኢትዮጵያ ሕዝብ ለሉዓላዊነቱ ቀናኢ ነው:: በየዘመናቱም ከውስጥና ከውጭ የተቃጡ ሉዓላዊነትንና የግዛት 
አንድነትን የሚፈታተኑ ተግባራትን በጽኑ ታግሎ ሀገሪቱን ከነሙሉ ክብሯ ለአሁኑ ትውልድ አስረክቧል::

ከጥንት እስከ ዛሬ የቅርብ እና የሩቅ ጠላቶች ከሀገር ውስጥ ባንዳዎች ጋር ተባብረው ኢትዮጵያን ለመበታተን 
መሄድ እስከሚችሉት ድረስ ተጉዘዋል:: ሆኖም የኢትዮጵያ ሕዝብ ለሀገሩ ዳር ድንበር የሚዋደቅ፤ ከራሱ በፊት 
ሀገሩን የሚያስቀድም፤ ቅኝ ገዢዎችንና ሌሎች ወራሪ ኃይላትን አሳፍሮ የሚመልስ ጀግና ሕዝብ ነው :: 

ኢትዮጵያውያን ከራሳቸው አልፈው ለሌሎች ሀገራት ነፃነትና እኩልነት የሚታገሉ፤ በአፍሪካ የነፃነት 
ተምሳሌት የሆኑ ኩሩ ሕዝቦች ናቸው:: ይህም ጀግንነትና አይበገሬነት በተባበሩት መንግሥታት ጭምር እውቅና 
አግኝቶ ጀግናው የመከላከያ ሠራዊታችን በሩዋንዳ፤ በቡሪንዲ፤ በላይቤሪያና በሶማሊያ ተሰማርቶ ጀግንነቱን 
አስመስክሯል::

ኢትዮጵያውያን ከዓድዋ እስከ ማይጨው፤ ዶጋሊና ሶማሊያ ወረራ ድረስ ሕይወታቸውን በመገበር፤ 
ደማቸውን በማፍሰስ እና አጥንታቸውን በመከስከስ በመስዋዕትነት ሀገራቸውን አጽንተዋል::

በአጠቃላይ የኢትዮጵያ ታሪክ የክቡር መስዋዕትነት ታሪክ ነው ቢባል ማጋነን አይሆንም:: አፍሪካን ብሎም 
ኢትዮጵያን እንደ ዳቦ ለመቀራመት የመጡ ቅኝ ገዢዎችን አሳፍሮ መመለስና ለአፍሪካ ብሎም በዓለም ላይ ላሉ 
ጥቁር ሕዝቦች ኩራት መሆን የተቻለው በመስዋዕትነት ነው::  

በሰው ልጅ ታሪክ ውስጥ አሰቃቂና አሳዛኝ ከሆኑት ጭፍጨፋዎች መካከል አንዱ የሆነው የየካቲት 12 
ጭፍጨፋም ኢትዮጵያውያን ለሀገራቸው የከፈሉት ከባድ የመስዋዕትነት መገለጫ ነው:: በጣሊያን ወራሪ ኃይል 
ለሦስት ተከታታይ ቀናት በተካሄደው ጭፍጨፋ በአዲስ አበባ ብቻ እስከ 30 ሺ ነዋሪዎች አልቀዋል:: ይህም 
ጭፍጨፋ በ20ኛው ክፍለ ዘመን ከነበሩ አስከፊ ክስተቶች መካከል አንዱ ነው ። 

በጊዜው ኢትዮጵያውያንን ለዚህ ሁሉ ግፍ እና በደል የዳረጋቸው የሠሩት ጥፋት ኖሮ ሳይሆን በአንገዛም 
ባይነታቸውና ለሉዓላዊነታቸው ባላቸው ቅናት ብቻ ነበር። ይህ አሰቃቂ ክስተት ሆነ ዘንድሮ ሰማንያ ሰባተኛ 
ዓመቱን ደፍኗል።

ለሀገር ሉዓላዊነትና ለግዛት አንድነት የሕይወት መስዋዕትነት የከፈሉ ጀግኖች ውለታ የሚመለሰው 
የሠላምና የልማት አርበኛ መሆን ስንችል ነው:: በተለይም ሠላም ለራቃት ሀገራችን የሠላም አምባሳደር በመሆን 
የአባቶቻችንን መስዋዕትነት ከንቱ እንዳይሆን የበኩላችንን ጥረት ልናደርግ ይገባል::

የግጭት፣ የጦርነት፤ ያለመግባባት ታሪካችን ተዘግቶ በጋራ ታሪኮቻችን ላይ የምንግባባ፤ ለጋራ ሀገራችን 
የምንተጋ፤ ለልጆቻችንም የበለፀገች ኢትዮጵያን ለማውረስ የጋራ እሳቤ የጨበጥን አዲስ ትውልድ መሆን 
ይገባናል:: 

በአባቶቻችንና እናቶቻችን ተጋድሎ ያገኘነው ኩራትና ነፃነታችን ሙሉ እንዲሆን ሀገሪቱን በልማት ማበልፀግ 
ያስፈልጋል:: ይህ ትውልድ ታላቁን የዓባይ ግድብ ሠርቶ እያገባደደ ነው:: ይህን የሀገር ኩራት የሆነ ግድብ አጠናቆ 
ለሀገር ብሎም ለአፍሪካ ብርሃን ማጎናጸፍ የዚህ ትውልድ አንዱ አደራ ነው::

በግብርና ልማት በተለይም በስንዴ የተገኘውን አኩሪ እንቅስቃሴ ዘላቂ ማድረግና ከኢትዮጵያም አልፎ 
አፍሪካን መመገብ ሌላው የዚህ ትውልድ አሻራ ሊሆን ይገባል:: በርካታ የውጭ ኃይላት ኢትዮጵያ ስንዴ ማምረቷ 
ከተፅዕኖና ከተንበርካኪነት እንድትወጣና ሌሎች የአፍሪካ ሀገራትም ፈለጓን ይከተላሉ በሚል ስጋት ኢትዮጵያ 
ላይ የተለያዩ ጫናዎችን ሲፈጥሩ ቆይተዋል:: ሆኖም ጫናዎችን መቋቋም በመቻሉ ዛሬ ኢትዮጵያ በስንዴ ዘርፍ 
ባሳየችው ውጤታማነት በዓለም መድረክ ተሸላሚ ለመሆን በቅታለች::

አረንጓዴ አሻራ በማኖር ረገድ ኢትዮጵያውን ባለፉት አምስት ዓመታት አዲስ ታሪክ በመጻፍ ላይ ይገኛሉ:: 
ይህ አኩሪ እንቅስቃሴ የኢትዮጵያን ልማትና ዕድገት የማይወዱ አካላት ሊያጣጥሉት ቢሞክሩም ተግባሩ 
የሚደበቅ አይደለምና ኢትዮጵያ በተሳተፈችባቸው መድረኮች ሁሉ በውጤታማነቱ እየተወሳ ይገኛል:: ስለዚህም 
ትውልዱ ይህንን አንፀባራቂ እንቅስቃሴ ከዳር ማድረስና ኢትዮጵያን ብሎም አፍሪካን አረንጓዴ ማልበስ ቀጣይ 
የቤት ሥራው ሊያደርግ ይገባል::

በአጠቃላይ ኢትዮጵያውያን ቀደም ሲል የሀገርን ዳር ድንበር አላስደፍርም በማለት ደማቸውን በማፍሰስ፤ 
አጥንታቸውን በመከስከስ ውድ ሕይወታቸውን መስዋዕት ሲያደርጉ ኖረዋል:: የአሁኑ ትውልድም የሀገሩን ዳር 
ድንበርና ሉዓላዊነት ከመጠበቅ ጎን ለጎን በሠላም እና በልማቱም መስክ ሀገሪቱን ወደ ፊት ሊያራምዱ የሚያስችሉ 
ተግባራትን በመከወን መስዋዕት የከፈሉ ቀደም አባቶችን ፈለግ ሊከተል ይገባል!

ኢትዮጵያ ጸንታ የኖረችው በሕዝቦቿ ክቡር 
መስዋዕትነት ነው !

ውጤታማ የፕሮጀክት አፈፃፀሞች 
የፕሮጀክቶች መጓተት ስብራቱን ለመጠገን

የሆስፒታል ፕሮጀክት ግንባታው የተጓተተ ብቻም 
ሳይሆን የዲዛይን ችግር ጨምሮ በነበረበት ሰፊ ችግር 
ከዓመታት በኋላ ብዙ ኪሳራ እና ብከነት አስከትሎ 
እንደገና ግንባታው እየተከናወነ የሚገኝ ነው። 

ለሀገር እና ለሕዝብ አገልግሎት ቅድሚያ 
በመስጠትም በተለይ የዚህ አይነቱ ፕሮጀክት ከጅምሩ 
ከዲዛይን እና የግንባታ ጥራት እንዲሁም የብልሹ 
አሠራር ክፍተት እንዳይኖር እና ዳግም መሰል ችግሮች 
እንዳይከሰቱ ትምህርት መውሰድ ይገባል። ለዚህ 
አይነቱ ፕሮጀክት የሲሚንቶ ዋጋ ንረት እና የመሣሠሉ 
ምክንያቶች ቦታም አይኖራቸውም። ይልቁንም 
የሕዝብን አገልግሎት እና ሀገርን ካለማስቀደም 
እንዲሁም ጥልቅ ክትትል ካለማድረግ የመጣ ችግር 
እንደሆነ መገመት ይቻላል። 

በፕሮጀክቶች ግንባታ ዘርፍ የተሠማሩ ሌሎች 
የመንግሥት ተቋማት እና የግል ሴክተሮችም 
ፕሮጀክቶች ከመፈፀም አንጻር ያሉ ተግዳሮቶችንና 
ምክንያቶችን ጭምር በማሸነፍ እና በየቀኑ ክትትል 
በማድረግ ፕሮጀክቶችን በጊዜ በጥራት ማጠናቀቅ 
እና ለሚፈለገው አገልግሎት ማድረስ ይኖርባቸዋል። 
በመንግሥት የተጀመሩ እና በሚያስገርም ጥራት 
ፍጥነት እና ዲዛይን ከተገነቡ ፕሮጀክቶች ኦቪድ 
ግሩፕ ከመሳሰሉት በተለይ በኪራይ ቤቶች በተገነቡ 
የመንግሥት ቤቶች ግንባታ የታዩ የሚበረታቱ 
አፈጻጸሞች አሉ። በተመሳሳይ ሌሎችም መንግሥታዊ 
እና መንግሥታዊ ባልሆኑ ተቋማት የሚከናወኑ የተለያዩ 
ዓይነት ፕሮጀክቶችም አፈጻጸም ላይ ለውጥ ማምጣት 
ይኖርባቸዋል። 

ለግንባታ ዘርፉ ተግዳሮት በመሆኑ በተደጋጋሚ 
የሚነሱ የወሰን ማሰከበር፣ የአቅርቦት እና የፋይናንስ 
በጀት ችግሮችን ለመፍታት በተለይ የበላይ አመራሮች 
የቅርብ ክትትል የራሱ ሚና ይኖረዋል። ሲሚንቶ 
የመሳሰሉ የአቅርቦት ችግሮችን ከመፍታት በኩል 
ለሚ ሲሚንቶ ፋብሪካን ጨምሮ በርካታ የሲሚንቶ 
ፋብሪካዎችን የማምረት አቅም የማሳደግ ሥራዎች 
በዘርፉ የደረሰውን ስብራት እንደገና ለመጠገን የራሱ 
ሚና ይኖረዋል። 

በጥሬ እቃ አቅርቦትም ረገድ መንግሥት ለሀገር 
ውስጥ ጥሬ እቃ አቅርቦት የሰጠው ትኩረትም ሌላው 
ለፕሮጀክቶች ግንባታ የመጓተት ችግሮች መፍትሔ እና 
የዘርፉን ስብራት የሚጠግን እንደሚሆን ይታመናል። 
ሀገራችን በተለይ በበርካታ ሀገራት በቀላሉ የማይገኙ 
የጥቁር ድንጋይን ጨምሮ ለግንባታ ሥራዎች ተፈላጊ 
የሆኑ ጥሬ እቃዎች ያሏት በመሆኑም ለሀገር ውስጥ ጥሬ 
እቃ አቅርቦቱ ትኩረት መሰጠቱ እና ለዚህም አጋዥ 
የሆኑ ማሽነሪዎችን ማስፋፋቱም ተገቢ ነው ። 

በአጠቃላይ በፕሮጀክቶቻችን ላይ ጥብቅ ክትትል 
በማድረግ፣ የሀገር ውስጥ ጥሬ እቃ አቅርቦቱን ተግባራዊ 
በማድረግ፣ በዲዛይን፣ በጥራት፣ የግንባታ ቴክኖሎጂን 
ተግባራዊ በማድረግ እና የወሰን ማስከበር፣ የፋይናንስ 
ችግሮች እና ለፕሮጀክቶች መጓተት ምክንያት የሆኑ 
እና ሌሎች ችግሮችን በተቻለ አቅም በመፍታትና 
የማስፈጸም አቅም በማሳደግ ፕሮጀክቶቻቸንን በወቅቱ 
ከፍጻሜ ማድረስ እና ለታለመላቸው አገልግሎት 
ማብቃት ይገባል።

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12
ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የዜና ማዕከል ዋና አዘጋጅ 

ወርቁ ማሩ
Email:- workumaru2@gmail.com

የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  

በጥሬ እቃ አቅርቦትም ረገድ 
መንግሥት ለሀገር ውስጥ ጥሬ እቃ 

አቅርቦት የሰጠው ትኩረትም ሌላው 
ለፕሮጀክቶች ግንባታ የመጓተት 
ችግሮች መፍትሔ እና የዘርፉን 
ስብራት የሚጠግን እንደሚሆን 

ይታመናል

ፍረዱኝ

በሙሉቀን ታደገ እና መክሊት ወንድወሰን  

የዛሬው የምርመራ ዘገባችን በቀድሞው የደቡብ 
ብሔር፣ ብሔረሰቦች እና ሕዝቦች  ክልል በአሁኑ  ደቡብ 
ምዕራብ ኢትዮጵያ ሕዝቦች ክልል ሸካ  ዞን  የኪ ወረዳ 
የተፈጠረን አንድ ውዝግብ ያስመለክተናል::  

 በዚህ ወረዳ  ጻኑ፣ ዳርሙ ፣ ሰላም ሰፈር እና በቆ 
ልማት በተሰኙ አራት ቀበሌዎች የሚኖሩ ከ250 በላይ አርሶ 
አደሮች  ከ10 ጋሻ በላይ የሚሆን  በቡና ፣ በዝንጅብል ፣ 
በእርድ፣ በእንሰት፣ በአገዳ እና መሰል የተለያዩ ፍራፍሬዎች 
ተሸፍኖ  የነበረ ማሳችን ከ36 አመታት በፊት  በዶዘር 
እንዲወድም መደረጉን ፤ የደረሰባቸውን በደል  ለተለያዩ 
የመንግሥት የሥራ ኃላፊዎች  በየወቅቱ  ቢያሳውቁም   
ለችግራችን መፍትሔ  የሚሰጠን አካል ማግኘት ሳይችሉ    
ለዓመታት ለከፋ ርሀብ እና ለተለያዩ ማህበራዊ ቀውሶች 
መጋለጣቸውን በመመልከት የኢትዮጵያ ሕዝብ ይፍረደን»  
ሲሉ የአራቱ ቀበሌ አርሶ አደሮች በተወካያቸው በኩል 
ለኢትዮጵያ ፕሬስ ድርጅት አዲስ ዘመን ጋዜጣ የመልካም 
አስተዳደር እና ምርመራ ክፍል አቤት ብለዋል::

የኢትዮጵያ ሕዝብ  ግራና ቀኙን አይቶ መፍረድ ይችል 
ዘንድ ዝግጅት ክፍሉ ተፈጠረ ስለተባለው የመልካም 
አስተዳደር ችግር  ከባለጉዳዮችና እና ሰነድ ያገኛቸውን 
ማስረጃዎች በጥልቀት መርምሯል:: ከጉዳዩ ስፋት 
አንጻር የምርመራ ዘገባውን በሁለት ክፍሎች ለአንባቢን 
ለማድረስ ተገደናል::  በክፍል አንድ በአርሶ አደሮች የቀረቡ 
መረጃዎችን እና ከሰነዶች ያገኘናቸውን መስረጃዎችን  
እዲህ ሸክፈናቸዋል:: መልካም ምንባብ:: 

ከአቤቱታ አቅራቢው አንደበት 
በደል ተፈጽሞብናል ያሉት አርሶ አደሮች አቤቱታቸውን 

ለዝግጅት ክፍላችን  ያቀረቡት  በተወካያቸው አቶ ሀሰን 
ሙሔ በኩል ነው:: እንደ አቶ ሀሰን ሙሔ ገለጻ፤ በ1980 
ዓ.ም ማለትም በደርግ  ዘመነ መንግሥት  በየኪ ወረዳ ሥር 
በሚገኙ ጻኑ፣ ዳርሙ ፣ ሰላም ሰፈር እና በቆ ልማት በተሰኙ 
አራት ቀበሌዎች ኃላፊነት የጎደላቸው ግለሰቦች እና ቡድኖች 
በፈጸሙት ሰብአዊነት በጎደለው ተግባር  የ250  አርሶ 
አደሮች ይዞታ የነበረ እና  በቡና ፣ በዝንጅብል፣ በእርድ 
፣ በእንሰት፣ በአገዳ እና መሰል የተለያዩ ፍራፍሬዎችን 
ሲያመርቱበት የነበረ  ከ10 ጋሻ በላይ ማሳ በመንጠቅ  
ያለምንም የካሳ ከፍያ እንዲፈናቀሉ ተደርጓል:: 

አቶ ሀሰን ስለተፈጠረው ክስተት ሲያብራሩም፤ በቀን 
04/13/ 1980ዓ.ም በየኪ ወረዳ ሥር የሚገኙ የአራት 
ቀበሌ አርሶ አደሮች ከእቅልፋቸው ሲነቁ ለቤተሰባቸው 
ህይወት እና አጠቃላይ ኑሯቸው ሁሉነገራቸው የሆነውን 
በቡና፣ በዝንጅብል፣ በእርድ፣ በእንሰት፣ በአገዳ እና መሰል 
ምርቶች የተሞላውን ከ10 ጋሻ በላይ ማሳቸው ከ50 በላይ 
በሆኑ ዶዘሮች ሲታረስ ተመለከቱ:: አይናቸውን ማምን 
አልቻልንም:: 

በተመለከቱት ነገር  ግራ የተጋቡት አርሶ አደሮች 
‹‹አንተ ማን ነህ? ለምን የቤታችንን ምሰሶ የሆነውን 
ማሳችንን ታርሳለህ?›› ሲሉ መጠየቃቸውን ይናገራሉ:: 
ይሁን እንጂ ማሳቸውን በዶዘር እያወደመ የነበረው  አካል 
ምንም አይነት መልስ ሊሰጣቸው አልቻለም::  ይህን 
ተከትሎ አርሶ አደሮችም  ስለጉዳዩ ለማስረዳት በዶዘር  
የተነቀለ ቡናቸውን በመያዝ  ወደ ቴፒ ወረዳ አስተዳደር 
እና የግብርና ቢሮ በመሄድ አቤት አሉ:: 

የቴፒ ከተማ የኪ ወረዳ አስተዳደር እና የግብርና ቢሮ 
በቦታው ተገኝተው ሁኔታውን ተመለከቱ::  የአርሶ አደሮች 
ማሳ በዚህ መልኩ በዶዘር ከጥቅም ውጭ ያደረገው አካል 
ማን ነው ? ለምድን ነው ? የሚለውን ለማጣራት ሞከሩ:: 
ባደረጉት የማጣራት ሂደት የአርሶ አደሮችን ማሳ በዶዘር 
ከጥቅም ውጪ  ያደረገው አካል የቴፒ ቡና ተክል ፕሮጀክት  
መሆኑን አረጋገጡ:: ይሁን እንጂ አቤቱታ የቀረበላቸው 
ተቋማት ስለጉዳዩ እንደማያውቁ እና የተፈጸመው 
ተግባርም ህገ ወጥ እና ትክክል አለመሆኑን ለህዝቡ አስረዱ 
::  ይህ በእንዲህ እንዳለ ድርጊቱን የፈጸመው  የቴፒ የቡና 
ተክል ፕሮጀክት ኃላፊ  ተይዞ እንዲቀርብ  እና ስለጉዳዩ 
እንዲያብራራ  ተጠየቀ::   

ከጥቂት ቀናት በኃላ ቦታው ለቡና እርሻ ልማት 
እንደተፈለገ ለአርሶ አደሮች በቃል ተነገራቸው:: ይህን 
ተከትሎ “በቦታው እኛስ የምናመርተው  ቡና ሆኖ እያለ 
ባለማነው ማሳ ላይ ለምን ለሌላ አካል ቡና እንዲያለማበት 
ይሰጣል?” ብለው ጠየቁ:: ነገር ግን  ለጥያቄያቸው ምላሽ 
የሚሰጥ አካል አለመገኘቱን አቶ ሀሰን ያስረዳሉ:: ይህ 
በእንዲህ እንዳለ  ጉዳዩ በወረዳ  ምክር ቤት  እንዲሁም  
በቀበሌ አስተዳደር እንዲታይ ተደረገ:: በዚህም የተፈናቀሉ 
አርሶ አደሮች ምትክ ቦታ እንዲሰጣቸው፤ ምትክ ቦታ 

እስከሚሰጣቸው ድረስ ለቀለብ የሚሆን እህል የቴፒ የቡና 
አትክልት ፕሮጀክት   እንዲሰፍርላቸው  ስምምነት ላይ 
ተደረሰ:: ጉዳዩ የሚመለከተቻው አካላት በገመቱት የካሳ 
ተመን መሰረት  ለአርሶ አደሮቹ እንዲከፍል መወሰኑን 

አቤቱታ አቅራቢው ያስረዳሉ:: 
 ቀለብ ይሰፈርላቸው በተባለው መሰረት የቤተሰብ 

ቁጥርን መሰረት በማድረግ የቴፒ የቡና ተክል ፕሮጀክት  
ለአርሶ አደሮች ቀለብ መግዣ የሚሆን ገንዘብ ሰጠ የሚሉት 

አቶ ሀሰን ፤ ቤተሰብ ለሌለው አርሶ አደር ከ20ብር ጀምሮ 
የተሰጠው ሲሆን ቤተሰብ ያለው ድግሞ 3ሺ  50 ብር ድረስ 
መሰጠቱን ይናገራሉ:: ለአብነት ያህል አቶ ሀሰን   በወቅቱ 
ባለትዳር እና የአንድ ልጅ አባት ስለነበሩ የ50 ኪሎ በቆሎ 
መግዣ ግምት 103 ብር ተሰጣቸው:: ይህም ለአንድ ወር 
ብቻ የቀጠለ እንደነበር ያስረዳሉ:: 

የመሬታቸውን ካሳ ለማግኘት በመጠባበቅ ላይ 
እያሉ ለህብረተሰቡ ይሰጥ የነበረው ቀለብ ለአንድ ወር 
ብቻ ተሰጥቶ ቆመ:: ይህን ተከትሎ ‹‹ለቀለብ የሚሰጠን 
ገንዘብ ስለምን እንዲቆም ተደረገ? ቤተሰቦቻችንን 
የምናስተዳድርበት የለማ ማሳ በማን አለብኝነት በዶዘር 
ተጭፍጭፎ እያለ እንዴት የዕለት ምግብ እንኳን 
እንከለከላለን?›› ሲሉ የወረዳ መስተዳድሩን  መጠየቃቸውን 
ይናገራሉ:: የወረዳ መስተዳድሩም የአርሶ አደሮችን  ማሳ  
የጨፈጨውን የቴፒ የቡና ተክል ፕሮጀክት  ስለጉዳዩ 
እንዲያብራራ ጠየቀ:: የቴፒ የቡና ተክል ፕሮጀክትም ከ20 
ብር ጀምሮ    ለአርሶአደሮች የሰጠው ገንዘብ የአንድ ወር  
የአርሶ አደሮች ቀለብ ሳይሆን አጠቃላይ  የመሬቱት ካሳ ነው 
የሚል ምላሸ ሰጠ::  የወረዳ መስተዳድሩም ለቀለብ ተብሎ 
ለአንድ ወር ተቆራጭ የተደረገው ገንዘብ የማሳቸው ካሳ 
መሆኑ ለአርሶ አደሮች ተነገራቸው:: 

ይህን ተከትሎ የቴፒ የቡና ተክል ፕሮጀክት  ማሳቸውን  
በዶዘር ገብቶ ሲያወድም እውቅናው እንደሌላቸው ፤ 
ካወደመው በኋላም ጉዳዩ በሚመለከታቸው አካላት የካሳ 
ግምት ያልወጣለት መሆኑን የኪ ወረዳ መስተዳድርን 
በአካል ተገኝተው  ተከራከሩ:: የወረዳ መስተዳድሩም 
ጉዳዩ ላይ ብይን ለመስጠት እየሰራ እያለ  በኢትዮጵያ 
የመንግሥት ለውጥ ተደረገ::  የአርሶ አደሮች ችግር ሳይፈታ 
በይደር መቅረቱን አቶ ሀሰን ያስረዳሉ:: 

የደርግ መንግሥት ወድቆ ኢህአዴግ በገባ 
ጊዜም ለተለያዩ ቢሮዎች በተደጋጋሚ አቤቱታቸውን 
ማሰማታቸውን የሚናገሩት አቶ ሀሰን፤ መጀመሪያም ጉዳዩን 
ለደቡብ ብሔር ብሔረሰቦች እና ህዝቦች ክልል ርዕሰ 
መስተዳድር ማቅረባቸውን ይናገራሉ:: ክልሉም ተፈጠረ 
ስለተባለው ችግር ለመፍተት በሚል  ለካፊቾ ሼክቾ  ዞን 
ስለጉዳዩ አጣርቶ ምላሽ እንዲሰጥ በደብዳቤ አዘዘ:: የካፊቾ 
ሼክቾ  ዞንም የየኪ ወረዳ ስለጉዳዩ አጣርቶ ምላሽ እንዲሰጥ 
አዘዘ:: 

በትእዛዙ መሰረት ወረዳው ለዞኑ ፤ ዞኑ ለክልሉ 
ያገኙትን የሰነድ ማስረጃዎች ተለዋወጡ:: በዚህም ከክልል 
እስከ ወረዳ የሚገኙ አመራሮች አርሶ አደሮች በምን መልኩ 
ማሳቸውን እንደተነጠቁ በውል መገንዘብ ቻሉ::  ነገር ግን 
ስለሁኔታው እያንዳንዱን ነገር ጠንቅቀው ቢገነዘቡም ደፍሮ 
እርምጃ የሚወስድ የመንግሥት የሥራ ኃላፊ ግን ማግኘት 
አልተቻለም:: በዚህም ችግሩ 36 ዓመታት መፍትሄ ሳያገኝ 
እስከዛሬ ድረስ መቆየቱን  ያስረዳሉ::   

 በሀገሪቱ እና በክልሉ የወጡ አዋጆችን መሰረት 
በማድረግ የምትክ ቦታ እና የካሳ ክፍያ እንዲሰጡ 
ቢጠይቁም የሚሰማቸው አካል አልተገኘም:: ከዛሬ ነገ 
ችግራቸውን  የሚፈታልን አካል እናገኛለን በሚል  እስካሁን   
ድረስ ጉዳዩን ወደ ፍርድ ቤት እንዳልወሰዱትም ይናገራሉ:: 

በጉዳዩ ተስፋ ያልቆረጡት አርሶ አደሮቹ ከዛሬ ነገ 
መልስ እናገኛለን በማለት ለኢትዮጵያ ሰብዓዊ መብት 
ኮሚሽን እና ዕንባ ጠባቂ ተቋም አቤቱታ  አስገብተው ነበር::  
ሁኔታውን በውል ያጤነው የዕንባ ጠባቂ ተቋም የአርሶ 
አደሮች ችግር የሚመለከተው የፌዴራል ፕራይቤታይዜሽን 
እና የመንግሥት ልማት ድርጅት ተቆጣጣሪ ኤጄንሲ 
በመሆኑ ለአርሶ አደሮች ማረጋገጫ ሰጠ:: ዕንባ ጠባቂ 
ተቋም በሰጠው ማረጋገጫ መሰረትም ኤጄንሲው የአርሶ 
አደሮችን ችግር እንዲፈታ በተደጋጋሚ ጠየቀ:: ይሁን እንጂ  
ኤጀንሲው ስለጉዳዩ ምንም ምላሽ ለመስጠት ፈቃደኛ 
ሳይሆን መቅረቱን  አቶ ሀሰን ይናገራሉ:: 

አሁንም ተስፋ ያልቆረጡት አርሶ አደሮች ችግራቸውን  
ለጠቅላይ ሚኒስትር ቢሮ አሳወቁ :: የጠቅላይ ሚኒስትር 
ቢሮም ጉዳዩን ወደ ክልል እንደመለሰው እና ክልሉም 
ጥያቄአቸውን እንደሚያስተናግድ ተገልጾላቸው ነበር ::  
ወደ ክልላቸው በመጡ ጊዜ ግን ምላሽ የሚሰጣቸው አካል 
ማጣቸውን ይናገራሉ:: 

በመጨረሻ ጉዳዩ እልባት ሳያገኝ በ2011 ዓ.ም የቴፒ ቡና 
ተክል ድርጅት ቦታው ለግሪን ኮፊ መሸጡን የሚናገሩት አቶ 
ሀሰን፤ አሁን ላይ ደግሞ ግሪን ኮፊ ቦታውን ለሌላ ባለሀብት 
መሸጡን ያስረዳሉ:: ነገር ግን አሁን ላይ የገዛውን ባለሀብት 
ማንነት አርሶ አደሮች እንደማያውቁት ይገልጻሉ:: 

አሁን ላይ  ቦታው ክርክር ያለበት ሆኖ ሳለ ለሌላ 
ግለሰብ ለምን ይሸጣል? በሚል  ለክልሉ ርዕሰ መስተዳድር 

በመንግሥት የሥራ ኃላፊዎች መገፋፋት ለችግር የተጋለጡ አርሶ አደሮች 

ጥያቄ አቅርበው እንደነበር የጠቆሙት አቶ ሀሰን፤ 
ጥያቄውን ተከትሎ የክልሉ ርዕሰ መስተዳድርም  ተፈጠረ 
ስለተባለው ችግር የክልሉ መልካም አስተዳደር  አጣርቶ 
እንዲመለስ ደብዳቤ ጻፈ:: የክልሉ መልካም አስተዳደርም 
ከካፊቾ ሻኪቾ  ዞኑ ጋር በመሆን ጉዳዩን ያጣራል ብንልም 
እስካሁን ለአርሶ አደሮቹ ተጨባጭ የሆነ መልስ መስጠት 
አለመቻሉን ይናገራሉ:: 

ከቦታው ላይ የተፈናቀለው የአርሶ አደር  ብዛት 300 
ይሆናል የሚሉት አቶ ሀሰን ፤ ይሁን እንጂ  በተፈናቃይነት  
የተመዘገበው 250 የሚሆነው ሰው ብቻ መሆኑን 
አብራርተዋል::

አሁን ላይ ማህበረሰቡ ተስፋ እየቆረጠ ነው የሚሉት 
አቶ ሀሰን፤ ይህም አካባቢውን ወደ አላስፈላጊ ግጭት 
ሊያስገባው እንደሚችል ጠቁመዋል:: በመሆኑም  ጉዳዩ 
የሚመለከተው የመንግሥት የሥራ ኃላፊዎች ከመገፋፋት 
ወጥተው ለአርሶ አደሩ  ተገቢውን ምላሽ ሊሰጡ እንደሚገባ 
አመላክተዋል:: 

ከሰነድ የተገኙ ማስረጃዎች 
ሰነድ አንድ፡- ይህ የሰነድ ማስረጃ በዋናነት 

የሚዳስሰው የየኪ ወረዳ አርሶ አደሮች ያጋጠማቸው ችግር  
እንዲፈታላቸው  የደቡብ ብሔር ብሔረሰቦች እና ሕዝቦች 
ክልላዊ መንግሥትን በጠየቁ ጊዜ የክልሉ መንግሥት 
ስለጉዳዩ ለማጣራት እንቀስቃሴ ባደረገበት ወቅት  የከፋ 
ዞን ስለጉዳዩ አጣርቶ ምላሽ እንዲሰጥ መጠየቁን ፤ ዞኑም 
የክልሉ መንግሥት ለጠየቀው ተገቢውን መለስ ለመስጠት 
ይችል ዘንድ የየኪ ወረዳን ስለጉዳዩ ምን ታውቃለችሁ 
? ሰነዶች ምን ይላሉ? ሲል  ጠይቆ ባገኘው  ምላሽ ላይ 
ያተኮሩ  ደብዳቤዎች ነው:: 

  የየኪ ወረዳ ወረዳ በቁጥር ቡ2/11198/89 በቀን 
26/8/1989 ለካፊቾ ሸካቾ ዞን በበጻፈው ድብዳቤ 
እንዳመላከተው የካፊቾ ሸካቾ ዞን ስለተፈጠረው 
አለመግባባት በቁጥር 01/1376/252/89 በቀን 17/7/89 
በተጻፈ ደብዳቤ የየኪ ወረዳን  ጠይቆ እንደነበር እና የየኪ 
ወረዳም በደርግ ዘመነ መንግሥት ከጉዳዩ ጋር ተያይዞ 
በኢሰፓ ጽህፈት ቤት የተጻፉ ደብዳቤዎች በመጥቀስ እና 
ዋቢ በማድረግ የሚከተለውን ምላሽ በደብዳቤ መስጠቱን 
ያትታል::ዝግጅት ክፍላችንም የየኪ ወረዳ እንደመነሻት 
የተጠቀማቸውን በኢሰፓ ጽህፈት ቤት የተገኙ የሰነድ 
ማስረጃዎች የተወሰኑ የቃላት ማሻሻያዎችን በማድረግ 
ደብዳቤዎችን እንደወረደ አስቀምጠናል::  

በየኪ ወረዳ በቀድሞ ስማቸው ዳሪሙ፣በቆ ልማት 
፣ ሰላም ሰፈር እና ዳኑ በተባሉ ቀበሌዎች የሚኖሩ አርሶ 
አደሮች የቡና ማሳ ይዞታን የቴፒ ቡና ተክል ፕሮጀክት 
ያለአንዳች ጥያቄ እና  የሚመለከተው አካል እውቅና 
በፈቃዱ በዶዘር ነቃቅሎ ከጣለባቸው በኋላ በገበሬው እና 
በፕሮጀክቱ መካከል ያለመግባባት በመፈጠሩ ሁኔታውን 
ለማርገብ በወቅቱ የየኪ ወረዳ ኢሰፓ የሥራ አስፈጻሚ 
ኮሚቴ በቁጥር ጃ/ዳ5.ፖ1-መመ23-3/42 በቀን 26/01/81 
ለኢሊባቡር ክፍለ ሀገር ኢሰፓ ኮሚቴ ጽህፈት ቤት ጻፈ:: 
በተጻፈው ደብዳቤም እንደተመላከተው የቴፒ ቡና ተክል  
ፕሮጀክት በ04/13/80 በአርሶአደሮች ማሳ ላይ የፈጸመው 
ተግባር ትክክል አለመሆኑን እና ዳግመኛ የዚህን አይነት 
ድርጊት እንዳይፈጸም፤  ለወደመው ንብረት ክፍያ የበላይ 
አካልን ውሳኔ የሚጠይቅ በመሆኑ ውሳኔ ያስተላለፈባቸውን 
ነጥቦች በደብዳቤው በመዘርዘር አስቀምጧል:: 

በደብዳቤው ከተጠቀሱት ነጥቦች መካከል በዋነኝነት 
የቴፒ ቡና ተክል ፕሮጀክት  በጥናት በቀረበው መረጃ 
መሰረት የፈጸመው ክፍያ ለአንድ ዓመት የምርት ግምት 
እንጂ ለዘላለሙ እንዳልሆነ እና አጠቃላይ ግምቱን 
በተመለከተ በአመራር አሰጣጥ በኩል ፕሮጀክቱን ለማዘዝ 
የክልሉ ስልጣን ስላልሆነ በሚኒስቴር ደረጃ ታይቶ ተገቢው 
ክፍያ መፈጸም እንዳለበት ተጠቁሟል:: 

ሌላው በኢሰፓ ሥራ አስፈጻሚ ደብዳቤ የተመላከተው 
ደግሞ ለአቅመ ደካማ አርሶ አደሮች የመኖሪያ ቤት ሰርቶ 
የመስጠት ፣ የቡና ችግኝ መስጠት እና በአርሶ አደሮች 
ለሚያደርጉት ቡና ተከላ የቴፒ ቡና ፕሮጀክት የዶዘር 
እርዳታ   ትብብር ማድረግ ይልና በመጨረሻም የቴፒ የቡና 
ፕሮጀክት አርሶ አደሮችን የቡና ማሳ ከተረከበ በኋላ ከአንድ 
ዓመት የምርት ክፍያ ውጪ የፈጸመው ክፍያ እንደሌለ ፣ 
የግምት ክፍያም ቢሆን የበላይ አካል ለኮሚቴው የጥናት 
መረጃ በመነሳት ውሳኔ ሳይሰጥበት በጎን የተፈጸመ ነው 
የሚል ነው:: 

ከኢሰፓ ደብዳቤዎች በመነሳት ለሸካ ዞን መረጃ የሰጠው  
የየኪ ወረዳ ለምክር ቤት እንደጠቆመው፤በወረዳቸው 
ከጉዳዩ ጋር የሚገናኙ በኢሰፓ ጽህፈት ቤት የተደራጁ 

ሰነዶች   መኖራቸውን ገልጾ፤ ነገር ግን አሁንም ጉዳዩ 
በበላይ አካል መታየት ስላለበት የበላይ አካል ጉዳዩን 
ተመልቶ ውሳኔ እንዲሰጥበት በማመላከት በርካታ አባሪ 
የሰነድ ማስረጃዎችን   ለሸካ ዞን መላካቸው ተመላክቷል::

ይህን ተከትሎ የሸካ ዞን ከወረዳ ያገኘውን  ሰነድ 
ለክልል ላከ:: ይሁን እና የክልሉ መንግሥት ውሳኔ ከመወሰን 
ይልቅ ጉዳዩ የክልል መንግሥት ስልጣን አይደለም በሚል 
ለአርሶ አደሮች ጥያቄ ምላሽ ሳይሰጥ ቀረ::  

ሰነድ ሁለት፡- የሸካ ዞን በቁጥር አስ/01-03-7/80 በቀን 
24/12/85 ለበደቡብ ብሔር ፣ብሔረሰቦች እና ሕዝቦች 
ክልላዊ መንግሥት በጻፈው ድብዳቤ እንዳመላከተው፤ 
በየኪ ወረዳ ጻኑ፣ዳርሙ፣በቆ ሰላም ቀበሌዎች ውስጥ 
የሚገኙ አርሶ አደሮች የተፈጸመባቸውን ግፍ በተደጋጋሚ 
ለወረዳ ፣ለዞን እና ለክልሉ እንዲሁም ለፌዴራል 
መንግሥት የልማት ድርጅት ኤጀንሲ ቢያመለክቱም 
ከክልሉ መንግሥት እና ከኤጄንሲው ይህ ነው የሚል  
ምላሽ ባለማግኘታቸው  በአርሶ አደሮች ላይ ከፍተኛ 

ችግር ተፈጥሯል::  ጉዳዩም በዞኑ ትልቅ የመልካም 
አስተዳደር ችግር መሆኑ ታውቆ የክልሉ መንግሥት ጉዳዩ 
ከሚመለከታቸው አካላት ጋር በመሆን ለአርሶአደሮች 
ጥያቄ  ምላሽ የሚሰጥብት ሁኔታ እንዲመቻች የሚል ነው:: 

ሰነድ ሶስት፡- የበደቡብ ብሔር ፣ብሔረሰቦች እና 
ሕዝቦች ክልላዊ መንግሥት ለፌዴራል የመንግሥት 
ልማት ድርጅቶች ፕራይቬታዜሽን ኤጄንሲ በቁጥር 
ደአ/ርመ237/590 በቀን 2/12/99 በጻፈው ድብዳቤ 
እንደተጠቀሰው በደቡብ ክልል ሼካ ዞን የኪ ወረዳ ነዋሪ 
የሆኑ 180 አርሶ አደሮች ይዞታ( የአትክልት እና ቤት 
ንብረት) በቴፒ ቡና ተክል ልማት ፕሮጀክት በ1980 ዓ.ም 
የወደመባቸው ስለሆነ አርሶ አደሮቹ በከፍተኛ ችግር ላይ 
ይገኛሉ::  

ስለሆነም ንብረታቸው ለወደመባቸው አርሶ አደሮች 
ምንም አይነት ካሳ ስላልተሰጣቸው ጉዳዩ የሚመለከተው 
ፌዴራል የመንግሥት ልማት ድርጅቶች ፕራይቬታዜሽን 
ኤጄንሲ ችግሩን ተመልክቶ አፋጠኝ ምላሽ እንዲሰጣቸው 

ፍረዱኝ

ከዚህ ቀደም በቁጥር ደኢ/መ2/53/259 በቀን 30/10/89 
በተጻፈ ደብዳቤ የጠየቅን ቢሆንም ኤጄንሲው ግን ምን 
አይንት ምላሽ ባለመስጠቱ ችግሩ እንዲፈታ በድጋሚ 
በተጻፈ ደብዳቤ መሆኑን የሚያመላክት ነው ::  

ሰነድ አራት፡- በቁጥር ዕንባ/ዘ2-ኢሀ/21/1 በቀን 
01/05/2000 ዓ.ም የተጻፈ ደብዳቤ እንደሚጠቁመው፤ 
የፌዴራል እንባ ጠባቂ ተቋም በተለያዩ ጊዜያት 
ለኢትዮጵያ ፌዴራላዊ ዴሞክራሲያዊ ሪፐብሊክ 
የፕራይቬታይዜሽን እና የመንግሥት ልማት ድርጅት 
ተቆጣጣሪ ኤጀንሲ  በርካታ ድብዳቤዎችን መጻፉን 
፤ይሁን እንጂ  የፕራይቬታይዜሽን እና የመንግሥት 
ልማት ድርጅት ተቆጣጣሪ ኤጀንሲ  ምንም አይነት ምላሽ 
ባለመስጠቱ የፌዴራል እንባ ጠባቂ ተቋም  በአዋጅ 
የተሰጠውን ስልጣን ጠቅሶ በኤጀንሲው ላይ ህጋዊ 
እርምጃ እንደሚወስድበት ያመላከተበት ነው:: 

ሰነድ አምስት፡- ይህ ሰነድ ሁለት ደብዳቤዎችን 
የያዘ ነው:: አንደኛው የሸካ ዞን በቁጥር የወ/ሀ2/93/99 
በቀን 26/11/ 1999 ለደቡብ ክልል የተጻፈው ነው:: በዚህ 
ደብዳቤ እንደተመላከተው፤ የሸካ ዞን የደቡብ ክልልን  
የ180 ገበሬዎች ይዞታና የካሳ ግምት ምን ደረሰ ሲል 
የጠየቀበት ሲሆን ሌላኛው ደብዳቤ ደግሞ የደቡብ ብሔር 
፣ብሔረሰቦች እና ሕዝቦች ክልላዊ መንግስት  ለሸካ ዞን 
ደኢ02/መ92/1585/9 በቀን 23/7/95 ያጻፈው ነው::

 በዚህ ደብዳቤ  በሸካ ዞን በየኪ የሚኖሩ  180 
የሚሆኑ አርሶ አደሮች በቴፒ ቡና ተክል ድርጅት 10 
ጋሸ ማሳ መነጠቃቸውን እና ለተወሰደባቸው መሬት 
ምን አይነት ካሳ እንዳልተከፈላቸው ጠቅሶ፤ይሁን እንጂ 
የክልሉ መንግሥት ለአርሶ አደሮች ካሳ የመስጠትም 
ሆነ የማሰጠት   ስልጣን እንደሌለው ፣ ይህ ስልጣን 
የፕራቬታይዜሸን እና የመንግሥት ልማት ድርጅቶች 
ተቆጣጠሪ ኤጄንሲ ስለመሆኑ የጠቆመበት ነው:: 

የጋዜጠኞች ትዝብት 
ከላይ ማየት እንደተቻለው /ከጽሁፉ/ ከላይ እስከ 

ታች ያሉ የመንግሥት የሥራ ኃላፊዎች (ከጠቅላይ 
ሚኒስትር ጽህፈት ቤት እስከ ወረዳ አስተዳደር)  ተፈጠረ 
በተባለው ችግር ላይ አንድ አይነት አረዳድ እንዳላቸው፤ 
በዚህም በአርሶ አደሮች ላይ ከፍተኛ በደል ስለመፈፀሙ 
የተጠራጠረ የለም ::  

ይሁንና የአርሶ አደሮችን ቅሬታ በመቀበል 
ችግራቸውን ለመፍታ በሚደረገው ሂደት ላይ ግን 
በመንግሥት የሥራ ኃላፊዎች መካከል ከፍተኛ የሆነ 
መገፋፋት እንዳለ እና ኃላፊነት ወስዶ የተበዳይ ዜጎችን  
ችግር ከመፍታት አኳያ ከፍተኛ ውስንነት ስለመኖሩ 
ከሰዎች እና ከሰነድ ያገኘናቸው ማስረጃዎች ያሳያሉ::  

 ወድ አንባቢያን በቀጣይ በሚኖረን ክፍል፤ ከክልል 
እስከ ወረዳ ያሉ የመንግሥት የሥራ ኃላፊዎችን ምላሽ 
ይዘን የምንቀርብ ይሆናል! እስከዚያው መልካም ጊዜ 
እንዲሆንላችሁ ተመኘን! ቸር እንሰንብት ::   

በመንግሥት የሥራ ኃላፊዎች መገፋፋት ለችግር...

ንግድና ግብይት 
ፍሬሕይወት አወቀ

አረንጓዴ ወርቅ የተባለው ቡና የኢትዮጵያውያን 
አንጡራ ሀብት ነው:: በመሆኑም የቡናውን ዘርፍ 
የሚመራው የኢትዮጵያ ቡናና ሻይ ባለስልጣን 

ሀብቱን ጥቅም ላይ ለማዋል እንዲሁም ሀገር ከዘርፉ 
ተገቢውን ጥቅም እንድታገኝ የተለያዩ ጥረቶችን እያደረገ 
ይገኛል:: በዚህም አበረታች የሆኑ ለውጦች ተመዝግበዋል:: 
ለአብነትም ከቅርብ ዓመታት ወዲህ ሀገሪቷ በቢሊዮን 
የሚቆጠሩ ዶላሮችን ከዘርፉ ማግኘት ችላለች:: ለዚህ 
ውጤትም ባለስልጣኑ ምርትና ምርታማነትን በማሳደግ፣ 
የምርት ጥራትን በማስጠበቅና የኢትዮጵያ ቡናን ወደ 
ውጭ ገበያ በመላክ የተሻለ ገቢን ለሀገር ለማምጣት 
ከሚያከውናቸው ዋና ዋና ተግባራት መካከል የሚጠቀሱ 
ናቸው:: 

ባለስልጣኑ እነዚህን ሥራዎች ከመሥራት ጎን 
ለጎን የኢትዮጵያን ቡና በዓለም ለማስተዋወቅ የተለያዩ 
ጥረቶችን ያደርጋል:: ከሰሞኑም የመጀመሪያው የአፍሪካ 
ቡና ሳምንት እና 20ኛው የአፍሪካ ባለልዩ ጣዕም የቡናዎች 
ማህበር ጉባኤና ኤግዚቢሽን በአዲስ አበባ ሚሊኒየም 
አዳራሽ ተካሂዷል:: ጉባኤውና ኤግዚቢሽኑን በጋራ 
በመሆን ያዘጋጁት የኢትዮጵያ ቡናና ሻይ ባለስልጣን፣ 
የአፍሪካ ባለልዩ ጣዕም ቡናዎች ማህበር /AFCA/ 
እንዲሁም ኢንተር አፍሪካ ኮፊ ኦርጋናይዜሽን /IACO/ 
ናቸው።

ለአራት ቀናት በተካሄደው ጉባዔ እና ኤግዚቢሽን 
ዓለም አቀፍ ቡና ገዥዎች፣ ቡና የሚቆሉ፣ ቡና አምራቾች፣ 
አልሚዎች፣ ላኪዎች፣ የዘርፉ ባለሙያዎች፣ የክልልና 
የፌዴራል መ/ቤቶች የሥራ ኃላፊዎች፣ የምርምር ተቋማት 
እንዲሁም ጉዳዩ የሚመለከታቸው ከ1000 የሚልቁ 
እንግዶች ተሳትፈዋል:: 

መድረኩ ቡና አምራቹንና ቡናን በጥሬው እንዲሁም 
እሴት ጨምረው ከሚልኩ ላኪዎችና ዓለም አቀፍ ቡና ገዢ 
የሆኑ ሀገራትን በአንድ ያገናኘ መድረክ ነው:: በመድረኩ 
በርካታ ሁነቶች ተከናውነዋል:: ከእነዚህም መካከል 
ቡና አምራችና ቡና ላኪ ድርጅቶች ምርቶቻቸውን 
አቅርበዋል:: ለዕይታ የቀረቡት የተለያዩ የቡና አይነቶችም 
በተለያዩ የሀገር ውስጥና የውጭ እንግዶች ተጎብኝተዋል፤ 
ተቀምሰዋል:: በዘርፉ የሚስተዋሉ ችግሮችን በመለየት 
እንዲሁም የቡናውን ዘርፍ ከፍ ወዳለ ደረጃ ሊያሳድጉ 
የሚችሉ የፓናል ውይይቶችም እንዲሁ ከተከናወኑ 
ሁነቶች መካከል ተጠቃሽ ናቸው::

አቶ ግዛት ወርቁ የኢትዮጵያ ቡና ማህበር ዋና ሥራ 
አስኪያጅና የአፍሪካ ፋይን ኮፊ አሶሴሽን የኢትዮጵያ 
ቻፕተር ቼር ማን ናቸው:: 20ኛው የአፍሪካ ፋይን ኮፊ 
አሶሴሽን ኤግዚቢሽንና ኮንፈረንስ የተዘጋጀው የኢትዮጵያ 
ቡናና ሻይ ባለስልጣንን ጨምሮ የተለያዩ የመንግሥት 
አካላት ከግሉ ዘርፍ ጋር በትብብር እንደሆነ ያስረዳሉ:: 
የኤግዚቢሽንና ኮንፈረንሱ ዓላማም የኢትዮጵያ ቡናን 
ለዓለም ማስተዋወቅ እንደሆነ ነው ያመላከቱት::

እሳቸው እንዳሉት፤ በኤግዚቢሽንና ኮንፈረንሱ ቡና 
ሻጩና ቡና ገዢው የሚገናኝበት መድረክ እንደመሆኑ 
120 የሚደርሱ በቡና ሥራ የተሰማሩ ድርጅቶች በአዲስ 
አበባ ሚሊኒየም አዳራሽ ቦታ ተከራይተው እራሳቸውን 
አስተዋውቀዋል:: ከ900 ሰው በላይ ደግሞ ከተለያዩ 
የዓለም አገራት ከአውሮፓ፣ ከአሜሪካ፣ ከኤዢያና 
ከአፍሪካ አገራት ወደ ኢትዮጵያ ተሰባስበዋል:: 
ኤግዚቢሽንና ኮንፈረንሱ ቡና ሻጭና ገዢን ከማገናኘት 
ባለፈ የቡናውን ሽያጭና ግዢ የሚያበረታቱ መረጃዎች 
ተላልፈዋል:: ስለ ቡና የቀረቡት መረጃዎችም በፓናል 
ውይይቶችና በጥናታዊ ጽሁፎች የቀረቡ ናቸው:: 

አገሪቷ ከምታገኘው የውጭ ምንዛሪ አንድ ሶስተኛውን 
የሚሸፍነው ቡና መሆኑን የገለጹት አቶ ግዛት፤ የመድረኩ 
ዋና ዓላማ የኢትዮጵያን ቡና በዓለም ለሚገኙ ቡና ገዢዎች 
ማስተዋወቅ እንደሆነ ያስረዳሉ:: ከመላው ዓለም ለመጡ 
ቡና ገዢዎች የኢትዮጵያንም ሆነ ከሌሎች አፍሪካ አገራት 
የመጡ ቡና አምራቾችን ቡና ማስተዋወቅ፣ መሸጥና 
ገዢዎችም ስለ ቡና አውቀውና ተረድተው መግዛት 
እንዲችሉ ማድረግ ነው:: 

ማንኛውም ሽያጭ የአንድ ቀን ሥራ ካለመሆኑ 
ጋር ተያይዞ ቀጣይነት ያለው የገበያ ትስስር በመፍጠር 
አዳዲስ ቡና ገዢዎችን ማግኘት እንደሚቻል አንስተዋል:: 
እንደዚህ አይነት ኤግዚቢሽኖች ቡና ለመግዛትም ሆነ 
ለመሸጥ የተመቹ በመሆናቸው ነባር ገዥና ሻጮች እንዳሉ 
ሆነው አዳዲስ ገዢዎች ከአዳዲስ ሻጮች ጋር ተገናኝተው 

ግብይት መፈጸም እንደቻሉና ቀጣይነት ያለው ትስስር 
መፍጠር እንደቻሉ ነው ያመላከቱት:: 

የኢትዮጵያ ቡና ማህበር ዋና ሥራው የኢትዮጵያን 
ቡና ለዓለም ማስተዋወቅ እንደሆነ ያነሱት አቶ ግዛት፤ 
ከዚህ ባለፈም የማስተማርና ለአባላት መረጃ የመስጠት 
ሥራ ይሠራል በማለት አስረድተዋል:: በተለይም 
የኢትዮጵያን ቡና በማስተዋወቅ ረገድ እየተሠራ ያለው 
ሥራ የተሻለ ውጤት እያስመዘገበ መሆኑን ሲገልጹ፤ 
ከቅርብ ዓመታት ወዲህ የኢትዮጵያ ቡና ሽያጭ ወደ 
ቢሊዮን ዶላሮች ከፍ ብሏል ነው ያሉት:: ይህ ማለት አሁን 
አገሪቱ ካለችበት ነባራዊ ሁኔታ አንጻር የተሻለ እንቅስቃሴ 
እያሳየ መሆኑን የጠቀሱት አቶ ግዛት፤ በዘርፉ እየታየ 
ያለው ለውጥ እንደዚህ አይነት የማስተዋወቅ ሥራዎችና 
ኤግዚቢሽኖች እንዲሁም ኮንፈረንሶች ያመጡት ውጤት 
እንደሆነ ነው የሚያምኑት::

የቡና ዘርፍ ትልቅ ዘርፍ መሆኑን ጠቅሰው በዕውቀት 
መመራት እንዳለበት ሲያነሱ፤ በተለይም ዘርፉን ለመምራት 
የሚያስችሉ ፖሊሲዎችና ህጎች እንዲሁም ማበረታቻዎች 
ሲወጡ ኤክስፖርቱንና እርሻውን ሊያግዙና ገበሬው 
ሊጠቀምባቸው የሚችሉ መሆን እንዳለባቸው ያስረዳሉ:: 
በተለይም ለግብይቱ ቀልጣፋነት በክልሎችና በፌዴራል 
መካከል ያለው ግንኙነት ጤናማ፣ ነጻና ግልጽ መሆን 
እንዳለበትና ተገቢ እንደሆነ ያምናሉ:: በዚህም ቡና 
በቀላሉ ወደ ውጭ ገበያ ወጥቶ መሸጥ እንዳለበትና ይህም 
ለሀገሪቱ ጥቅም የላቀ ድርሻ ማበርከት የሚችል በመሆኑ 
ቀጣይነት ያለው ሥራ ሊሠራ 
ይገባል ብለዋል::

በቡናና ሻይ ባለስልጣን የገበያ 
ልማትና ቁጥጥር ዘርፍ ምክትል 
ዋና ዳይሬክተር አቶ ሻፊ ዑመር፤ 
የአፍሪካ ቡና ሳምንት በሚል 
መሪ ሃሳብ የተካሄደው ሁነት 
የቡና መገኛ በሆነችው ኢትዮጵያ 
ላይ መካሄዱ ትልቅ ጠቀሜታ 
ያለው መሆኑን ጠቅሰው፤ 
የኢትዮጵያ ቡናና ሻይ ባለስልጣን 
ከሚያከናውናቸው ተግባራት 
መካከልም አንዱና ቡናን 
የሚያስተዋውቅበት መንገድ 
እንደሆነ ገልጸዋል:: ባለስልጣኑ 
ከሚሰራቸው ሥራዎች መካከል 
ምርትና ምርታማነትን ማሳደግ፣ 
የምርት ጥራትን ማስጠበቅና 
ቡናውን ወደ ውጭ ገበያ በመላክ 
የውጭ ምንዛሪ ማስገኘት በዋናነት 
ከሚጠቀሱ ተግባራት መካከል 
ናቸው:: 

እነዚህን ተገባራት ከማከናወን አንጻር ሁነቱ በተለይም 
የኢትዮጵያ ቡናን ለማስተዋወቅና ወደ ውጭ ገበያ ለመላክ 
ከፍተኛ ጠቀሜታ ያለው መሆኑን ሲያስረዱ፤ ገበያውን 
በሚመለከት ባለስልጣኑ ነባር ገበያ ውስጥ የመቆየትና 
አዳዲስ ገበያዎችን የማፈላለግ  ስትራቴጂ ነድፎ እየሠራ 
ነው:: ስለዚህ በርካታ አፍሪካ አገራትና ሌሎች ቡና ገዢ 
አገራት ሁነቱ ላይ የተገኙ በመሆናቸው የኢትጵያ ቡናን 
ለማስተዋወቅና ለመሸጥ ትልቅ ዕድል ተፈጥሯል:: በቡና 
ሳምንት ሁነት ላይ በሀገሪቱ የተለያዩ አካባቢዎች የሚገኙ 
የቡና አይነቶችን ማቅረብ ተችሏል:: በተለያዩ አካባቢዎች 
የሚገኙ የቡና አይነቶችን የተለያየ ጣዕም ያላቸው በመሆኑ 
ይህን ማሳየት ተችሏል:: 

የቡና አይነቶችን በጣዕም በጥራትና በአይነት መለየት 
እንዲችሉ የተደረገበት ሁነት ስለመሆኑ ያነሱት አቶ 
ሻፊ፤ በተለይም የኢትዮጵያ ቡና ልዩ የተፈጥሮ ጣዕምና 
ጥራት ያለው ቡና መሆኑን የተረዱበት ሁነት ስለመሆኑም 
ተናግረዋል:: ይህን ዕውነትም በኤግዚቢሽንና ባዛር ቡና 
ላኪዎች ባቀረቡት የቡና አይነት መረዳት ተችሏል:: 
ከዚህም ባለፈ በተለያዩ ቡና አምራች በሆኑ የኢትጵያ 
አካባቢዎች ማለትም ሀዋሳና ጅማ ጉብኝት በማድረግ 
የኢትዮጵያ ቡና እንዴት እየተመረተ ነው፤ አርሶ አደሩ 
ቡናን እንዴት እያመረተ ነው፤ ቡናውስ ምን ይመስላል፤ 
በተለይም ጫካ ቡና ምን ይመስላል በምን ደረጃ ላይ 
ይገኛል የሚሉትንና የመሳሰሉትን ጥያቄዎች በሚገባ 
መረዳት እንዲችሉና የኢትዮጵያ ቡናን እንዲገዙ ሰፋፊ 
ሥራዎች ተሰርተዋል ነው ያሉት:: 

‹‹አፍሪካ ሀገራት ብዙ ቡና አይጠጡም›› ያሉት 
አቶ ሻፊ፤ አብዛኞቹ አፍሪካ ሀገራት ቡና የሚጠጡ 

የኢትዮጵያን ቡና በማስተዋወቅ ቀጣይነት ያለው የገበያ ትስስር መፍጠር 
አለመሆናቸውን አንስተው ይሁን እንጂ፤ ካለፉት አራት 
ዓመታት ወዲህ ወደ ኢትዮጵያ በመምጣት የኢትዮጵያ 
ቡና የመጠጣት ባህል ምን ይመስላል በሚል ልምድ 
የወሰዱ መሆናቸውን ጠቅሰዋል:: በተለይም በአሁን 
ወቅት በተለያዩ አፍሪካ አገራት ቡና እየተለመደ መጥቷል 
ያሉት አቶ ሻፊ፤ አሁን ላይ የተቆላ ቡና ተፈጭቶ ወደ 
አፍሪካ ሀገራት የመላክ እንቅስቃሴ የተጀመረ መሆኑን 
አስረድተዋል:: 

እሳቸው እንዳሉት፤ ከዚህ ቀደም ወደ ሞሮኮ 
አልጄሪያና ሌሎች ሀገራትም ይላኩ የነበረ ሲሆን፤ 
አሁንም በተለይም ተቆልቶ የተፈጨ ቡናን በስፋት ወደ 
አፍሪካ አገራት ለመላክ እየተሠራ ነው:: ለዚህም የተለያዩ 
ኤግዚቢሽንና ባዛሮች አስፈላጊ እንደሆኑ ነው ያስረዱት:: 
ይህን መሰል ኤግዚቢሽንና ሁነት የአገሪቱን ቡና 
ለማስተዋወቅና ለመሸጥ ትልቅ ዕድል እንደመሆኑ  ይህንኑ 
ዕድል በመጠቀም ወደፊት የኢትዮጵያ ቡናን በዓለም 
ገበያ የማስተዋወቅና በስፋት የመሸጥ ሥራ ተጠናክሮ 
የሚቀጥል መሆኑንም አመላክተዋል::

ገበያ ማለት በሰዎች አስተሳሰብ ውስጥ የሚፈጠረው 
ስሜት እንደሆነ ያነሱት አቶ ሻፊ፤ በሁነቱ የተሳተፉ የውጭ 
ገዢዎች የኢትዮጵያ ቡናን የማወቅና የመረዳት አጋጣሚን 
ፈጥሮላቸዋል:: በዚህም የኢትዮጵያ ቡና ከሌሎች ሀገራት 
ቡና የተለየ መሆኑን እና በተለየ መንገድ የሚመረት 
እንደሆነ እንዲሁም የተለየ ጣዕም ያለው መሆኑን መረዳት 
ችለዋል:: ለዚህ ውጤትም በርካታ ሥራዎች ተሰርተዋል:: 
እያንዳንዱ ቡና ላኪ ሁነቱ በተዘጋጀበት ሚሊኒየም አዳራሽ 
በመገኘት ቦታ ተከራይቶ ቡናውን አስተዋውቋል:: የገበያ 
ትስስርም መፍጠር ችሏል:: ከቡና ላኪዎች በተጨማሪም 
ዩኒየኖች፣ ማህበራትና አርሶ አደሮች በተገኙበት 
የኢትዮጵያ ቡና መተዋወቅና መሸጥ ችሏል:: 

የኢትዮጵያ ቡናና ሻይ ባለስልጣና በቡና ግብይቱ 
ከሚሊዮን ወደ ቢሊዮን መግባቱን ያነሱት አቶ ሻፊ፤ 
ካቻምና አንድ ነጥብ አራት ሁለት አራት ቢሊዮን ዶላር 
መገኘቱንና ባለፈው ዓመትም ከአንድ ነጥብ ሶስት አንድ 
ቢሊዮን ዶላር በላይ መገኘቱን አስታውሰው፤ በተያዘው 
በጀት ዓመት ደግሞ አንድ ነጥብ ሰባት አምስት ቢሊዮን 
ዶላር ለማግኘት ታቅዶ እየተሠራ መሆኑን ገልጸዋል:: 
በስድስት ወራት አፈጻጸምም የተሻለ ገቢ ማግኘት የተቻለ 
ሲሆን፤ ይህን ዕቅድ ለማሳካትም ነባር ገበያ ውስጥ 
መቆየትና አዳዲስ ገበያዎች ውስጥ ለመግባት የሚደረገው 
ጥረት ተጠናክሮ የሚቀጥል እንደሆነና ኤግዚቢሽንና 
ባዛሩም ለዚህ ትልቅ ዕድል መሆኑን ተናግረዋል:: 

የኢትዮጵያ ቡና በዓለም ገበያ በተለይም አውሮፓ 
ሀገራት እና አሜሪካ ላይ ሰፊ ድርሻ የነበረውና የቆየ 
መሆኑን የጠቀሱት አቶ ሻፊ፤ በአሁን ወቅት ከአዳዲስ 
ገበያዎች መካከል ወደ ኤዥያን ገበያዎች ማለትም ቻይና፣ 
ታይዋን፣ ኮሪያና አውስትራሊያ የመሳሰሉት ሀገራት ላይ 
በስፋት እየገባ ነው ብለዋል::

የአፍሪካ የቡና ሳምንት ጉባኤና ኤግዚቢሽን በዘርፉ 
ያሉ ተዋንያኖችን ቅንጅት ለማጠናከር ከፍተኛ ሚና 
እንዳለው የጠቀሱት የኢትዮጵያ ቡናና ሻይ ባለስልጣን 
ዋና ዳይሬክተር ክቡር ዶክተር አዱኛ ደበላ በበኩላቸው፤ 
ባለስልጣኑ የቡና ምርትና ምርታማነት እንዲጨምር 
እንዲሁም ቡናን በጥራት ለማምረትና የተሻለ ገበያ 
እንዲያገኝ ብርቱ  ጥረት እየተደረገ መሆኑን ገልጸው 
በተለይም ከአርሶ አደሩና በዘርፉ ካሉ ተዋንያኖች ጋር 
በቅንጅት እየተሰራ መሆኑን ሲያስረዱ፤

በተለይም ይህን መሰል አህጉራዊ ሁነት በኢትዮጵያ 
መካሄዱ ኢትዮጵያ በመስኩ ያላትን አቅም ለማስተዋወቅ 
ትልቅ ዕድል የሚፈጥር መሆኑን በመጥቀስ ነው:: ከዚህም 
በላይ በአፍሪካ የቡና ኢንዱስትሪ ውስጥ ያሉ ተዋንያኖችን 
የበለጠ የሚያቀራርብ የልምድ ልውውጥ መድረክ 
መሆኑን ተናግረው ፤ከዚህ አንጻር አብዛኛው የኢትዮጵያ 
ህዝብ የሚተዳደርበት ቡና በዕውቀት ለመምራት በርካታ 
ሥራዎች ይቀራሉ ብለዋል::

የግብርና ሚኒስቴር ሚኒስትር ዶክተር ግርማ 
አመንቴ በበኩላቸው፤ በአፍሪካ የቡና ኢንዱስትሪ ተስፋ 
ሰጪ ውጤቶች ቢኖሩም አሁንም አንዳንድ ችግሮች 
መስተዋላቸውን ሲገልጹ፤ የተለያዩ የቡና በሽታዎች፣ 
የዝናብ እጥረት፣ የዓለም የቡና ገበያ በየጊዜው መለዋወጥ 
ተጠቃሽ መሆናቸውን አስረድተው እነዚህን ችግሮች 
በጋራ ለማለፍ በትብብር መስራት እንደሚገባም አጽንኦት 
ሰጥተዋል። ኢትዮጵያም በአፍሪካ በቡናው ኢንዱስትሪ 
መስክ የሚገጥሙ ችግሮችን በትብብር ለማስወገድ 
በሚደረገው አህጉራዊ ጥረት የድርሻዋን ለመወጣት 
ዝግጁ መሆኗን ተናግረዋል።

ኢትዮጵያም በአፍሪካ በቡናው 
ኢንዱስትሪ መስክ የሚገጥሙ 

ችግሮችን በትብብር ለማስወገድ 
በሚደረገው አህጉራዊ ጥረት 

የድርሻዋን ለመወጣት ዝግጁ ናት



ዋለልኝ አየለ

ኢትዮጵያ ውስጥ ፓስፖርት ማግኘት ሰባቱን 
አህጉራት አዳርሶ እንደመምጣት እየታየ ነው:: ለመሄድ 
የታሰበበት ሀገር ከመሄድ ይልቅ ፓስፖርቱን ማግኘት 
የበለጠ ፈተና እየሆነ ነው:: ሲቀጥል ፓስፖርት 
የሚያስፈልገው፤ የግድ ለዓለም አቀፍ ጉዞ ብቻ 
አይደለም:: ማንም ሰው ፓስፖርት ቢኖረው ጥሩ ነበር፤ 
ዳሩ ግን እንኳን ማንም ሰው ሊኖረው የሆነ ዕድል ተገኝቶ 
ለመሄድ እንኳን ፓስፖርት ማግኘት አዳጋች እየሆነ ነው:: 
አዲስ ማግኘትም ሆነ የነበረውን ማሳደስ ማሰቡ በራሱ 
ያደክማል:: 

ዶቼ ቬለ ባለፈው ኅዳር ወር በዚሁ ጉዳይ ላይ 
ዘርዘር ያለ ሐተታ ሠርቶ ነበር:: ባለጉዳዮች ለጣቢያው 
እንደተናገሩት፤ ሌሊት ዘጠኝ ሰዓት ተነስተው ጥቁር 
አንበሳ ሆስፒታል ወደሚገኘው የኢሚግሬሽን አገልግሎት 
ይሄዳሉ:: ይህም ሆኖ ከአንድ ሳምንት በላይ ይመላለሳሉ:: 
በአገልግሎት ማግኛ ቦታው ከፍተኛ የሆነ ወከባ እና 
ግርግር አለ:: የትኛው ጉዳይ የት ጋ እንደሆነ አይታወቅም:: 
በተለይም ለመጀመሪያ ጊዜ የሚሄዱ ሰዎች ከግማሽ 
በላይ የሚሆነውን ሰዓት የሚያባክኑት በተቋሙ ውስጥ 
የሚፈልጉት ጉዳይ የሚገኝበትን ቦታ በመፈለግ ነው:: 
እስከዚህ ድረስ የተተራመሰ ነው::

በቅርቡ ችግሩ ሙሉ በሙሉ ተፈቷል የሚል ዜና 
ሲሰራጭ ቆየ:: በተቋሙ ውስጥ ተገቢ ያልሆነ ሥራ ሲሠሩ 
ነበር የተባሉ ሠራተኞችና አመራሮችም ታሰሩ ተባለ:: 
የተመዘገቡ ሰዎች እስከዚህ ቀን ድረስ ሁሉም መውሰድ 
ይችላሉ የሚል አስደሳች ዜና ሲዘዋወር ከረመ:: ዳሩ ግን 
ከዜናነት ያለፈ አስደሳችነት ሊኖረው አልቻለም:: አሁንም 
እነዚያ ውስብስብ አሠራሮች፣ ወከባ እና ግርግሩ ሊጠፉ 
አልቻሉም፤ እንኳን ሊጠፉ የቀነሱ ራሱ አይመስልም:: 

አንድ ሰው አዲስ ለማውጣት ቢፈልግ፤ መጀመሪያ 
በድረ ገጽ ይመዘገባል:: የስድስት ወር ቀጠሮ ይሰጠዋል:: 
በስድስተኛው ወር በተሰጠው ቀንና ሰዓት የኢሚግሬሽን 

ዓለም አቀፍ

መዝናኛ

ማረፊያ/ትዝብት

በጋዜጣው ሪፖርተር

በብሪታኒያ የተመዘገበች ግዙፍ የጭነት መርከብ 
ከየመን ሁቲ አማጺያን በተተኮሰ ሚሳኤል ከባድ ጉዳት 
ማድረሳቸውን ቢቢሲ ዘግቧል። 

የደኅንነት ተቋማት እንዳሉት መርከቧ በሚሳኤል 
የተመታችው በኤደን ባሕረ ሰላጤ ላይ ወደ ባብ ኤል 
ማንደን ሰርጥ እየተጠጋች ሳለ ነው።

የሁቲ ታጣቂዎች ወታደራዊ ቃል አቀባይ እንዳለው 
መርከቧ “እጅግ አውዳሚ የሆነ ጉዳት” ስለደረሰባት 
የመስመጥ አደጋ ተጋርጦባታል።

የዩናይትድ ኪንግደም የባሕር ትራንስፖርት 
ባለሥልጣናት እንዳረጋገጡት መርከቧ ላይ ከባድ ፍንዳታ 
ከደረሰ በኋላ የመርከቧ ሠራተኞች ከመርከቧ እንዲወርዱ 
ተደርጓል።

ጥቃቱ በኢራን ይደገፋሉ የሚባሉት ሁቲዎች 
እስካሁን ከፈጸሙት ሁሉ ከባድ ጉዳትን ያደረሰ ነው 
ተብሏል። ይህም የሁቲዎችን ጥቃት ለማስቆም ጥረት 
እያደረጉ ያሉት ምዕራባውያን ስኬታማ ለመሆን ገና ብዙ 
እንደሚቀራቸው አመልካች ነው።

በእስራኤል እና በሐማስ መካከል ጦርነት ከተቀሰቀሰ 
በኋላ ሁቲዎች ለፍልስጤማውያን ያላቸውን ድጋፍ 
ለማሳየት ከኅዳር አጋማሽ ጀምሮ በቀይ ባሕር በኩል 
በሚያቋርጡ የንግድ እና የምዕራባውያን የጦር መርከቦች 
ላይ በሚሳኤል እና በድሮን ጥቃት እያፈጸሙ ይገኛሉ።

ጥቃቱም የዓለም የባሕር ላይ ንግድ 12 በመቶው 
በሚዘዋወርበት በወሳኙ የቀይ ባሕር መስመር የሚያቋርጡ 
የግዙፍ የጭነት መርከብ ኩባንያዎች መስመራቸውን 

አገልግሎት ይሄዳል:: አሻራና ፎቶ ይሰጣል:: ከዚያ በኋላ 
በድጋሚ ይቀጠራል:: እንዲህ እንዲህ እያለ ከአንድ ዓመት 
በላይ ጊዜ ሊወስድበት ይችላል:: 

የጊዜው መርዘም አይደለም ችግሩ:: በዚህ ሁሉ 
ውስጥ የተወሳሰበ አሠራር፣ ግርግር እና ወከባ የበዛበት 
መሆኑ ነው:: ከዛሬ አንድ ዓመት በኋላ በዚህ ቀን 
ፓስፖርቱ እጅህ ይገባል ቢባል ቢያንስ የተሻለ ነበር፤ ዳሩ 
ግን መቼ እንደሚያገኝም አያውቀውም:: 

በድረ ገጽ የተመዘገበ ሰው ወሩ፣ ቀኑ እና ሰዓቱ ሁሉ 
ሳይቀር ይነገረዋል:: ችግሩ ግን በተጠቀሰው ወር፣ ቀንና 
ሰዓት ሲሄድ በፍለጋ እና በግርግር ብዛት የተቀመጠው 
የሰዓት ገደብ ሊያልቅ ይችላል:: ከዚያ በኋላ ሰዓትህን 
አሳልፈሃል፣ ቀንህን አሳልፈሃል እየተባለ ሌላ መጉላላት 
ይፈጠራል ማለት ነው:: 

እዚህ ላይ ግን አንድ እውነት አለ:: ተገልጋዩም 

ለሠለጠነ አሠራር ምቹ አይደለም:: ቀን እና ሰዓት ተቀምጦ 
ተነግሮት ግርግር መፍጠር የሚፈልግ ብዙ ተገልጋይ 
አለ:: በማይመለከተው ሰዓት ውስጥ ሄዶ በሰዓታቸው 
እየተጠቀሙ ያሉ ሰዎችን አሠራር ያጉላላል:: አንዳንዶቹ 
ደግሞ ለዘመናዊ አሠራር ሩቅ የሆኑ ናቸው:: ችግሩ ግን 
የተማረ የሚባለው ዜጋ የባሰ መሆኑ ነው:: የሚፈልገውን 
አገልግሎት ጠይቆ የሚመለከተው ጋ መሰለፍ ሲገባው 
የእሱ ባልሆነ ሰዓት አገልግሎቱን ካልሰጣችሁኝ ብሎ 
የሚያተራምስ ብዙ ነው:: የአገልግሎት ሰጪ ሠራተኞች 
ጉዳይ የሚመለከተውን እና በራሱ ሰዓት የሚስተናገደውን 
ሰው ከማስተናገድ ይልቅ የራሱ ባልሆነ ሰዓት መረጃ 
የሚጠይቀውን ሰው ለማስተናገድ ይገደዳሉ:: በዚህን 
ጊዜ ይሰላቻሉ፤ በሥራው ላይም ከፍተኛ መጉላላት፣ 
ወካባና ግርግር ይፈጠራል ማለት ነው:: እነዚህ ሁኔታዎች 
ተደማምረው ፓስፖርት የማግኘትን አገልግሎት አሰልቺ 
ያደርጉታል ማለት ነው፤ የተቋሙ ስም በወቀሳ ይነሳል 
ማለት ነው::

አንድ ተቋም ከፍተኛ ወቀሳ ሲበዛበት እርምጃ 
ተወሰደ ይባላል:: ይህን ያህል አመራሮች፣ ይህን ያህል 
ሠራተኞች ታሰሩ፣ ተቀጡ ይባላል:: ችግሩ ካልተቀረፈ ግን 
የጥቂት አመራሮችና ሠራተኞች መታሰር ብቻውን ለውጥ 
አያመጣም:: ጥፋተኛ የሆኑ ሰዎች ላይ እርምጃ መውሰድ 
ተገቢ ነው፣ ተገቢ ብቻ ሳይሆን ግዴታም ነው:: ዳሩ ግን 
አገልግሎቱን ፈጣን፣ ቀልጣፋ እና ግልጽ የሚያደርገው፤ 
እርምጃ መውሰድ ብቻውን ሳይሆን ዳግም ብልሹ አሠራር 
እንዳይሠራ መቆጣጠር ነው:: በሥራ ላይ ያሉትንም 
መከታተል ነው:: የልባቸውን ሠርተው ቢታሰሩ ተቋሙ 
ከጉዳት፣ ሕዝብም ከመጉላላት አይድንም:: 

ብልሹ አሠራሮች ለሙስና በር ይከፍታሉ:: 
እንዲያውም አንዳንድ ጊዜ አሠራሮች አሰልቺ እንዲሆኑ 
የሚደረገው በአቋራጭ ሙስና ለመብላት ነው የሚባል 
ሐሜትም አለ:: ለምሳሌ፤ አንድ ሰው ፓስፖርት በአፋጣኝ 
አስፈለገው እንበል:: በመደበኛው አሠራር ለማግኘት 
ከአንድ ዓመት በላይ ያስፈልጋል:: ዳጎስ ያለ ገንዘብ 

የሚከፍል ግን  በፈለገው ጊዜ ይሰጠዋል ማለት ነው:: 
አሠራሩ ቀልጣፋ ቢሆን ግን በመደበኛው አሠራር ቶሎ 
ያገኛል:: ቶሎ አገኘ ማለት ዳጎስ ያለ ገንዘብ ለመክፈል 
አይገደድም ማለት ነው:: ስለዚህ በተቋሙ ውስጥ ያለ ሌባ 
አመራር ወይም ሠራተኛ መስረቅ አልቻለም ማለት ነው:: 

የፓስፖርትን እንደ ምሳሌ አነሳሁ እንጂ በብዙ 
አገልግሎት ሰጪ ተቋማት ውስጥ ያለው ብልሹ አሠራር 
ተመሳሳይ ነው:: በመደበኛው አገልግሎት በአጭር ጊዜ 
እና በቀላል ዋጋ ሊገኝ የሚገባውን አገልግሎት በአሠራር 
ዝርክርክነት ይጓተታል:: ይህኔ ደንበኛው አገልግሎቱን 
ለማግኘት ሲል ተገቢ ያልሆነ ዋጋ ይከፍላል ማለት ነው:: 
መደበኛውን አሠራር ስለሚያውቀው በአማላጅ በኩል 
መደራደር ይጀምራል ማለት ነው::

ይህ ችግር ግን የኃላፊዎች ወይም ሠራተኞች ብቻ 
አይደለም፤ የዜጋውም አለመሠልጠን ነው:: ሙስናን 
የሚያበረታታ ልማድ ነው ያዳበርነው:: የዛሬን አገልግሎት 
ላግኝ እንጂ እኔ ምን አገባኝ ባይነት በዝቷል:: ሁሉም 
‹‹ለምን?›› ብሎ የሚጠይቅ ቢሆን ኖሮ ይህ ሁሉ መጉላላት 
አይፈጠርም ነበር:: ከወራት በፊት ባስነበብናችሁ አንድ 
ትዝብት ‹‹ኢንጂነር ጌታሁን ሔራሞ›› የተባሉ ባለሙያ፤ 
ብልሹ አሠራር ሲሠራ ያስተዋሉትን አንድ የትራፊክ ፖሊስ 
የት ድረስ ሄደው እንደከሰሱት አይተናል:: ምንም የተለየ 
በደል ደርሶባቸው ሳይሆን አሠራሩ ለሀገር ኋላቀርነት 
ምክንያት መሆኑ ስላስቆጫቸው ነው:: ብዙ ሰው በዚህ 
ልክ ብልሹ አሠራርን የሚያጋልጥና የሚታገል ቢሆን 
ጥቅሙ ለራስ ነበር፤ አገልግሎት ስንፈልግ በተገቢው ጊዜ 
እና ዋጋ እናገኛለን ማለት ነው:: 

ወደ ፓስፖርት ጉዳይ ስንመለስ፤ አሁንም የሚያማርሩ 
ሰዎች እንዳሉ ናቸው:: ብዙ ተጉላልተው ፓስፖርት ያገኙ 
ሰዎች፤ ድግስ ደግሰው የእንኳን ደስ ያላችሁ ፕሮግራም 
ሊያዘጋጁ ምንም አልቀራቸውም:: ዜጋ በመሆን ብቻ ሊገኝ 
የሚገባውን ነገር በልዩ ጥረት፣ በታጋሽነት እና ዕድለኛ 
በመሆን ብቻ የሚገኝ ያስመሰለው አሠራሩ ነው:: ስለዚህ 
ተገልጋዩም አገልጋዩም በሠለጠነ መንገድ ይሥሩ! 

እንዲቀይሩ አስገድዷል።
የሁቲዎችን ጥቃት ለማስቆምም አሜሪካ እና 

ብሪታኒያ በምዕራብ የመን ውስጥ በሁቲዎች በተያዙ 
አካባቢዎች ያሉ ኢላማዎችን በአየር መደብደብ ከጀመሩ 
አንድ ወር ሆኗቸዋል።

የዩናይትድ ኪንግደም የባሕር ትራንስፖርት ንግድ 
አገልግሎት ድርጅት ጥቃቱ የተፈጸመባት መርከብ የየመን 
የቀይ ባሕር ወደብ ከሆነችው ሞቻ 65 ኪሎ ሜትር 
ርቀት ላይ ችግር እንዳጋጠማት የሚያመለክት ሪፖርት 
የተቀበለው እሁድ ምሽት ላይ ነው።

ያለፈው ሰኞ ጠዋት ደግሞ በመርከቧ ላይ 
የተፈጸመውን ጥቃት ተከትሎ ሠራተኞቿ ከመርከቧ 
ላይ ወርደው መሸሻቸውን ወታደራዊ ባለሥልጣናት 
አሳውቀዋል።

የባሕር ላይ ጉዞ ደኅንነት ተቋማት ባወጡት መረጃ 
መሠረት መርከቧ በሁለት ሚሳኤሎች ተመትታ ጉዳት 
ከደረሰባት በኋላ ባለችበት ቦታ ላይ መልሕቋን ጥላ 
ቆማለች።

የዩናይትድ ኪንግደም መንግሥትም ወደ መርከቧ 
ውሃ እየገባ መሆኑን እና ሠራተኞቿ በሙሉ ከመርከቧ 
ወርደው ደኅንነታቸው ወደሚጠበቅ ስፍራ መወሰዳቸውን 
አረጋግጧል።

የሁቲ ወታደራዊ ቃል አቀባይ ያህያ ሳሪ ባወጣው 
መግለጫ፣ የሁቲ ባሕር ኃይል በርካታ ሚሳኤሎችን 
በኤደን ባሕረ ሰላጤ ላይ ስትጓዝ በነበረች የብሪታኒያ 
መርከብ ላይ መተኮሱን አስታውቋል።

ዝርዝር መረጃ ሳይሰጥም “መርከቧ አደገኛ ጉዳት 
ደርሶባት ሙሉ ለሙሉ ለመቆም ተገዳለች። በዚህም ሳቢያ 

ሁቲዎች በቀይ ባሕር አንዲት 
መርከብ ላይ ከባድ ጉዳት አደረሱ

የመስመጥ አደጋ ተጋርጦባታል። የመርከቧ ሠራተኞችም 
ጉዳት ሳይደርስባቸው እንዲወጡ አድርገናል” ብሏል።

በቀይ ባሕር ላይ የሚቀዝፉ ግዙፍ የጭነት መርከቦች 
ከሁቲ ታጣቂዎች በሚሰነዘርባቸው ጥቃት ስጋት ላይ 
ስለወደቁ የጉዞ መስመራቸውን ቀይረው ተጨማሪ 
በርካታ ቀናትን የሚፈጀውን ረጅም የባሕር ላይ ጉዞ 
መስመር እየመረጡ ነው።

በዚህም በቀይ ባሕር በኩል ወደ አውሮፓ የሚጓዙ 
መርከቦች ወደ ታች ወደ ደቡብ አፍሪካ በማቅናት አፍሪካ 
ዞረው ለመጓዝ በመገደዳቸው ወጪያቸው መጨመሩ 
ተነግሯል።

የተባበሩት መንግሥታት ዕውቅና የሚሰጠው ኤደን 
የሚገኘው የየመን መንግሥት ሁቲዎች ክፉ እያሰቡ፤ 
እስያ እና አውሮፓን የሚያገናኘውን የበይነ መረብ ገመድ 

ሊበጥሱት አቅደዋል ይላል።
ይህ የኢንተርኔት ገመድ ከቀይ ባሕር ስር በባሕሩ 

ወለል ላይ የተዘረጋ ነው። የሁቲ አማፂያን አብዛኛውን 
የየመን ክፍል የተቆጣጠሩት እ.አ.አ. በ2014 ነው።

ይህ ማስጠንቀቂያ የመጣው ከሁቲዎች ጋር ግንኙነት 
አለው የሚባል አንድ የቴሌግራም ቻናል ቀይ ባሕር ውስጥ 
የተዘረጉ ገመዶችን የሚያሳይ ካርታ ከለጠፈ በኋላ ነው።

አማፂያኑ እንደሚሉት በባሕር ውስጥ የተዘረጉትን 
ገመዶች የሚያሳይ ካርታ በቀላሉ አግኝተዋል፤ ገመዶቹ 
ደግሞ በባብ አል-ማንዳብ ሰርጥ በኩል ነው የሚያልፉት።

ነገር ግን ይህ 17 በመቶ የሚሆነውን የዓለም 
ኢንተርኔት መስመርን የሚያገናኙ ፋይበር ገመዶች መቶ 
ሜትሮች ወደ ታች ዘልቀው የባሕር ጠለል ላይ ነው 
የሚያገኙት። 

 

 

የፓስፖርት ነገር ዛሬም መጉላላት

ወደ ፓስፖርት ጉዳይ ስንመለስ፤ 
አሁንም የሚያማርሩ ሰዎች እንዳሉ 
ናቸው:: ብዙ ተጉላልተው ፓስፖርት 

ያገኙ ሰዎች፤ ድግስ ደግሰው 
የእንኳን ደስ ያላችሁ ፕሮግራም 
ሊያዘጋጁ ምንም አልቀራቸውም

መርከቧ ከመመታቷ በፊት ዕቃ ጭና ትጓዝ ነበር

ነፃ ሃሳብ
ፖለቲካ እና ልዩ ልዩ 

(ክፍል አንድ)
/በትናንት  እትማችን  በተፈጠረ የቴክኒክ 

ስህተት  የዚህ ጽሑፍ ክፍል ሁለት ተስተናግዷል፤ 
ስለተፈጠረው ስህተት  ይቅርታ እየጠየቅን፤በዛሬው 
እትማችን  የጽሑፉን  የመጀመሪያ ክፍል  እናቀርባ 
ለን /

“የዓድዋ ድል መታሰቢያ ሙዚየም፣ ለድንቅ ታሪካችን 
የሚመጥን ውብ ሥራ!”በሚል ርዕስ ጋዜጠኛ ኤልያስ 
መሠረት በቴሌግራም ገጹ ባጋራው መልዕክት፤ብዙ ጊዜ 
ስለ ኢትዮጵያ ሲፃፍ እና ሲነገር በቅኝ ግዛት ያልተገዛን እና 
ነፃነታችንን ጠብቀን የኖርን ሕዝቦች መሆናችን ጎላ ብሎ 
ይጠቀሳል። ይህን አኩሪ ታሪካችንን ለራሳችን ለማየትም 
ይሁን ለጎብኚዎች ለማሳየት ግን አለ ተብሎ የሚጠራ 
የታሪክ መዘክር አልነበረንም። የዛሬ 6 ዓመት ገደማ 
ለአፍሪካ ኅብረት ስብሰባ ወደ ኢትዮጵያ መጥተው የነበሩ 
ጋዜጠኞች የዓድዋ ድልን የሚያሳይ ነገር እንዳሳያቸው 
ጠይቀውኝ ግራ ቢገባኝ ብሔራዊ ሙዚየም ይዣቸው 
ስሄድ አስታውሳለሁ። በወቅቱ ይህን ትልቅ ታሪክ የሚዘክር 
ሙዝየም ሀገራችን ውስጥ ባለመኖሩ ሲገረሙ ታዝቤ 
ነበር ይለናል።እኔም ለዚህ ክብር የበቃው የዓድዋ ድል 
የተገኘበትን ምስጢር ከበይነ መረብ ቀራርሜ እንዲህ 
ምንጭ ጠቅሼ ላጋራችሁ ወደድሁ።

የጦርነት ታሪክ ፀሐፍት በአንድ ነገር ይስማማሉ። 
አንዲት ሀገር በጦር ሜዳ አሸናፊ የምትሆነው በፍትሐዊ 
ጦርነት ውስጥ ተሳታፊ ከሆነች ብቻ ነው። ጦርነቱ ፍትሐዊ 
ካልሆነ ግን መቼም ቢሆን አሸናፊ አትሆንም። ይህን እሳቤ 
ይዘን ወደ ዓድዋ ጦርነት ገፊ ምክንያቶች ስናመራ ኢትዮጵያ 
በዚያ ዘመን የገባችበት ጦርነት ፍትሃዊ ሆኖ እናገኘዋለን 
ይሉናል ጥበቡ ከበደና ስለአባት ማናዬ የተባሉ ጸሐፍት 
ባስነበቡን ማለፊያ መጣጥፍ።

    እንግሊዝ ምሥራቅ አፍሪካን በተለይም የዓባይ 
ወንዝ ተፋሰስን ሙሉ በሙሉ ለመቆጣጠር ካላት ፍላጎት 
የመነጨ በመሆኑ። በ19ኛው ክፍለ ዘመን በተደረገው 
የቅኝ ግዛት መስፋፋት እንግሊዝ፣ፈረንሳይ ፣ ቤልጂየም እና 
ኢጣሊያ ትልቅ ሚና ተጫውተዋል። በእርግጥ የኢጣሊያ 
አመጣጥ የሀገር ውስጥ ፖለቲካዊ ገና የውህደት ዑደቱን 
ባለማጠናቀቁ ዘግየት ብላ ነው የተቀላቀለችው።

እንግሊዞች እና ግብፆች በሱዳኖች የደረሰባቸውን ከበባ 
ለመቋቋም ከኢትዮጵያዊው ንጉሠ ነገሥት አፄ ዮሐንስ ጋር 
ተፈራረሙ፤ የሒዎቴ ወይም የዓድዋ ስምምነትን። በሱዳን 
ከበባ የተፈፀመባቸው የግብፅ እና የእንግሊዝ ወታደሮች 
በኢትዮጵያ በኩል አድርገው በሰላም መውጣት እንዲችሉ 
ማድረግን ታሳቢ በማድረግ። በዚህ ስምምነት እንግሊዝ 
ለኢትዮጵያ ወደቦችን ክፍት ለማድረግ ተስማምታለች።

ምሥራቅ አካባቢ ግብፅ ተቆጣጥራው የነበረውን 
ወደብም ለቃ ለመውጣት እንዲሁ። እንግሊዝ ግን 
ለኢትዮጵያ የገባችውን ቃል አጥፋ በተቃራኒው ምሥራቅ 
አፍሪካ ውስጥ ተገዳዳሪ ሆና የመጣችባትን ፈረንሳይን 
ለመግታት ኢጣሊያን ጋበዘቻት። ኢጣሊያን በእንግሊዝ 
ግብዣ የምገባባት የወዲያው ምክንያት ፈረንሳይን መግታት 
የሚል ቢሆንም የሮም ቄሳር ኃይላት ግን የራሳቸውን ቀመር 
ስሌት እያሰሉ ነበር። በእንግሊዝ ጋባዥነት ወደ ኢትዮጵያ 
ሰሜናዊ ግዛት የገባችው ኢጣሊያ ከአፄ ምኒልክ ጋር 
በውጫሌ ስምምነት ፈረመች።

ያ ስምምነት ግን በመርዝ የተለወሰ ሀረግ እና 
አንቀጾችን ይዞ ነበር። አንቀፅ 17 የኢጣሊያንኛ ቋንቋ ይዘቱ 
ፍፁም የተለየ ነበር። ኢትዮጵያን በተዘዋዋሪ የኢጣሊያ 
የቅኝ ተገዥ ያደረገ ፍሬ ሀሳብ የያዘ ነበር። ኢትዮጵያ ነገሩን 
ውድቅ አደረገች ። አሁን ሁሉ ነገር ወደ ጦር አውድማ 
እየዞረ ነው። የቄሳር ኃይላት በዚያ ታላቂቱን ሀገር በቅኝ 
ግዛት መዳፋቸው ለማስገባት ከቋመጡ ከራርመዋል። ታላቁ 
አርበኛ ራስ አሉላ አባ ነጋ በዶጋሊ ያደረሰባቸውን ከባድ 

ኪሳራ እና ውርደት ለመበቀል አሰፍስፈው ተሰልፈዋል።
ታላቂቷ አፍሪካዊት ሀገር የምሥራቅ አፍሪቃዋ ኮከብ 

ደግሞ በታላቁ ንጉሠ ነገሥት አፄ ምኒልክ በኩል አዋጭ 
ያለችውን ዝግጅት ለአይቀሬው ጦርነት እያዘጋጀች ነው። 
ሀገራዊ ዝግጅቱ በንጉሠ ነገሥቱ በአፄ ምኒልክ የዘመቻና 
የጦርነት አዋጅ ይጀምራል።የአዋጁ ይዘት የዘመቻ ጥሪን 
ለኢትዮጵያ የተለያዩ አካባቢዎች ነዋሪዎችና ለሹማምንቶች 
ኢትዮጵያ በጠላት ጥርስ ውስጥ መግባቷንና የቅኝ 
ተገዥነት ዕጣፋንታዋ መቃረቡን፣በሕዝቦች የተባበረ ክንድ 
ግን ጠላትን መመከት እና በቅኝ መገዛት እንደማይቻል 
የተገነዘቡት ንጉሠ ነገሥት ለመላው የኢትዮጵያ ሕዝቦች 
ይህን ታላቅ የጦር ክተት አዋጅ አወጁ።

ከታሪክ መረጃ ምንጮች የምንገነዘበው የምንረዳውም 
የሩቁንም ሆነ የቅርቡን የዘማች ሠራዊት ኃይል በማደራጀት 
ከሸዋና ከአካባቢው የተነሳው ዘማች ኃይል ወሎ ወረ ኢሉ 
ላይ እንዲከት፣ ከጎጃም፣ ከደምቢያ፣ ከቋራ፣ ከበጌምድር 
እና ከጨጨሆ በላይ ያለውን ሀገር ሁሉ አሸንጌ ላይ 
እንዲከት፣ የሰሜኑንና የወልቃይት ጠገዴንም ሰው መቀሌ 
ላይ እንዲከት፣ የሐረር ዘማች በአዲስ አበባ በኩል ገና 
የጥቅምቱ ዘመቻ ሳይጀምር አዲስ አበባ ገብቶ ወረ ኢሉ 
እንዲከት፣ የወለጋው ሠራዊት መግባት የቻለው ገብቶ 
በክረምቱ በመስከረም ስለሚበረታ በውሃ ሙላት እንዲቆይ 
ተደርጓል።

ዋናው ቁም ነገር ግን አዋጁ ሀገራዊ ንቅናቄን 
መፍጠሩና መተግበሩ ስለነበር በትክክል ተተግብሯል 
ለማለት ይቻላል። ታላቁ ንጉሠ ነገሥት ሃይማኖትህን እና 
ሚስትህን የሚሉ ግዝፈት የሚነሱ ጉዳዮችን ማካተታቸውን 
ስንመረምር ምን ያህል አርቆ አሳቢ መሆናቸውን እንረዳለን። 
ሰው በሚስቱ እና በሃይማኖቱ ከመጡበት ቀናኢ ነውና ! 
የዘመተው ሠራዊት ፍጹም ሕብረ ብሔራዊ ነበር። እገሌ 
እና እገሌ ሳይባባሉ ፈቃደኝነት ላይ በተመሠረተ የንጉሠ 
ነገሥቱን አዋጅ ተቀብለው በሀገራዊ፣ በወገናዊና በባህላዊ 
ጉዳዮች የጋራ ትስስር፣ የጋራ መግባባትና በኢትዮጵያዊነት 
ወኔ ተሞልተው ታሪክ ለመሥራት የተሰባሰቡ ዜጎች 
እንጂ ግዴታ፣ ኃይልና በወቅቱ ሕግ አስገዳጅነት የዘመቱ 
አልነበሩም።

ኢትዮጵያዊ ማንነታቸውንና የሀገራቸውን የነፃነትና 
የሉዓላዊነት ጉዳይ ላይ ያተኮሩ እንጂ በትናንሽ ቁርሾዎች 
ልዩነት ፈጥረው ከዋናው ሀገር የመጠበቅ ተልዕኮ 
ያፈነገጡም አልነበሩም። በዘመቻው ሂደት የታየው የጋራ 
ክተት ጥሪ፣የታየው የጋራ ዓላማ ፅናት የተሞላበት ረዥሙ 
የዘመቻ ጉዞ፣ ሣይቸኩሉ ሁሉንም በልባቸው አድርገው 
የጋራ ድል ማስመዝገቡ የዚያ የዓድዋ ዘመቻ የጦር አመራር 
የጥበብ የምክክር ብስለትና ብቃት ነበር። ይህ ባይሆን ኖሮ 
የዓድዋን ድል ማስመዝገቡ አስችጋሪ በሆነ ነበር።

የዘመቻ ስንቅ ሁኔታ፦ ከንጉሠ ነገሥቱ ወረገኑ፣ 
ከእቴጌይቱ ወረገኑ፣በግብር መልክ እንዲገባ በየደረሱበት 
አካባቢ ከተሰበሰበው የተለያየ የአቅርቦት አይነት ሌላ፣ 
ዋናው የስንቅ የጀርባ አጥንት ሆኖ ጦርነቱን በብቃት 
ለማሸነፍ የተቻለው ከዘመቻ ጉዞ ደርሦ መልስን በማካተት 
በተጨማሪም በውጊያዎችም ወቅቶችም ቢሆን የሕዝቦችን 
አስተዋፅኦ ይህ ነበር ብሎ መገመቱ ይከብዳል። በተለይ 
የትግራይ የጦር አውድማዎች አካባቢዎች የነዋሪዎችን 
ያላሰለሰ ድጋፍ መገመቱ አይከብድም። ወደርየለሽ 
የአቅርቦት መረባረብ ተደርጓል (ገብረ ሥላሴ ገፅ 227 
_268)።

በዓድዋ ጦርነት የተሰለፈው ዘመቻ ሠራዊት የጦር 
ኃይሉና መሣሪያ አቅም፦ ከኢትዮጵያ የተለያዩ አካባቢዎች 
የተውጣጡ ሕዝቦች ተዋፅኦ የነበረ ሲሆን፤ እንደ ዘመኑ 
አሠራር በተዋረድ የዘመቻ ጥሪ ደርሷቸው የዘመቱ ነበሩ። 
ባሳለፉበት የውጊያ አውድማዎችና በተሳተፉበት የዓድዋ 
ግንባር ላይ በታሪክ ውስጥ ሊደመሰስ የማይቻለውን 

የዓለም፣ የአፍሪካ እና የኢትዮጵያን ጥቁር ሕዝቦች ድል 
እውን እንዲሆን አድርገዋል። የተለያዩ የዚያ ሠራዊት 
አመራርና አባላት በተለያዩ የጦር ሜዳዎች ውስጥ ወርቅ 
በእሳት ግሎ እንደሚፈተን በጦርነት የተፈተኑና የጦርነትን 
ምንነት አብጠርጥረው የሚያውቁ ነበሩ። በኢትዮጵያ 
ይሁን በኢጣሊያኑ ወገን የተለያዩ ካሊበር አቅም የነበራቸው 
መድፎች፣መትረየሶችና ሌሎች ነፍስ ወከፍ መሣሪያዎች 
በሥራ ላይ ውለዋል።

የኢትዮጵያው ዘማች ሠራዊት የተወሰኑ ከባድ 
መሣሪያዎች ነበሯቸው። የመሣሪያዎችን ዝርዝርና 
አቅማቸውን፣ እንዲሁም በሁለቱም ጎን የነበረውን የጦር 
ኃይሉን አቅም በደንብ ማየት ይቻላል። የኢጣሊያኑ ተዋጊ 
56 መድፎችን አሰልፏል። (በርክሌ) ሁለት የኢጣሊያን 
ባትሪዎች ከባድና ፈጣን ተወንጫፊዎችን እንደተጠቀሙ 
ዕይታውን ፅፏል። ኢትዮጵያውያን በዓድዋ ላይ ያሰለፉት 
42 መድፎች ነበሯቸው። የወቅቱ ወታደራዊ ጠበብቶች 
ግን ለዓድዋው ድል ዋነኛ ምክንያት የከባድ መሣሪያው 
መታጠቅ አልነበረም። የደነደነው ኢትዮጵያዊ የጀግኖች 
ወኔ ነው ብለዋል።

የኢትዮጵያ ዘማች ሠራዊት መድፎች ከተለያዩ 
ምንጮች የተገኙ ነበሩ። በግዥ፣ በስጦታ፣ አፄ ዮሐንስ 
ከጉንዳት ና ከጉራዕ ጦርነት ወቅት ከግብፆች የማረኳቸው 
መትረየሶችና ሌሎች ጠመንጃዎች ሁሉ ተደራጅተው 
ለውጊያ አገልግሎት ውለዋል። ዋናው ቁም ነገር ኢትዮጵያ 
የአውሮፓ ሠራሽ ከባድ መሣሪያዎችን ዓድዋ ጦርነት ላይ 
መጠቀሟን መገንዘብ ነው። የኢትዮጵያዊያኑ የመድፍና 
የማሽን ጦር መሣሪያዎች በብቃት የመጠቀሙ ሁኔታ 
በወቅቱ ወታደራዊ ጠበብቶች ተገምግመው፣ የግምገማው 
ውጤት ሲገለፅ የዓድዋ ውጊያዎች የአፍሪካ ኃይል 
የሆነው የኢትዮጵያ ዘማች ሠራዊት በቅኝ ገዥዎች ሠራሽ 
መሣሪያዎች ቅኝ ገዥውን ኢጣሊያንን አንበረከከ እንጂ 
የቅኝ ግዛት ናፋቂዋ ኢጣሊያ በቅኝ ገዥዎች ሠራሽም 
ይሁን በራሷ በሠራችው መሣሪያ ባለውጤት እንዳልነበረች 
የዓድዋ ተራሮች ገሃድ አድርገውታል።

በኢትዮጵያ በኩል በፈረንሣይ ገበያዎች በኩል 
የገቡትን ከባድ መሣሪያዎችን መጠቀም መቻሉን 
ገልፀዋል። የኢትዮጵያ ተዋጊዎች መሣሪያዎች የኢጣሊያን 
ኃይል ፀጥ ማሰኘታቸው የኢጣሊያኑ ኃይል ከአላጄና 
ከመቀሌ የወጊያዎች ሽንፈትና ውድቀት ያለመማራቸውን 
የሚያረጋግጥ ነበር። በኢትዮጵያ በኩል ከዘመናዊ ጦር 
መሣሪያዎች በተጨማሪ ጦርነቱ እየተጋጋለ ሲሄድ ጎራዴና 
በለበን ነፍስ ወከፍ ጠመንጃዎችን በመጠቀም ያደረጉት 
ወሳኝ ውጊያ የዓድዋን ጦርነት ድል እንዲያጠናቅቁ 
ረድቷቸዋል።

የዓድዋ የጦር አውድማ እና ሦስቱ የውጊያ ቀጣ 
ናዎች፦ ቀዳሚው ፈጠን ብሎ ወደ ዓድዋው ውጊያ ቀጣና 
የገባው በጀኔራል አልቤርቶኒ ሥር ቀዳሚውን የኢጣሊያን 
ባታሊዮን መርቶ የነበረው ማጆር ዴሚኒኮ ትሩኢቶ 
አስቸጋሪውን የ10 ማይል ጉዞ በመጓዝ እኩለ ሌሊት ላይ 
ገንደብታ ገባ። የዚህ ኃይል እንቅስቃሴ በየትኛውም ደረጃ 
ከጀኔራል አልቤርቶኒ ሀሳብ ጋር ስለልተናበበ ሌሊቱን 
በጨረቃ እየገፋ ሊነጋጋ ሲል በኢትዮጵያ ጦር ካምፕ 
ውስጥ መሆናቸውን ብቻ ተገነዘቡ።ኢትዮጵያዊያን 
በዕሩምታ ተኩስ ጀመሩ። ጠዋት 12 ሰዓት ላይ የተወሰኑ 
ደቂቃዎች ሲጨምሩ የዓድዋው ጦርነት የካቲት 23 ቀን 
1888 ዓ.ም ላይ ተጀመረ። 

ከኢትዮጵያውያኑ 1 ሺህ የሚሆኑት የማጆር ቱሪቶ 
የመጀመሪያው አስካሪ ባታሊዮን 950 ሰው ብቻ ስለ ነበር 
ለቁጥር አለመቀራረባቸውን ወዲያኑ በቅፅበት ስለተረዱ፣ 
ከበባን እንደ አንድ ጥሩ ስልት ወሰዱ። ከወገኑ የራቀው 
የቱሪቶ ሠራዊት ከጥቅም ውጭ ሆነ። ሠፊ ርቅት በመከሰቱ 
ጀኔራል አልቤርቶኒ ለማጆር ቱሪቶ መድረስ ከፈለገ ብዙ 

ሠራዊቱን ለመስዋእትነት ይዳርጋል። የኢትዮጵያውያኑ 
ከበባ ቱሪቶ ወደ ኋላ እንዳያፈገፍግ፣ ጄኔራል አልቤርቶኒም 
ወደ ፊት እንዳይገሰግስ አስገደዳቸው።

በሁለት ኮረብታዎች (አምባ ምድር) በየሥፍራው 
የመጠቀም ስልት፦ የግራው ኮረብታ ጠላትን ከግራ በኩል 
እንዳያጠቃ የተፈጥሮ መከላከያ ሆኗል።የቀኙ ኮረብታም 
በቀኝ በኩል ያለው ጠላት እንዳያጠቃ ይከላከላል። ሁለቱን 
ኮረብታዎች ያገናኘው መሬት ኢትዮጵያውያን መድፎችን 
ጠምደውበታል። ከዚህ ገዥ መሬት ላይ የአልቤርቶኒ ኃይል 
ሲንቀሳቀስ በግልፅ ይታያል።

ስለዚህ ሠራዊት ከሠራዊት ጋር በግላጭ መሬት 
ላይ መዋጋት፣ በከባድ መሣሪያ ሽፋን መስጠት ሆነ። 
ኢትዮጵያውያኑ የፈለጉትና ያሰቡት ያ ዓይነት አሰላለፍ 
እንዲሆን ነበር። ሆነላቸው። ከዚህ የቅንጅትና የስልት 
ሕይወት ውስጥ መድፈኞች፣ባትሪዎች መቀሌ ላይ 
ከነበራቸው አሰላለፎች ጋር በተመሳሰለ መልኩ ዓድዋም 
ላይ ውጤታማነታቸውን አሳዩ።የሥራ ክፍፍል ተደርጎ 
መድፈኞችን ማበረታታት፣ እቴጌ ጣይቱ 5 መድፎችን 
ሥራዬ ብለው በአስተኳሽነት በመሳተፍ ውጊያ ላይ 
ነበሩ። የራስ መኮንንና የራስ ሚካኤል 15 ሺህ ሠራዊት 
አልቤርቶኒን በቀኝ በኩል ከበቡት፣ በተመሳሳይ ሰዓት 
የንጉሥ ተክለሃይማኖት፣ የዋግሹም ጓንጉልና የእቴጌ ጣይቱ 
ኃይል አልቤርቶኒን በግራ በኩል ከበቡና የኢጣሊያን 
ሠራዊት በከበባ አጣብቂኝ ውስጥ በማስገባት ወቀጡት። 

ይህ የጦር ታክቲክ የኢትዮጵያ የረዥም ዘመን የውጊያ 
ስልት ስትራቴጂና ስልትን መጠቀም በትክክል የተተገበረ 
ነበር። ይህም ኢጣሊያኖች እንዲበታተኑ፣አቅማቸው 
እንዲዳከም ያደረገ ስልትና ቅንጅት በመሆኑ የተቀረው 
ብዙኃኑ የኢትዮጵያ ሠራዊት ጊዜና እስትንፋስ አግኝቶ ወደ 
ውጊያው እምብርት ለመንቀሳቀስ ቻለ። 2ኛው ጄኔራል 
ዳቦርሜዳ ለአልቤርቶኒ እርዳታ በመስጠት ወደ ውጊያ 
በቀኝ በኩል ሲገባ በማርያም ሻዊት በኩል ወደ ዓድዋ 
ፈጥኖ ሲንቀሳቀስ ሌላው ጄኔራል አርሞንዲ ከገንደብታ 
በፍጥነት ዳቦርሜዳ የለቀቀውን ሥፍራ በመዝጋት ላይ 
እያለ ዳቦርሜዳ ራሱ አቅጣጫ በመሳት ወደ ግራ ማጥቃት 
ሲገባው ወደ ቀኝ ተንቀሳቀሰ። የኢትዮጵያውያን ቅንጅት 
እና ታክቲክ፡ ቶሎ በፍጥነት የኢጣሊያን የአሰላለፍ 
ምስቅልቅልነትን ተረዱ።

ጊዜ ሳይባክን ስህተቱን ተጠቀሙበት። የዳቦርሜዳ 
ኃይል ከአልቤርቶኒ ጋር አለመቀናጀቱ ግልፅ ሆነላቸው 
ማለት ነው። ዳቦርሜዳ ምንም ጥቃት እንደማያደርስ 
የተረዱት ኢትዮጵያውያን 15 ሺህ እግረኛ ተዋጊዎችን 
በማስገባት አልቤርቶኒንና ዳቦርሜዳን እንዲነጣጠሉ 
አደረጉ። ይህ 15 ሺህ ኃይል አደገኛ ኃይል በመሆኑ 
የዳቦርሜዳን በ3 ሰዓት ከ30 ደቂቃ አካባቢ ለባራቴሪ 
ባደረገው ሪፖርት ገልጿል። እነዚያ 15 ሺህ ወታደሮች የራስ 
መኮንን እና የራስ መንገሻ ሠራዊት ነበሩ። ከ3 ሰአት 30 
በኋላ ይህ የሁለትዮሽ ኃይል የኢጣሊያንን የአልቤርቶኒን 
ተዋጊ ኃይል ወደ ሦስት ስፍራ ተነጣጥለው ዋጋ ቢስ 
እንዲሆኑ አደረጋቸው። 

የእቴጌ ጣይቱ ሠራዊት በራስ መንገሻና በራስ መኮንን 
ሠራዊት የተቆራረጡትን ኃይሎች ማውደም ጀመረ።እንደ 
እውነቱ ከሆነ በሁለቱም ባላንጣዎች ላይ ኃይለኛ ዕልቂትን 
ያሳየ የተጋጋለው የዓድዋ ጦርነት ኢጣሊያኑ ከጧቱ 12 
ሰዓት ተኩል ላይ የጀመሩት ማጥቃት ወደ 3 ሰዓት ከ30 
ደቂቃ አካባቢ ተፍረከረኩ። መረጃዎች የሚያስቀምጡት 
በቅንጅት ማፍረክረክ የተባለው ኢትዮጵያዊው የዚያ 
ዘመን ታክቲክ ይህ ነበር። በመጨረሻ ክፍል መጣጥፍ 
ደግሞ ቀሪ የጦርነቱን ስትራቴጂና የዓድዋን ድል አንድምታ 
እጋራለሁ። ምንጫችን  ስለአባት ማናዬን ፋና ቴሌቪዥን 
አመሠግናለሁ።

ሻሎም ! አሜን።

የታላቁ ዓድዋ ድል ምስጢር
በቁምላቸው አበበ ይማም (ሞሼ ዳያን) 
fenote1971@gmail.com

ቁምላቸው አበበ በአማራ ባህል፣ ቱሪዝምና ማስታወቂያ ቢሮ፤ በኢትዮጵያ ዜና አገልግሎት፤ በደቡብ መገናኛ ብዙኀን፤ በጋዜጠኝነትና በታሪክ ባለሙያነት ያገለገሉ ሲሆን፤ የደቡብ 
ኤፍ ኤምን ከባልደረቦቻቸው ጋር በመሆንም አቋቁመዋል።በፌዴራል ውሃ ስራዎች ኮንስትራክሽን ድርጅትና በአለ በጅምላ በኮሙዩኒኬሽን ዳይሬክተርነት አገልግለዋል። ከአአዩ 
በቋንቋና ታሪክ የመጀመሪያ ዲግሪያቸውን የሰሩ ሲሆን፤ በዚሁ ዩኒቨርሲቲ በጋዜጠኝነትና ኮሙዩኒኬሽን ሁለተኛ ዲግሪያቸውን በማጠናቀቅ ላይ እያሉ ባጋጠማቸው ድንገተኛ 
ህመም ተስተጓጉሏል። ጥልቅ ሀሳብ ያዘሉ ወቅታዊ ጉዳዮች ላይ የሚያተኩሩ ፁሑፎችን በማህበራዊ ሚዲያና በተለያዩ ጋዜጦች በማውጣት ይታወቃሉ።

ስፖርት
       አዲስ ዘመን   ረቡዕ የካቲት 13 ቀን 2016 ዓ.ም

ቃልኪዳን አሳዬ    

ፈጠነ ንጉሱ ይባላል:: የ13 ዓመት ታዳጊ ነው:: የስድስተኛ 
ክፍል ተማሪ ሲሆን ነዋሪነቱ በሸገር ከተማ አስተዳደር አካኮ 
መና አብቹ ክፍለ ከተማ ነው:: እድሜው ለጋ ቢሆንም ፈረስን 
እንደ አክሱም ሃውልት ቀጥ አድርጎ የማቆም ችሎታ ተችሯል:: 
ቀልብን የሚማርክ የፈረስ ትርኢት ማሳየትና የሽምጥ 
ግልቢያን ተክኖበታል። ብቃቱ አጀብ የሚያሰኝና አፍን በእጅ 
የሚያስጭን ነው::  

ታዳጊውን ያገኘነው በሰሜን ሸዋ ዞን በሰንዳፋ በኬ ከተማ 
በተካሄደው የኦሮሚያ ፈረስ ጉግስ ፌስቲቫል ላይ የቤካ ፈርዳ 
ራንች ቡድንን ወክሎ ተሳትፎ ባደረገበት ወቅት ነው:: ይህ 
አጓጊ የፈረስ ጉግሥ ትርዒትና ውድድር የሚካሄደው በዓመት 
አንድ ጊዜ ነው። 

ታዳጊው ፈረሰኛ ባሳለፍነው ዓመት በፌስቲቫሉ ላይ 
ባሳየው ትርኢትና ብቃት የቀዳሚነት ደረጃን ይዞ ማጠናቀቅ 
ችሏል:: ዘንድሮ በተካሄደው በዚሁ የፈረስ ስፖርት ውድድርና 
ትርኢት ላይም ብርቱ ተፎካካሪ ሆኖ ቀርቧል:: ‹‹ችሎታዬን 
እንዳዳብርና በፈረስ ግልቢያ በራስ መተማመን ኖሮኝ ለዚህ 
እንድበቃ ያደረጉኝ የቡድን አሰልጣኞቼ ናቸው›› ይላል 
ታዳጊው ፈረሰኛ::

የፈረስ ግሊቢያን  ገና በለጋ እድሜው የጀመረው ፈጠነ፣ 
ከዓመት በፊት ኢትዮጵያን ወክሎ በአልጀርስ በተካሄደው 
የአፍሪካ ታዳጊዎች የፈረስ ስፖርት ቻምፒዮና ተሳትፎ 
የወርቅ ሜዳልያ አጥልቋል:: በአልጅርሱ ውድድር ኢትዮጵያን 
ለመወከል የበቃውም በጃን ሜዳ በተካሄደ ዓመታዊ የፈረስ 
ስፖርት ውድድር ላይ ባሳየው ድንቅ ብቃት ነበር:: ይህም 
ታዳጊው ፈረሰኛ በስፖርቱ ትልቅ ተስፋ እንዲጣልበት 
አድርጓል::

ህልመኛው ታዳጊ ‹‹በፈረስ ጉግስ ትርኢትና ውድድር 
በዓለም መድረኮች ላይ በመሳተፍ የኢትዮጵያን ሰንደቅ ዓላማ 
ከፍ በማድግ ለሀገሬ ዋንጫ አመጣለሁ ብዬ ቃል እገባለሁ›› 
ሲል በጣፋጭ የልጅ አንደበቱ ምኞቱን ይገልጻል::

በቅርቡ የሚሳተፍባቸው የተለያዩ ውድድሮች እንዳሉ 
የሚያነሳው ታዳጊው ፈረሰኛ፤ አቅምና የአእምሮ ማስተዋልን 
ለሚሻው የፈረስ ግልቢያ የሚያደርገው ዝግጅት የትምህርት 
ጊዜውን እንዳይሻማበት በሳምንት አንድ ቀን በእለተ ቅዳሜ 
ልምምዱን እንደሚያከናውን ይናገራል:: 

የቤካ ፈርዳ ራንች ቡድን ምክትል አሰልጣኝና የታዳጊ 
ፈጠነ የቡድን አጋር ተገኑ አራርሶ፤ ፈጠነ ለፈረስ ግልቢያ 
ያለው ፍቅርና ተነሳሽነት የሚደነቅ መሆኑን ይናገራል:: በዚህም 
ከሀገር ውስጥ አልፎ በውጭ ሀገር ኢትዮጵያን ወክሎ ባደረገው 
ውድድር አሸናፊ መሆን እንደቻለ ስለታዳጊው መስክሯል::  

የፈረስ ግልቢያ እንደ ዋና፣ ሩጫ፣ እግር ኳስና ሌሎች 
ስፖርቶች ሁሉ በቂ ልምምድ ከተደረገበት ትልቅ ደረጃ 
ይደረስበታል የሚለው የፈጠነ አሰልጣኝ፤ በልምምድም ሆነ 
በውድድር ወቅት እንደታዳጊ ሳይሆን እንደ አዋቂ ያስተውላል፤ 
ይህም ርቆ እንደሚጓዝና ትልቅ ደረጃ እንደሚደርስ የሚያሳይ 
ነው ሲል ታዳጊውን አሞካሽቶታል::

ፈጠነ በቤካ ፈርዳ ራንች ቡድን መሰልጠን ከጀመረ 
ሶስት ዓመታትን እንዳስቆጠረ የሚያስታውሰው  አሰልጣኝ 
ተገኑ፤ የቡድኑ አባላት ስልጠናዎችን በሚወስዱበት ወቅት 
የስልጠናውን ሰዓት አክብሮ በቦታው ከመገኘት ጀምሮ 
ለልምምዱ ያለው ተነሳሽነት አስደናቂ መሆኑን ይናገራል::

እንደ አሰልጣኝ ተገኑ ገለጻ፤ በቅርቡ በአልጄሪያ 
ለሚካሄደው የመላው አፍሪካ ውድድር በፈረስ ዝላይ 
ኢትዮጵያን በመወከል  ለመካፈል ዝግጅት እየተደረገ ነው:: 
በዚህም ከ18 እና ከ15 ዓመት በታች እንዲሁም አዋቂዎችን 
ጨምሮ 15 አባላትን የያዘ ልዑክ ወደአልጀርስ ያቀናል:: ከዚህ 
ቀደም በተካሄዱ ውደድሮች ላይ አሸናፊ ሆነው መመለስ 
የቻሉ ተወዳዳሪዎች ያሉ ሲሆን ከእነዚህ ውስጥ ታዳጊ ፈጠነ 
ንጉሱ አንዱ ነው::

ታዳጊ ፈጠነ የተሻለ ደረጃ እንዲደርስና በፈረስ ጉግስ 
ትርኢትና ውድድር በዓለም መድረኮች ላይ ተሳትፎ ሀገሩን 
የማስጠራት እቅዱ እንዲሳካ በቡድኑና አሰልጣኞቹ ዘወትር 
የማያቋርጥ ድጋፍ እየተደረገለት እንደሚቀጥልም አሰልጣኝ 

ታዳጊው ፈረሰኛ

ተገኑ አረጋግጧል::
የፈረስ ስፖርት በኢትዮጵያ ረጅም ታሪክ አለው:: 

በአውሮፓና በሌሎችም ሀገሮች የፈረስ ስፖርት ከሚወደዱና 
ከሚዘወተሩ ስፖርቶች በግንባር ቀደምትነት ይጠቀሳል:: 
በአሜሪካ የሚካሄደው ዓመታዊው ‹‹የኬንታኪ ደርቢ›› 
ውድድር አንዱና ዋናው ነው:: በተመሳሳይም በእንግሊዝና 
ዱባይ በስፋት የሚዘወተር ስፖርት ከሆነም ሰነባብቷል:: 
ስፖርቱ ምንም እንኳ በተደራጀና በተጠና መልኩም ባይሆን 

በኢትዮጵያ ቀድሞ ወደነበረበትና ከዚህም አልፎ በተሻለ 
አደረጃጀት ተወዳጅነቱን ጠብቆ እንዲቀጥል የተለያዩ 
እንቅስቃሴዎች መታየት ጀምረዋል:: በአሁኑ ወቅትም 
በሀገሪቱ ዘጠኝ ክለቦች ተቋቁመው የተለያዩ ስፖርታዊ 
ውድድሮች ይካሄዳሉ:: ከእነዚህ መካከል ታዳጊውን ፈረሰኛ 
ፈጠነን ያፈራውና አጭር የምሥረታ ዕድሜ እንዳለው 
የሚነገርለት የቤካ ፈርዳ ራንች የፈረስ ስፖርት ክለብ አንዱ 
ነው::

ፈጠነ ንጉሱ በፈረስ ስፖርት ተስፋ የተጣለበት ታዳጊ ፈረሰኛ ነው፤

ጢስ እሳት ውሃ ስራዎች ኃ/የተ/የግ/ማህበር ከታች የተዘረዘሩትን እቃዎች በግልፅ ጨረታ አወዳድሮ የአቅርቦት ግዥ  ማከናወን ይፈልጋል፡፡ 

ተ.ቁ ሎት የእቃው /የአገልግሎቱ/ ዓይነት የጨረታ ማስከበሪያ የማቅረቢያ 

ቀን
1 ሎት 1 የኤሌክትሮኒክስ 40,000.00 በ30 ቀናት 
2 ሎት 2 የካምፕ ፋሲሊቲ 40,000.00 በ30 ቀናት 
3 ሎት 3 የፎቶ ኮፒና የፕሪንተር ቀለም፣ ፍላሽ ዲስክ እና ዲቫይደር 40,000.00 በ30 ቀናት 
4 ሎት4 የጽህፈት መሳሪያዎች፣ 40,000.00 በ30 ቀናት 
5 ሎት 5 የኤሌክትሪክ ገመድና ሌሎች አክሰሰሪዎች 100,000.00 30 ቀናት 
6 ሎት 6 ክሎሪኔሽን ሲስተም 50,000.00 60 ቀናት 

ስለዚህ ማንኛውም በዘርፉ የተሰማራና በጨረታው መሳተፍ የሚፈልግ አቅራቢ ድርጅት ዝርዝር 
የጨረታ ሰነዱን ከድርጅታችን ዋና መስሪያ ቤት ባህር ዳር ወይም በድርጅታችን ዌብ ሳይት www.
tisisat.com ማግኘት ይችላል::
 

የተጫራቾች መመሪያ፣
1. ተጫራቾች የዘመኑን ግብር ከፍለው የታደሰ የንግድ ፈቃድ የንግድ ምዝገባ የምስክር ወረቀት 

የተጨማሪ እሴት ታክስ እና የTIN ሰርተፊኬት በዘርፉ ለመሰማራት የተሰጣቸውን ፈቃድ እና 
ተያያዥነት ያላቸውን ማስረጃዎች ማቅረብ ይጠበቅባቸዋል::

2. ጨረታው ይህ የጨረታ ማስታወቂያ ከወጣበት ቀን ጀምሮ በ15ኛው ቀን ከቀኑ 10፡00 ሰዓት ተዘግቶ  
በዚሁ ቀን ከቀኑ 10፡30 ሰዓት ባህርዳር ከተማ አባይ ማዶ ቴዲ የአሽከርካሪዎች ማሠልጠኛ ጎን 
በሚገኘው ዋናው መ/ቤት ተጫራቾች እና ሕጋዊ ወኪሎቻቸው በተገኙበት ይከፈታል:: የጨረታው 
መዝጊያና መክፈቻ ቀን የስራ ቀን ካልሆነ ጨረታው በሚቀጥለው የሥራ ቀን በተመሳሳይ ሰዓት 
ተዘግቶ ይከፈታል:: 

3. ተጫራቾች የጨረታ ሰነዱን በድርጅታችን ዌብ ሳይት www.tisisat.com ወይም ብር 200.00 
(ሁለት መቶ ብር) በመክፈል ከድርጅታችን ዋና መስሪያ ቤት ባህር ዳር ማግኘት ይችላሉ::

4. ተጫራቾች ለጨረታ ማስከበሪያ በሰንጠረዥ የተመለከተውን ገንዘብ በC.P.O ወይም ያለቅድመ 
ሁኔታ እንደተጠየቀ ለገዥ የሚከፈል (Unconditional Bank Guarantee) ማስያዝ 
አለባቸው::

5. ተጫራቾች በጨረታው ለመሳተፍ የሚያወጡት ወጪ በተጫራቹ የሚሸፈን ይሆናል::

የጨረታ ማስታወቂያ 

6. ተጫራቾች የዋጋ ማቅረቢያቸውን እና ቴክኒካል ሰነዳቸውን ለየብቻ በተለያየ ፖስታ ማቅረብ 
ይኖርባቸዋል:: ተጫራች ድርጅቶች ለሚያቀርቡት ዋጋ ለእያንዳንዱ እቃ ነጠላ ዋጋ እና ጠቅላላ 
ዋጋ በትክክል ሞልተው በግልፅ ማስቀመጥ አለባቸው:: 

7. ይህ ጨረታ በኩባንያችን የግዥ መመሪያ ነሃሴ /2013/ መሰረት ተፈፃሚ ይሆናል::

8. ኩባንያው በጨረታ ሰነዱ ላይ ከተገለፀው መጠን 20% ቢጨምር ወይም ቢቀንስ የጨረታ 
አሸናፊው ውል የመያዝ ግዴታ ይኖርበታል::

9 የጨረታው አሸናፊ አሸናፊነቱ በጽሁፍ ከተገለጸበት ቀን ጀምሮ  በ05 ቀናት ውስጥ የጠቅላላ 
ዋጋውን 10 % የውል ማስከበሪያ ያለቅድመ ሁኔታ ለገዥ የሚከፈል (Unconditional 
Bank Guarantee) በማሰራት ውል የመያዝ ግዴታ ይኖርበታል::

10. የማቅረቢያ ጊዜ ከላይ በሰንጠረዡ ላይ በተገለፀው መሠረት መሆን አለበት የተጫራቾች ዋጋ 
ቢያንስ ለ90 ቀናት ጨረታው ከተከፈተበት ቀን ጀምሮ ፀንቶ መቆየት አለበት::

11. ኩባንያው የተሻለ አማራጭ ካገኘ በዚህ ጨረታ አይገደድም ወይም ጨረታውን በመሉ ሆነ 
በከፊል የመሰረዝ መብቱ የተጠበቀ ነው::

12. ማሳሰቢያ፡- እንደ ኩባንያችን ፍላጎት ውድድሩ በሎት ወይም በእያንዳንዱ እቃ ነጠላ ዋጋ 
መሠረት ሊሆን ይችላል ኩባንያው የተሻለ አማራጭ ካገኘ ጨረታውን ሙሉ በሙሉ ወይም 

በከፊል የመሰረዝ መብቱ የተጠበቀ ነው::  ለበለጠ መረጃ በስልክ ቁጥራችን 058-220-48-
26 /058-320-25-48/ በፋክስ ቁጥራችን 058-220-48-30 መጠየቅ ይችላሉ:: 

ጢስ እሳት ውሃ ስራዎች ኃ/የተ/የግ/ማህበር 

